
Ágrip	  

Ritgerðin	  fjallar	  um	  rannsókn	  þar	  sem	  leitað	  var	  eftir	  viðhorfum	  nemenda	  í	  
iðnnámi	   til	   námsins	   og	   skoðað	   hvað	   varð	   til	   þess	   að	   þeir	   völdu	   tiltekna	  
námsleið.	   Leitast	   var	   við	   að	   varpa	   ljósi	   á	   áhrifaþætti	   í	   umhverfi	   og	   lífi	  
viðmælenda,	  þar	  með	  talda	  fyrri	  skólagöngu	  og	  viðhorf	  til	  list-‐	  og	  verkgreina	  
í	  grunnskóla.	  Meðal	  annars	  var	  kannað	  hvaða	  hlutverki	  grunnskólinn	  gegndi	  
í	   því	   að	   móta	   viðhorf	   viðmælenda.	   Jafnframt	   var	   leitað	   eftir	   viðhorfum	  
nemenda	   til	   þess	   hvað	   þeim	   finnist	   að	   betur	   mætti	   fara	   varðandi	   ímynd	  
iðnnáms	   á	   Íslandi.	   Tilgangur	   rannsóknarinnar	   var	   að	   skoða	   á	   hvaða	   hátt	  
grunnskólinn	   gæti	   þjónustað	   betur	   þá	   nemendur	   sem	   hafa	   áhuga	   á	   að	  
mennta	  sig	  á	  sviði	  iðngreina.	  

Fræðilegur	  bakgrunnur	  verkefnisins	  liggur	  í	  námskrárfræðum	  og	  áhrifum	  
námskrár	  á	  val	  nemenda	  á	  námi	  eftir	  grunnskóla.	  Fjallað	  er	  um	  námskrár	  og	  
mismunandi	  birtingarmyndir	  þeirra	  og	  hvernig	  þær	  hafa	  bein	  og	  óbein	  áhrif	  
á	  viðhorf	  nemenda.	  Þá	  er	  fjallað	  um	  gildi	   list-‐	  og	  verknáms,	  stöðu	  iðnnáms	  
og	   viðhorf	   til	   þess.	   Notast	   var	   við	   eigindlega	   rannsóknaraðferð	   þar	   sem	  
tekin	  voru	  viðtöl	  þegar	  gögnum	  var	  safnað.	  

Niðurstöður	   benda	   til	   þess	   að	   iðnnemum	   þyki	   list-‐	   og	   verkgreinar	  
mikilvægar	  en	  að	  vægi	  þeirra	  í	  námskrá	  og	  stundaskrá	  í	  grunnskóla	  sé	  minna	  
en	  annara	  greina	  sem	  hafi	  haft	  áhrif	  á	  þá	  sýn	  sem	  þeir	  höfðu	  til	  verknáms	  
þegar	   kom	   að	   vali	   á	   námi	   eftir	   grunnskóla.	   Þá	   komu	   fram	   áhyggjur	   af	  
almennum	   viðhorfum	   til	   iðnnáms	   og	   því	   hversu	   lítið	   vægi	   list-‐	   og	  
verkgreinar	   fá	   innan	   grunnskólans	   sem	  geri	   nemendum	  erfitt	   fyrir	   að	   átta	  
sig	  hvar	  áhugi	  þeirra	  og	  hæfileikar	  liggja.	  

Abstract	  

Views	  of	  vocational	  students	  towards	  their	  own	  education	  
The	   aim	   of	   this	   study	   is	   to	   research	   the	   views	   of	   vocational	   students	  
towards	  their	  own	  education.	  The	  perceptions	  of	  the	  quality	  of	  the	  program	  
were	  evaluated.	  The	  main	  purpose	  was	  to	  look	  into	  factors	  such	  as	  former	  
education	   and	   views	   towards	   art	   and	   craft	   subjects	   in	   school.	   Also	   to	  
determine	   reasons	   for	   choice	   of	   education	   and	   if	   in	   fact	   the	   lower	  
secondary	  education	  had	  an	  effect	  on	  the	  decision	  making.	  The	  study	  also	  
aimed	  to	  identify	  factors	  that	  could	  contribute	  ways	  for	  elementary	  schools	  
to	  better	  meet	  student	  needs	  as	  regards	  to	  interest	  in	  art	  and	  craft	  subjects.	  

The	  theoretical	  background	  of	  the	  study	  lies	  in	  the	  value	  and	  importance	  
of	  art	  and	  craft	  and	  the	  effect	  the	  curriculum	  has	  on	  a	  student´s	  choice	  of	  
education.	  Different	  types	  of	  curricula	  are	  discussed	  with	  emphasis	  on	  the	  
hidden	   and	   null	   curriculum	   and	   the	   effect	   curricula	   can	   have	   on	   student	  
views.	   The	   data	   was	   collected	   through	   seven	   qualitative	   research	  
interviews.	  

The	   main	   findings	   show	   that	   vocational	   students	   find	   art	   and	   craft	  
subject	   important.	   The	   students	   also	   think	   that	   art	   and	   craft	   subjects	   are	  
significantly	  less	  prominent	  than	  book	  subjects	  in	  curricula	  and	  time	  tables	  
in	  elementary	   school.	  This	  affected	   their	   views	   towards	  vocational	   studies	  
when	  choosing	  education.	  The	  students	  are	  also	  worried	  about	  the	  negative	  
views	   towards	   vocational	   studies	   and	   say	   that	   because	   of	   those	   negative	  
views	   and	   since	   art	   and	   craft	   are	   viewed	   as	   less	   important	   it	  will	  make	   it	  
difficult	  for	  students	  to	  discover	  their	  interest	  and	  talents.	  

1 Inngangur	  

Íslendingar	   eiga	   sér	   langa	   sögu	   í	   handverki.	   Helstu	   menningarverðmæti	  
okkar	   eru	   meðal	   annars	   handrit,	   smíðamunir,	   skart,	   fatnaður	   og	   annað	  
handverk	  þó	  sitt	  sýnist	  hverjum	  um	  hvað	  sé	  verðmætara	  en	  annað.	  Íslenska	  
lopapeysan	  er	  orðin	  órjúfanlegur	  hluti	   af	   landkynningu	   fyrir	   ferðamenn	  og	  
íslensk	  hönnun	  er	  markaðssetningaverkefni	  nútíðar	  og	  framtíðar.	  Við	  erum	  
stolt	   af	   handverkinu	   okkar	   og	   lítum	   mörg	   hver	   á	   handverk	   og	   skapandi	  
greinar	   sem	   hluta	   af	   sjálfsmynd	   okkar	   sem	   þjóðar.	   Við	   erum	   stolt	   af	  
hönnuðunum,	   tónlistarfólkinu,	   myndlistarmönnunum,	   skáldunum	   og	  
kvikmyndagerðarfólkinu	   sem	   eru	   að	   gera	   það	   gott	   á	   erlendri	   grundu.	  
Listilegur	  útskurður,	  útsaumur	  og	  skart	  eru	  þjóðargersemar	  sem	  varðveittar	  
eru	   í	   Þjóðminjasafni	   Íslands.	   Brynjar	   Ólafsson	   (2009)	   bendir	   á	   að	   á	   sama	  
tíma	   er	   fjármagn	   skorið	   niður	   til	   skapandi	   greina,	   til	   menntakerfisins	   og	  
bókleg	   fög	   fá	   meira	   vægi	   í	   skólakerfinu	   en	   nokkru	   sinni	   fyrr	   á	   kostnað	  
verkgreina.	   Fögur	   fyrirheit	   fræðsluyfirvalda	  á	  hátíðis-‐	  og	   tyllidögum	  um	  að	  
auka	  hlut	  list-‐	  og	  verkgreina	  í	  grunnskólanum	  hljómi	  vel	  en	  að	  lítið	  hafi	  orðið	  
um	   efndir.	   Þvert	   á	   móti	   séu	   kennslustundir	   list-‐	   og	   verkgreina	   færri	   en	  
menntamálayfirvöld	  setja	  viðmiðanir	  um	  (Brynjar	  Ólafsson,	  2009).	  En	  hvaða	  
áhrif	   hafa	   þessar	   áherslur	   á	   nemendur?	   Fá	   nemendur	   þau	   skilaboð	   að	  
bóknám	  sé	  á	  einhvern	  hátt	  mikilvægara	  eða	  merkilegra	  en	  list-‐	  og	  verknám	  
og	  hvaða	  áhrif	  hefur	  það	  á	  nám	  nemenda,	  viðhorf	  og	  ákvarðanir?	  	  

Ég	   fékk	   sjálf	   snemma	   áhuga	   á	   handverki	   og	   prjónaði	   öllum	   stundum,	  
meira	   að	   segja	   í	   skólanum.	   Ég	   kepptist	   við	   að	   ljúka	   við	   bókleg	   verkefni	   til	  
þess	   að	   geta	   snúið	   mér	   aftur	   að	   handverkinu	   og	   fór	   snemma	   að	   leiðast	  
langir	   dagar	   í	   skriflegum	   verkefnum	   þó	   svo	   að	   þau	   lægju	   vel	   fyrir	   mér.	  
Einmitt	  vegna	  þess	  hve	  ég	  átti	  auðvelt	  með	  að	  læra	  upplifði	  ég	  snemma	  þær	  
áherslur	  sem	  foreldrar	  mínir,	  kennarar	  og	  afi	  minn	  lögðu	  á	  bóknám,	  umfram	  
annað	  nám,	  og	  í	  umræðu	  um	  nám	  eftir	  grunnskóla	  var	  aldrei	  rætt	  um	  annað	  
en	  bóknám	   í	   framhaldsskóla	  og	  háskóla.	   Eftir	   á	  að	  hyggja	   tel	   ég	  að	  þessar	  
áherslur	  hafi	  haft	  gríðarleg	  áhrif	  á	  ákvarðanir	  mínar	  varðandi	  nám	  og	  hversu	  
langan	  tíma	  það	  tók	  mig	  að	  finna	  það	  sem	  mig	  langaði	  til	  að	  leggja	  fyrir	  mig.	  
Eftir	   að	  hafa	   lokið	   stúdentsprófi,	   ferðast	  um	  heiminn,	  unnið	   við	  útflutning	  
og	   lagt	   stund	   á	   sálfræðinám,	   bauðst	   mér	   að	   starfa	   sem	   leiðbeinandi	   í	  
grunnskóla	  og	  eftir	  þau	  tvö	  ár	  var	  ekki	  aftur	  snúið,	  grunnskólakennari	  skyldi	  
það	   vera.	   Þótt	   handverk	   hafi	   verið	   mitt	   helsta	   áhugamál	   alla	   tíð	   lagði	   ég	  



 

12	  

stund	   á	   hugvísindi	   og	   tungumál	   í	   kennaranámi	   og	   útskrifaðist	   frá	  
Háskólanum	  á	  Akureyri	  sem	  grunnskólakennari	  árið	  2011.	  Ég	  velti	  því	  ennþá	  
fyrir	  mér	  hvort	  þau	  viðhorf,	  um	  að	  bóknám	  væri	  að	  einhverju	  leyti	  æðra	  en	  
list-‐	  og	  verknám,	  hafi	  mótað	  mig	  meira	  en	  ég	  gerði	  mér	  grein	  fyrir	  og	  hvort	  
ég	   hefði	   ekki	   bara	   sjálf	   fordóma	   sem	   enn	   hefðu	   áhrif	   á	   ákvarðanir	  mínar	  
varðandi	   námsval.	   Þessar	   vangaveltur	   leiddu	  mig	  hingað	   í	  M.Ed.	   náms-‐	  og	  
kennslufræði	   list-‐	   og	   verkgreina	   á	   Menntavísindasviði	   og	   í	   algjöra	  
endurskoðun	   á	   viðhorfum	   mínum	   til	   allra	   námsgreina	   og	   mikilvægi	  
samþættingar	   námsgreina	   en	   þó	   fyrst	   og	   fremst	  mikilvægi	   og	   gildi	   list-‐	   og	  
verkgreina.	  	  

Innan	   hóps	   samnemenda	   minna	   í	   náms-‐	   og	   kennslufræði	   list-‐	   og	  
verkgreina	   hafa	   umræður	   oft	   á	   tíðum	   snúist	   um	   það	   hvort	   að	   nemendur	  
telji	   sig	   hafa	   aukið	   við	   menntun	   sína	   á	   sviði	   verkgreina,	   hvað	   verklega	  
þáttinn	  varðar,	  frá	  því	  að	  þeir	  luku	  grunnnámi	  þar	  sem	  námið	  sé	  uppbyggt	  á	  
sviði	   akademískra	   fræða	   á	   kostnað	   verklegra	   þátta.	   Sama	   umræða	   virðist	  
eiga	  sér	  stað	  í	  grunnnámi	  kennaranema	  í	  list-‐	  og	  verkgreinum	  og	  nemendur	  
kalla	  eftir	  auknum	  hlut	  verklegrar	  kennslu	  og	  óttast	  að	  með	  minni	  áherslu	  á	  
verklega	   þáttinn	   muni	   áherslur	   á	   list-‐	   og	   verkgreinakennslu	   verða	   ennþá	  
minni	   en	   nú	   er.	   Þá	   hafa	   kennaranemar	   áhyggjur	   af	   sínum	   fögum	   innan	  
grunnskólans	  til	   lengri	  tíma	  litið.	  Þessar	  umræður	  hafa	   jafnframt	  vakið	  mig	  
til	   umhugsunar	   um	   hvort	   verklegt	   nám,	   og	   verklegar	   greinar,	   njóti	   minni	  
virðingar	   og	   séu	   þess	   vegna	   ekki	   stærri	   hluti	   af	   kennara-‐	   og	  
grunnskólamenntun.	   Anne	   Bamford	   (2011)	   segir	   viðhorf	   um	   að	   gæði	  
kennaramenntunar	   á	   Íslandi	   hafi	   minnkað	   sé	   áberandi,	   sérstaklega	   hvað	  
varðar	   listir	   og	  menningu,	   og	   að	   kennarar	   treystu	   sér	   almennt	   ekki	   í	   slíka	  
kennslu	   sökum	   menntunar-‐	   og	   reynsluleysis	   (2011).	   Þá	   vöknuðu	   hjá	   mér	  
spurningar	   um	   hvort	   það	   sama	   væri	   upp	   á	   teningnum	   hjá	   verkgreina-‐
kennurum	   sem	   lýst	   hafa	   ofangreindum	   skoðunum.	   Helst	   kannski	   minna	  
vægi	   list-‐	  og	  verkgreina	   í	   kennaramenntun	   í	  hendur	  við	  vægi	  námsgreina	   í	  
grunnskólanum	  og	  þar	  með	  á	  nemendur	  og	  það	  nám	  sem	  þeir	  velja	  sér	  að	  
loknum	  grunnskóla?	  Í	  leit	  minni	  að	  svörum	  ákvað	  ég	  að	  leita	  til	  iðnnema	  og	  
fá	   þá	   til	   þess	   að	   segja	   mér	   frá	   viðhorfum	   sínum	   til	   náms.	   Í	   þessari	  
meistaraprófsritgerð	  fjalla	  ég	  um	  rannsókn	  á	  viðhorfum	  iðnnema	  og	  skoða	  
hvað	  einkennir	  þessi	  viðhorf	  og	  hvað	  hefur	  haft	  áhrif	  á	  þau.	  

1.1 Gildi	  rannsóknar	  og	  rannsóknarspurning	  
Markmið	  rannsóknarinnar	  er	  að	  varpa	  ljósi	  á	  viðhorf	  nemenda	  í	  iðnnámi	  og	  
skoða	   hvaða	   þættir	   hafa	   haft	   áhrif	   á	   námsval	   þeirra	   og	   viðhorf	   til	   náms.	  
Meðal	   annars	   verður	   kannað	  hvaða	  hlutverki	   grunnskólinn	  gegndi	   í	   því	   að	  

móta	   viðhorf	   viðmælenda,	   hvort	   viðmælendur	   nutu	   stuðnings	   við	   sitt	  
námsval	  og	  hvernig	  viðhorf	  samfélagsins	  til	  iðn-‐	  og	  starfsnáms	  birtast	  þeim.	  
Jón	   Torfi	   Jónasson	   (2001;	   2002)	   hefur	   fjallað	   um	   vandamál	   handmennta	   í	  
almennri	  menntun	  og	  segir	  að	  vandamálin	  séu	  mörg,	  bæði	  í	  umræðunni	  um	  
gildi	  verknáms	  en	  einnig	  í	  tilraunum	  til	  að	  efla	  það.	  Hann	  bendir	  jafnframt	  á	  
að	  rannsóknir	  á	  gildi	  list-‐	  og	  verkgreina	  séu	  ekki	  fyrirferðamiklar	  og	  að	  meira	  
hafi	   verið	   skrifað	  um	  gildi	   listnáms	  en	  verknáms	  og	  að	   listnám	  hafi	   átt	   sér	  
öflugri	   málsvara.	   Í	   MA	   rannsókn	   Svandísar	   Svavarsdóttur	   (2010)	   þar	   sem	  
hún	  skoðaði	  áhrifaþætti	  á	  námsval	  tíundu	  bekkinga	  í	  framhaldsskóla,	  kemur	  
fram	  að	  um	  helmingur	  bæði	   stráka	  og	   stelpna	  sögðust	  hafa	  meiri	  áhuga	  á	  
verknámi	   en	   bóknámi	   í	   grunnskóla.	   Þrátt	   fyrir	   það	   sögðust	   70%	   nemenda	  
ætla	   að	   fara	   í	   bóknám	   í	   framhaldsskóla	   sem	  er	   athyglisvert	   í	   ljósi	   þess	   að	  
aðeins	   19%	   líkaði	   betur	   við	   bóknám	   í	   grunnskóla	   í	   rannsókninni.	   Svipaðar	  
niðurstöður	  komu	  fram	  í	  rannsókn	  Jóns	  Torfa	  Jónassonar	  og	  Kristjönu	  Stellu	  
Blöndal	   (2002)	   en	   þar	   segir	   að	   þó	   svo	   nemendur	   hefðu	   mikinn	   áhuga	   á	  
ýmsum	   verklegum	   þáttum	   þá	   völdu	   þeir	   samt	   ekki	   að	   fara	   í	   verknám.	   Þá	  
kom	   fram	   að	   viðhorf	   nemenda	   í	   iðnnámi,	   og	   þeirra	   sem	   hættu	   námi,	   eru	  
svipuð	   og	   nemendurnir	   eru	   með	   fremur	   neikvæð	   viðhorf	   til	   eigin	  
skólagöngu.	   Þeir	   sem	   luku	   stúdentsprófi	   við	   24	   ára	   aldur	   hafa	   almennt	  
jákvæðari	  viðhorf	  til	  eigin	  skólagöngu.	  Í	  viðtali	  Samiðnaðarblaðsins	  (Samtök	  
Iðnaðarins,	   2002)	   við	   Jón	   Torfa	   um	   niðurstöður	   rannsóknarinnar	   kemur	  
fram	   að	   hann	   telur	   ástæðu	   vera	   til	   þess	   að	   staldra	   við	   niðurstöðurnar	  
varðandi	   viðhorf	   til	   verkgreina.	   Niðurstaða	   sín	   sé	   að	   starfsnámskerfið	   nái	  
ekki	  að	  laða	  til	  sín	  nemendur	  og	  hann	  ráðleggur	  þeim	  sem	  kerfið	  skipuleggja	  
að	   skoða	   betur	   hug	   nemenda	   um	   hvað	   þeim	   þyki	   eftirsóknarvert.	   Brynjar	  
Ólafsson	  og	  Gísli	   Þorsteinsson	   (2012)	  hafa	  bent	  á	  nauðsyn	  þess	  að	   stunda	  
frekari	  rannsóknir	  á	  sviði	  list-‐	  og	  verkgreina	  á	  Íslandi.	  

Um	  leið	  og	  ég	  tel	  mikilvægt	  að	  kanna	  hug	  nemenda	  í	   iðnnámi	  um	  hvað	  
þeim	  finnst	  um	  uppsetningu	  þess	  náms	  sem	  þeir	  stunda,	  og	  hvað	  þeim	  þykir	  
eftirsóknarvert,	  þá	  finnst	  mér	  einnig	  mikilvægt	  að	  kanna	  hvað	  liggur	  að	  baki	  
þeirri	   ákvörðun	   að	   velja	   iðnnám.	   Mér	   fannst	   einnig	   skipta	   máli	   að	   fá	  
sjónarhorn	   þeirra	   sem	   starfa	   innan	   iðngreina	   bæði	   hvað	   varðar	   menntun	  
iðnnema	   sem	   og	   þeirra	   sem	   starfa	   á	   vettvangi	   iðngreina	   á	   vinnumarkaði.	  
Það	  var	  gert	  til	  þess	  að	  fá	  yfirsýn	  yfir	  það	  hvað	  iðnmenntun	  felur	  í	  sér,	  hvaða	  
möguleika	  nemendur	  hafa	  að	  námi	  loknu	  og	  hvernig	  hvaða	  þróun	  á	  sér	  stað	  
á	   vettvangi	   iðnnáms.	   Um	   er	   að	   ræða	   eigindlega	   rannsókn,	   byggða	   á	  
viðtölum	   við	   fjóra	   iðnnema,	   starfandi	   iðnaðarmann	   og	   skólastjóra	   tveggja	  
iðnskóla.	   Leitast	   var	   við	   að	   varpa	   ljósi	   á	   áhrifaþætti	   í	   umhverfi	   og	   lífi	  
viðmælenda,	  þar	  með	  talið	  fyrri	  skólagöngu	  og	  viðhorf	  til	  list-‐	  og	  verkgreina	  
í	   grunnskóla.	   Tilgangur	   rannsóknarinnar	   var	   að	   skoða	   á	   hvaða	   hátt	  

grunnskólinn	  gæti	  þjónustað	  betur	  þá	  nemendur	  sem	  hafa	  áhuga	  á	   list-‐	  og	  
verkgreinum	   og	   gætu	   haft	   áhuga	   á	   að	   mennta	   sig	   á	   sviði	   iðn-‐	   og	  
starfsgreina.	  Þá	  var	  skoðað	  hvaða	  áhrif	  vægi	  bóknáms	  og	  list-‐	  og	  verkgreina	  
innan	   grunnskólans	   hefur	   á	   nemendur	   sem	   hafa	   áhuga	   á	   list-‐	   og	  
verkgreinum	   í	   grunnskóla.	   Viðmælendur	   voru	   spurðir	   út	   í	   þætti	   þessu	  
tengdu.	  Megin	  rannsóknarspurningin	  sem	  leitað	  var	  svara	  við	  í	  rannsókninni	  
er:	  

• Hvað	   einkennir	   viðhorf	   nemenda	   í	   iðnnámi	   til	   eigin	   skólagöngu	   og	  
hvað	  hefur	  mótað	  þau?	  	  

Hafa	  skal	  í	  huga	  að	  hér	  er	  um	  eigindlega	  viðtalsrannsókn	  að	  ræða.	  Því	  hafa	  
niðurstöður	  ekki	  alhæfingargildi	  en	  gefa	  vísbendingar	  um	  viðhorf	  nemenda	  í	  
iðnnámi	  til	  eigin	  skólagöngu.	  

1.2 Uppbygging	  ritgerðar	  
Uppbygging	  ritgerðar	  er	  í	  eftirfarandi	  sex	  hlutum	  og	  er	  byggð	  upp	  með	  gildi	  
list-‐	  og	  verkgreina	  að	  leiðarljósi.	  Í	  fyrsta	  hluta	  ritgerðar	  er	  fjallað	  um	  forsögu	  
verkefnisins,	  þá	  gildi	  rannsóknarinnar	  og	  rannsóknarspurningu.	  	  

Í	   öðrum	   hluta	   ritgerðar	   er	   gert	   grein	   fyrir	   gildi	   list-‐	   og	   verkgreina	  með	  
tilliti	   til	   rannsókna	   og	   byrjað	   er	   á	   menntunarlegu	   gildi	   greinanna.	   Fjallað	  	  
verður	  um	  stöðu	  list-‐	  og	  verkgreina	  í	  grunnskólanum,	  þá	  um	  birtingarmyndir	  
námskráa	   ásamt	   vægi	   námsgreina	   í	   grunnskólanum	  og	  því	   velt	   upp	  hvaða	  
áhrif	   þær	   áherslur	   geta	   haft.	   Að	   síðustu	   verður	   fjallað	   um	   stöðu	   iðn-‐	   og	  
starfsnáms.	  	  

Þriðji	   hluti	   ritgerðar	   er	   um	   aðferðafræði.	   Um	   er	   að	   ræða	   eigindlega	  
viðtalsrannsókn	   og	   verður	   fjallað	   um	   viðtöl	   sem	   gagnasöfnunaraðferð	   í	  
eigindlegum	   rannsóknum.	  Þar	   er	   einnig	   kynnt	  hvernig	   val	   á	   þátttakendum	  
fór	  fram	  ásamt	  meðferð	  og	  greiningu	  ganga.	  Greint	  er	  frá	  hvaða	  siðferðileg	  
atriði	   skipta	   máli	   og	   þær	   hindranir	   sem	   komu	   upp	   við	   framkvæmd	  
rannsóknarinnar	  og	  þær	  takmarkanir	  sem	  eru	  á	  rannsókninni.	  	  

Fjórði	  hluti	  er	  rannsóknarhluti	  ritgerðarinnar.	  Þar	  eru	  niðurstöður	  teknar	  
saman	   og	   kynntar	   með	   tilvísunum	   í	   viðtöl	   við	   viðmælendur	   og	   fyllsta	  
trúnaðar	  gætt.	  

Umræður	   eru	   svo	   fimmti	   hluti	   ritgerðarinnar.	   Þar	   eru	   niðurstöður	  
ígrundaðar	   og	   settar	   í	   samhengi	   við	   fræðin.	   Tekin	   er	   afstaða	   til	   þess	   hver	  
viðhorf	  nemenda	  í	  iðnnámi	  eru	  og	  hvað	  hafði	  áhrif	  á	  þau	  viðhorf.	  	  

Að	   endingu	   eru	   lokaorð	   þar	   sem	   settar	   eru	   fram	   hugmyndir	   um	  
framhaldið	  og	  hugsanleg	  rannsóknarefni.	  

2 List-‐	  og	  verkgreinar	  

Þeir	   sem	   fást	   við	   handverk	   eða	   listsköpun	   þekkja	   þær	   gæðastundir	   sem	  
handverkið	   og	   sköpunin	   gefur,	   þar	   sem	   viðkomandi	   gleymir	   sér	   algjörlega	  
og	  hugur	  og	  hönd	  vinna	  fullkomlega	  saman.	  Það	  sama	  á	  við	  þá	  kennara	  sem	  
starfa	  með	  börnum	  á	  sviði	  list-‐	  og	  verkgreina.	  Þeir	  kannast	  eflaust	  flestir	  við	  
þá	  sýn	  þegar	  nemandi	  gleymir	  sér	  á	  kafi	   í	  þeim	  verkefnum	  sem	  hann	  er	  að	  
fást	  við.	  Þegar	  nemandi	  hefur	  búið	  eitthvað	  til	  sjálfur,	  fundið	  hugmynd	  sinni	  
farveg,	   fundið	   lausnir,	   ekki	   gefist	   upp	   heldur	   staðið	   með	   sjálfum	   sér	   og	  
hugmynd	   sinni	   þangað	   til	   eftir	   stóð	   fullskapað	   verk.	   Eins	   og	   bent	   var	   á	   í	  
inngangi	   hefur	   listnám	   átt	   sér	   öflugri	   málsvara	   í	   gegnum	   árin	   heldur	   en	  
verknám,	   og	   rannsóknir	   á	   gildi	   list-‐	   og	   verknáms	   eru	   af	   skornum	   skammti	  
(Jón	   Torfi	   Jónasson,	   2001;	   Jón	   Torfi	   Jónasson	   og	   Kristjana	   Stella	   Blöndal,	  
2002).	  Í	  þessum	  kafla	  verður	  fjallað	  um	  fræðilegan	  bakgrunn	  verkefnisins	  og	  
fjallað	  um	  þær	  rannsóknir	  sem	  fyrir	  liggja	  um	  gildi	  list-‐	  og	  verknáms	  og	  sótt	  í	  
smiðju	   fræðimanna.	   Birtingarmyndum	   námskráa	   verður	   gerð	   skil	   ásamt	  
vægi	   námsgreina	   í	   grunnskólanum	   og	   velt	   upp	   hvaða	   áhrif	   þær	   áherslur	  
geta	   haft.	   Þá	   verður	   fjallað	   um	   stöðu	   og	   gildi	   list-‐	   og	   verkgreina	   í	  
grunnskólanum	  og	  að	  síðustu	  stöðu	  iðn-‐	  og	  starfsnáms.	  

2.1 Gildi	  list-‐	  og	  verkgreina	  
Upp	   úr	   aldamótunum	   1900	   hófst	   kennsla	   í	   uppeldismiðaðri	   smíðakennslu	  
(n.	  slöjd)	  þar	  sem	  handverk	  var	  notað	   í	  þágu	  uppeldis	  (Brynjar	  Ólafsson	  og	  
Gísli	   Þorsteinsson,	   2010).	   Tilgangurinn	   var	   að	   nota	   handverk	   til	   að	   byggja	  
upp	   persónleika	   einstaklingsins	   og	   efla	   þannig	   t.d.	   siðvit,	   gáfur	   og	   iðni.	   Í	  
fyrstu	   var	   fagið	   nefnt	   skólaiðnaður	   af	   Jóni	   Þórarinssyni	   fyrsta	  
fræðslustjóranum	   á	   Íslandi	   en	   iðulega	   var	   talað	   um	   ,,skólasmíði“.	   Seinna	  
breyttist	  heitið	   í	  handavinnu	  stúlkna	  og	  handavinnu	  pilta	  (Brynjar	  Ólafsson	  
og	  Gísli	   Þorsteinsson,	   2010).	   Í	   upphafi	   var	  um	   tvö	   fög	  að	   ræða:	   textíl	   fyrir	  
stúlkur	  og	  smíði	   fyrir	  drengi.	  Hugmyndin	  var	  byggð	  á	  sænskum	  kenningum	  
um	  menntunarlegt	  gildi	  þar	  sem	  unnið	  var	  heildrænt	  með	  nemendum	  	  þar	  
sem	   tekist	   var	   á	   við	   venjur,	   gildi	   og	   viðhorf	   í	   gegnum	   handverk	   þar	   sem	  
nemendur	  bjuggu	  til	  nytjahluti	  til	  almennra	  nota	  á	  heimilum.	  Smám	  saman	  
var	   horfið	   frá	   því	   að	   vinna	   eftir	   fyrirmyndum	   og	   lögð	   áhersla	   á	   það	   að	  
nemendur	  þroskist	  og	  tjái	  sig	  í	  gegnum	  vinnu	  með	  textíl,	  við	  og	  í	  einhverjum	  
tilfellum	   málma	   (Borg,	   2007).	   Í	   dag	   hefur	   menntagildi	   list-‐	   og	   verkgreina	  
verið	   skjalfest	   í	   Aðalnámskrá	   leik-‐,	   grunn-‐	   og	   framhaldsskóla	   um	   nokkra	  
hríð.	   Í	   Aðalnámskrá	   grunnskóla	   (Mennta-‐	   og	   menningarmálaráðuneytið,	  
2013)	  er	  fjallað	  um	  list-‐	  og	  verkgreinar	  í	  sameiginlegum	  kafla	  og	  þar	  segir	  að	  

megintilgangur	  með	  list-‐	  og	  verknámi	  í	  grunnskóla	  sé	  að	  nemendur	  kynnist	  
fjölbreyttum	  aðferðum	  sem	  reyna	  á	  verkkunnáttu,	  sköpun,	  samhæfingu	  og	  
ólíkar	   tjáningarleiðir.	   Þar	   segir	   jafnframt	   að	   jafnvægi	   á	   milli	   bóklegs	   og	  
verklegs	   náms	   stuðli	   að	   „jafnrétti	   nemenda	   til	   að	   finna	   hæfileikum	   sínum	  
farveg“	  (bls.	  141).	  Þannig	  geti	  list-‐	  og	  verkgreinar	  auðveldað	  nemendum	  við	  
lok	  grunnskóla	  að	  átta	  sig	  á	  því	  hvar	  áhugi	  þeirra	  liggur	  með	  tilliti	  til	  þeirra	  
náms-‐	  og	  atvinnutækifæra	  sem	  bjóðast	  innan	  starfs-‐	  og	  listnáms.	  Þá	  er	  bent	  
á	  að	  þótt	  list-‐	  og	  verkgreinar	  séu	  að	  mörgu	  leyti	  ólíkar	  innbyrðis	  þá	  eigi	  þær	  
margt	   sameiginlegt	   og	   má	   þar	   nefna,	   sköpun,	   tækni,	   fagurfræði	   og	   gildi,	  
túlkun,	   tjáningu	   og	   efnisþekkingu	   (Mennta-‐	   og	  menningarmálaráðuneytið,	  
2013).	   Hér	   verður	   horft	   yfir	   sviðið	   með	   þeim	   gleraugum	   og	   litið	   á	  
sameiginlega	  þætti	  list-‐	  og	  verkgreina.	  

Eisner	   (2002a)	   fjallar	   um	   gildi	   lista	   og	   bendir	   á	   að	   listir	   efla	   innri	  
áhugahvöt	  þar	  sem	  að	  verðlaun	  vinnunnar	  koma	  innan	  frá	  með	  öllu	  því	  sem	  
sköpunarferlið	  gaf	  og	  að	   listamenn	  séu	  ekki	   í	   listsköpun	  fyrir	   launin	  heldur	  
fyrir	  það	  hvað	  sköpunarferlið	  gefur	  þeim.	  Hann	  bendir	  jafnframt	  á	  að	  þegar	  
fólk	   finnur	   það	   hjá	   sér	   að	   skapa,	   hvort	   sem	   það	   er	   í	   formi	   ljóðlistar,	  
myndlistar,	   söngs	   eða	   dans	   þá	   aukast	   einfaldlega	   lífsgæði.	   Eisner	   bendir	  
jafnframt	   á	   að	   það	   er	   ekki	   endanleg	   útkoma	   sem	   gefur	  mestu	   verðlaunin	  
heldur	  einmitt	  ferlið	  sem	  gengið	  er	  í	  gegnum	  (Eisner,	  2002a).	  Í	  þessu	  liggur	  
galdurinn	  og	  hvort	   sem	  það	   fellur	  undir	   skilgreiningu	   listar	  eða	  ekki,	  þá	  er	  
það	   að	   fara	   í	   gegnum	   sköpunarferli	   svo	   gefandi	   og	   gott.	   Skiptir	   þá	   engu	  
hvort	  það	  er	  myndlistamaður,	   fluguhnýtari,	  kórfélagi,	  vísindamaður	  eða	  sá	  
sem	  vinnur	   í	  handverki.	  Karppinen	   (2008)	  bendir	  á	  að	  á	  meðan	  sumir	  noti	  
tónlist	   eða	   leiklist	   sem	   leið	   til	   að	   lifa	   í	   samfélagi	   þá	   noti	   aðrir	   handverk	   í	  
sama	  tilgangi.	  Hún	  vill	  að	  verkgreinakennsla	  nýti	  sýn	  listarinnar	  til	  að	  skoða,	  
búa	  til,	  þekkja	  og	  kanna	  handverk	  í	  stað	  þess	  að	  horfa	  einungis	  á	  tæknilega	  
hlið	   handverks,	   það	   hvernig	   hlutir	   verða	   til	   (Karppinen.	   2008).	   Karppinen	  
(2008)	  segir	  meginmarkmið	  listkennslu	  vera	  þá	  að	  stuðla	  að	  andlegri	  velferð	  
og	  menntun	  nemenda.	  Hún	   segir	   jafnframt	   að	   listkennsla	   sé	   ekki	   einungis	  
svið	  skynjunar	  og	  tilfinninga	  þó	  svo	  að	  það	  séu	  hagnýtir	  þættir	   í	   listsköpun	  
að	   þá	   sé	   listkennsla	   einnig	   vettvangur	   til	   að	   öðlast	   áhöld	   til	   skilnings	   og	  
lærdóms.	   Hún	   segir	   að	   listkennsla	   bjóði	   nemendum	   upp	   á	   ákveðna	  
sjálfsskoðun	   í	   gegnum	   athafnir	   eins	   og	   sköpun	   og	   hugleiðingar	   um	  
umheiminn.	  Karppinen	  segir	  slíkar	  athafnir	  hjálpa	  börnum	  að	  finna	  sjálf	  sig	  
sem	  einstaklinga	  og	  gefa	  rétt	  tengsl	  á	  milli	  umheimisins	  og	  hins	  innra	  sjálfs	  
og	  að	  þannig	  öðlist	  einstaklingar	  sjálfstyrk	  til	  þess	  að	  upplifa,	  skapa,	  skynja	  
og	  tjá	  sig	  (Karppinen,	  2008).	  

Mikill	   hluti	   þeirra	   rannsókna	   sem	   gerðar	   hafa	   verið	   hafa	   snúist	   um	   að	  
skoða	  hvort	  listnám	  barna	  hafi	  yfirfærslugildi	  yfir	  á	  aðrar	  námsgreinar	  í	  stað	  

þess	   að	   rannsaka	   hvaða	   nám	   á	   sér	   stað	   við	   að	   læra	   listir	   (Day	   og	   Eisner,	  
2004).	   Brynjar	   Ólafsson	   (2009)	   tók	   saman	   sögu,	   þróun	   og	   stöðu	  
handmennta	   og	   verður	   fjallað	  meira	   um	   stöðu	   list-‐	   og	   verkgreina	   í	   næsta	  
kafla	  en	  Brynjar	  leggur,	  eins	  og	  fleiri,	  áherslu	  á	  það	  að	  list-‐	  og	  verkgreinar	  fái	  
að	   standa	   fyrir	   sínu	   án	   þess	   að	   horft	   sé	   til	   yfirfærslugildis	   á	   aðrar	  
námsgreinar.	   Brynjar	   segir	   þá	   þekkingu	   og	   skilning	   sem	  nemendur	   öðlist	   í	  
námi	  við	  handmenntir	  sé	  nægileg	  til	  þess	  að	  rökstyðja	  kennslu	  í	  þeim.	  Hann	  
segir	   að	  mikilvægt	   sé	   að	   nemendur	   fái	   ríkuleg	   tækifæri	   til	   þess	   að	   upplifa	  
fjölbeytta	  verklega	  kennslu	  og	  að	  koma	  eigi	   til	  móts	  við	  ólíkar	  þarfir	  þeirra	  
(Brynjar	  Ólafsson,	  2009).	  Brynjar	  bendir	  þarna	  á	  þátt	  fjölbreytni	  sem	  hlýtur	  
að	  skipta	  máli	   í	  margbreytilegum	  nemendahópi	  þar	  sem	  allir	  eiga	  rétt	  á	  að	  
stunda	   nám	   við	   hæfi.	   Hópur	   rannsakenda	   í	   Harvard	   háskóla	   (Hetland,	  
Winner,	  Veenema	  og	  Sheridan,	  2007)	  gerði	   rannsókn	  á	  myndlistarkennslu.	  
Rannsakendur	   tóku	   fram	   að	   hvaða	   önnur	   listgrein	   sem	   er	   hefði	   komið	   til	  
greina,	   til	   dæmis	  dans	  eða	   tónlist	   og	   standa	   vonir	   til	   þess	   að	   gerðar	   verði	  
frekari	   rannsóknir	   í	  öðrum	  greinum	  með	  svipuðum	  aðferðum.	  Niðurstöður	  
sýndu	  að	  nám	  átti	  sér	  stað	  við	   listsköpun	  nemenda	   í	  gegnum	  athuganir	  og	  
vangaveltur	   nemenda	   á	   meðan	   þeir	   framkvæmdu	   verklegar	   athafnir.	   Þá	  
kom	  fram	  að	  nemendur	  þjálfuðu	  mér	  sér	  aukna	  verkfærni	  en	  samhliða	  því	  
þróaðist	  huglæg	  færni	  og	  árvekni.	  Niðurstaðan	  var	  studd	  eldri	  rannsóknum	  
sem	   höfðu	   gefið	   svipaða	   niðurstöðu	   (Winner,	   1991).	   Áður	   benti	   Hetland	  
(2006)	   á	   að	   myndlistakennurum	   hætti	   til	   að	   leggja	   áherslu	   á	   gæði	   verka	  
nemenda	  sinna.	  Hetland	  segir	  að	  í	  stað	  þess	  eigi	  góður	  myndlistakennari	  að	  
horfa	  til	  þess	  að	  útskrifa	  nemendur	  sem	  geri	  góð	   listaverk,	  nemendur	  sem	  
hugsa	   eins	   og	   listamenn,	   hugsa	   listrænt.	   Hetland	   hvatti	   til	   þess	   að	  
myndlistakennarar	  skyldu	  ávallt	  hvetja	  nemendur	  sína	  til	  að	  stefna	  að	  sínu	  
besta	   verki,	   að	   kennarinn	   eigi	   ekki	   að	   einblína	   á	   hið	   besta	   verk	   heldur	  
nemandann	   sjálfan,	   að	   með	   því	   að	   einblína	   á	   verkin	   sé	   hætta	   á	   því	   að	  
kennslustofan	   verði	   listaverkaverksmiðja	   sem	   framleiði	  myndir	   fyrir	   ganga	  
skólans.	  Þess	  vegna	  sé	  mikilvægt	  að	   leggja	  áherslu	  á	  sjálfstæði	  nemandans	  
og	  hvetja	  hann	  til	  listrænnar	  hugsunar,	  tjáningar	  og	  þess	  að	  taka	  ákvarðanir	  
sínar	   sjálfur.	   Í	   framhaldi	   skilgreindu	   Hetland	   og	   félagar	   átta	   þætti	   sem	  
þróuðust	   við	   verklega	   framkvæmd	   nemenda	   og	   efldi	   þá	   í	   handverki	   og	  
leikni.	  Þessar	  átta	  venjur	  hugsunar	  eru:	  

• Handverksaðferð	   (e.	   developing	   craft),	   að	   nota	   áhöld,	   læra	  
umgengni	  um	  aðstöðu	  og	  áhöld	  og	  aðferðir	  viðkomandi	  greinar,	  svo	  
sem	  að	  blanda	  liti.	  

• Staðfesta	   (e.	   engage	   and	   persist),	   finna	   viðfangsefni	   eða	   vandamál	  
sem	  skiptir	  viðkomandi	  máli	  og	  einbeita	  sér	  að	  leit	  að	  lausn.	  

• Sýn	  (e.	  envision),	  að	  sjá	  fyrir	  sér	  næstu	  skref	  í	  verkefni.	  

• Tjáning	  (e.	  express),	  að	  skapa	  verk	  sem	  tjáir	  hugmynd,	  tilfinningu	  eða	  
persónulega	  meiningu.	  

• Athugun	  (e.	  observe),	  að	  sjá	  út	  fyrir	  hið	  augljósa.	  
• Mat	   og	   endurmat	   (e.	   reflect),	   að	   hugsa	   og	   tala	   við	   aðra	   um	  

mismunandi	   fleti	   á	   verkefni	   eða	   vinnuferli,	   að	   meta	   eigið	   verk	   og	  
vinnuferli.	   Einnig	   að	   meta	   verk	   og	   vinnuferli	   annarra	   miðað	   við	  
viðmið	  fagsins.	  

• Tilraunir	  og	  könnun	  (e.	  stretch	  and	  explore),	  að	  prufa	  og	  kanna	  nýjar	  
leiðir	   án	   fyrir	   fram	   ákveðinnar	   áætlunar,	   grípa	   tækifæri	   og	   læra	   af	  
mistökum.	  

• Listrænn	   skilningur	   (e.	   understand	  art	  world),	   að	   læra	   listasögu,	   að	  
að	   ræða	   um	   list	   við	   aðra	   listamenn	   innan	   og	   utan	   skólastofunnar	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
(Hetland,	   2006).	   Niðurstöður	   Borg	   (2007)	   sýna	   gildi	   samskipta	   í	  
smíðastofunni.	  Borg	  segir	   lokaafurðina	  ekki	  vera	  aðal	  atriði,	  eins	  og	  
oft	  vilji	  vera,	  heldur	  skuli	  skoða	  ferli	  hvers	  einstaklings.	  Borg	  bendir	  á	  
að	   innan	   hvers	   fags	   sé	   sérstakt	   tungumál	   sem	   þeir	   sem	   faginu	  
tilheyra	  þekkja	  og	  nota	  til	  að	  tjá	  sig.	  Þegar	  þetta	  tungumál	  sé	  notað	  
af	   fagfólki	   fái	   orðin	   sterkari	   merkingu.	   Innan	   listageirans	   myndu	  
listamenn,	   rithöfundar	   og	   leikarar	   tjá	   sig	   um	   listrænt	   ferli	   með	  
öðrum	  orðum	  en	  til	  dæmis	  hönnuðir.	  Borg	  segir	  þetta	  tilkomið	  af	  því	  
að	  lýsingar	  á	  listaverki	  væru	  yfirleitt	  tengdari	  tilfinningum	  en	  lýsingar	  
á	   til	   dæmis.	   hönnunarvöru.	   Þannig	   læra	   nemendur	   með	   því	   að	  
tileinka	  sér	  orð	  smíðastofunnar,	  að	  nota	  orðin	  og	  tjá	  sig	  um	  verk	  sín	  
og	  vinnu	  og	  þjálfast	  þannig	   í	  að	  nota	  tungumálið.	  Niðurstöður	  Borg	  
sýna	   að	   viðeigandi	   hugtakanotkun	   styður	   rökræður,	   umræður	   og	  
færni	  sem	  eykur	  námsgæði	  (Borg,	  2007).	  	  

2.2 Staða	  list-‐	  og	  verkgreina	  
Staða	  verkgreina	  hefur	  breyst	  í	  íslensku	  skólakerfi	  líkt	  og	  víða	  annars	  staðar.	  
Í	  fyrstu	  var	  tilgangur	  verkgreina	  af	  hagnýtum	  toga	  þar	  sem	  nauðsynlegt	  var	  
að	   nemendur	   lærðu	   handverk	   sem	   nýttist	   í	   daglegu	   lífi.	   Brynjar	   Ólafsson	  
(2009)	  bendir	  í	  þessu	  sambandi	  á	  að	  innihald	  og	  framkvæmd	  handmennta-‐
kennslu	  hafi	  breyst	  með	  tímanum.	  Í	  umræðu	  um	  handmenntir	  á	  fyrri	  hluta	  
20.	  aldar	  var	  hún	  tengd	  heimilisiðnaði,	  þ.e.	  gerð	  nytjahluta,	  og	  miðaðist	  við	  
hagnýt	   störf.	   Þær	   skilgreiningar	   eiga	   ekki	   við	   í	   dag	   þar	   sem	   hægt	   er	   að	  
nálgast	   fatnað	   og	   verkfæri	  með	   auðveldum	   hætti	   og	   ekki	   nauðsynlegt	   að	  
geta	   búið	   til	   hluti	   eða	   fatnað	   til	   að	   komast	   af	   (Brynjar	   Ólafsson,	   2009).	  
Pöllänen	   (2009b)	   bendir	   á	   að	   í	   tæknivæddu	   samfélagi	   hafi	   handverk	   aðra	  
merkingu	  en	  áður	  og	  að	  hefð	  fyrir	  kennslu	  verkgreina	  sé	  í	  endurmati.	  Áður	  
snerist	  verkþekkingin	  um	  að	  kunna	  að	  búa	  til	  hlut	  eftir	  ákveðinni	  aðferð	  eða	  



 

19	  

leiðbeiningum	   en	   nú	   er	   meiri	   krafa	   um	   að	   starfsfólk	   sé	   skapandi	   og	  
lausnamiðað.	  Hann	  bendir	  á	  að	  þótt	  kennarar	  séu	  flestir	  sammála	  um	  gildi	  
verkgreina,	  þá	  megi	  deila	  um	  kennsluaðferðir	  og	  að	  nútímasamfélag	  kalli	  á	  
einstaklinga	   sem	   búa	   yfir	   fjölþættri	   getu	   og	   þekkingu	   eftir	   skólagöngu	  
(Pöllänen,	   2009a).	   Í	   samfélagi	   þar	   sem	   lögð	   er	   áhersla	   á	   nýsköpun	   er	  
mikilvægt	  að	  velta	  fyrir	  sér	  hvernig	  starfsfólki	  vinnumarkaðurinn	  kallar	  eftir.	  
Samkvæmt	   skilgreiningu	  á	  nýsköpunarvef	  Háskóla	   Íslands	   felur	  nýsköpun	   í	  
sér:	  	  

...nýjar	   lausnir	  eða	  endurbætur	  á	  eldri	   lausnum	  sem	  beinast	  
að	   vörum,	   þjónustu,	   tækni,	   aðferðum,	   skipulagi,	   gildum,	  
verklagi	  og	  verkferlum.	  Með	  endurbótum	  á	  eldri	   lausnum	  er	  
átt	   við	   þýðingarmiklar	   breytingar	   eða	   verulega	   endurbætta	  
lausn	  (Háskóli	  Íslands	  2012).	  

	  

	  Hér	  þarf	  að	  hafa	  í	  huga	  að	  sýnt	  hefur	  verið	  fram	  á	  gildi	  list-‐	  og	  verkgreina	  í	  
kennslu	   barna	   og	   því	   mikilvægt	   að	   standa	   vörð	   um	   greinarnar	   þó	  
viðfangsefnin	   og	   aðferðirnar	   séu	   ef	   til	   vill	   að	   breytast.	   Jafnframt	  má	   leiða	  
líkur	   að	   því	   að	   list-‐	   og	   verkgreinar	   séu	   vel	   til	   þess	   fallnar	   að	   mennta	   þá	  
einstaklinga	   sem	   Pöllänen	   nefnir,	   nemendur	   sem	   kunna	   að	   fóta	   sig	   í	  
samfélagi	   sem	  kallar	  á	  einstaklinga	  sem	  hugsa	   í	   lausnum,	  en	  þá	  er	  ekki	  öll	  
sagan	   sögð.	   Rannsóknir	   hafa	   einnig	   sýnt	   að	   íslenskir	   grunnskólanemendur	  
hafa	  mikinn	  áhuga	  á	  list-‐	  og	  verkgreinum	  en	  velja	  samt	  sem	  áður	  bóknám	  í	  
framhaldsskóla	  (Elsa	  Eiríksdóttir,	  2012;	  Jón	  Torfi	  Jónasson	  og	  Kristjana	  Stella	  
Blöndal,	   2002;	   Svandís	   Svavarsdóttir,	   2010).	   Í	   nýlegri	   íslenskri	   rannsókn	   á	  
námsáhuga	  nemenda	   í	   grunnskólum	  kom	   fram	  að	  nemendur	  hafa	  mestan	  
áhuga	   á	   list-‐	   og	   verkgreinum	  á	   heildina	   litið	   en	   að	  mestur	   sé	   áhuginn	   í	   6.	  
bekk	  og	  þá	  á	  smíði	  og	  hönnun	  þar	  sem	  tæp	  80%	  nemenda	  er	  sammála	  því	  
að	   hafa	   frekar	   mikinn	   eða	   mikinn	   áhuga	   (Amalía	   Björnsdóttir,	   Baldur	  
Kristjánsson	   og	   Börkur	   Hansen,	   2008).	   Áhugavert	   er	   að	   áhuginn	   er	   mun	  
meiri	   á	  námsgreinunum	  hönnun	  og	   smíði,	   textílmennt	  og	  myndmennt	   í	   6.	  
bekk	  heldur	  en	  í	  9.	  bekk	  en	  um	  40	  %	  minni	  áhugi	  er	  hjá	  eldri	  nemendunum.	  
Það	   virðist	   því	   vera	   að	   ekki	   takist	   að	   halda	   áhuga	   nemenda	   á	   list-‐	   og	  
verkgreinum	   upp	   á	   unglingastig	   og	   koma	   fram	   vangaveltur	   um	   hvort	  
viðfangsefni	   greinanna	   höfði	   ekki	   til	   unglinga.	   Höfundar	   segja	   niðurstöður	  
sýna	   á	   hvaða	   aldursbili	   dregur	   úr	   áhuga	   á	   list-‐	   og	   verkgreinum	   sem	   sé	  
viðfangsefni	  þeirra	  sem	  hafi	  áhyggjur	  af	  aðsókn	  í	  verknám.	  Þá	  kom	  fram	  að	  
bóklegar	  greinar	  fylgja	  öðru	  mynstri	  og	  sá	  áhugi	  breytist	  lítið	  á	  milli	  6.	  og	  9.	  

bekkjar	   en	   taka	   skal	   fram	  að	   áhuginn	   er	  mun	  minni	   í	   6.	   bekk	   á	   bóklegum	  
greinum	  en	  á	  list-‐	  og	  verkgreinum	  (Amalía	  Björnsdóttir,	  Baldur	  Kristjánsson	  
og	  Börkur	  Hansen,	  2008).	  Hér	  er	  samt	  sem	  áður	  ekki	  öll	  sagan	  sögð	  þar	  sem	  
taka	   verður	   tillit	   til	   þess	   að	   list-‐	   og	   verkgreinar	   eru	   val	   á	   unglingastigi	   hjá	  
langflestum	  grunnskólum	  og	  því	  væntanlega	  færri	  nemendur	  sem	  eru	  að	  tjá	  
sig	  um	  list-‐	  og	  verkgreinar	  í	  9.	  bekk	  en	  gerðu	  í	  6.	  bekk.	  

Amalía	   Björnsdóttir	   o.fl.	   (2008)	   benda	   í	   niðurstöðum	   á	   að	   5–8	   %	  
nemenda	   finnst	   leiðinlegt	   í	   skólanum	   strax	   í	   1.–3.	   bekk.	   Mikilvægt	   sé	   að	  
bregðast	  við	  þessum	  niðurstöðum	  og	  leita	  leiða	  til	  þess	  að	  koma	  til	  móts	  við	  
nemendur	   og	   bregðast	   við	   áhugaleysi	   og	   leiða	   sem	   fyrst	   á	   skólagöngunni	  
(2008).	   Hér	   er	   þó	   nauðsynlegt	   að	   hafa	   í	   huga	   að	   ekki	   kemur	   fram	  
skilgreining	   á	   því	   hvað	   leiðinlegt	   merkir	   í	   huga	   svo	   ungra	   nemenda	   en	  
höfundar	  benda	  á	   að	   í	   samanburði	   við	  erlendar	   rannsóknir	   virðist	   vera	   að	  
námsáhugi	   nemenda	   virðist	   minnka	   fyrr	   hérlendis	   en	   erlendis	   (Amalía	  
Björnsdóttir,	   Baldur	   Kristjánsson	   og	   Börkur	   Hansen,	   2008).	   Green	   o.fl.	  
(2007)	   hafa	   bent	   á	   að	   aðgerðir	   til	   þess	   að	   auka	   námsáhuga	   nemenda	   séu	  
ekki	   eins	   líklegar	   til	   árangurs	   eins	   og	   það	   að	   bregðast	   við	   áhugaleysi	  
nemenda	  á	  einstökum	  námsgreinum.	  Þess	  vegna	  skuli	  ekki	  líta	  á	  námsáhuga	  
sem	  eitt	   fyrirbrigði	   í	   skólakerfinu	  heldur	   vinna	  með	  hverja	  námsgrein	   fyrir	  
sig	  (Green	  o.fl.,	  2007).	  Það	  hlýtur	  því	  að	  vera	  mikilvægt	  að	  kennarar	  í	  öllum	  
námsgreinum	   séu	   á	   tánum,	   ef	   svo	  má	   segja,	   og	   viði	   að	   sér	   þekkingu,	   ekki	  
einungis	   varðandi	   það	   hvað	   nýtist	   nemendum	   best,	   heldur	   séu	   einnig	  
tilbúnir	  að	   leita	  nýrra	   leiða	   í	  kennslu	  sem	  henta	  ef	   til	  vill	  breyttum	  tímum,	  
breyttum	   áherslum	   og	   nemendum	   sem	   eru	   að	   alast	   upp	   á	   tímum	   sem	  
einkennast	  af	  hröðum	  breytingum.	  	  

Karppinen	   (2008)	   skoðaði	   verkgreinakennslu	   frá	   sjónarhorni	   listkennslu	  
og	  bjó	  til	  nýtt	  módel	  kennslu	  sem	  hún	  nefnir	  handverks-‐list	   (e.	  craft-‐art).	   Í	  
skilgreiningu	  Karppinen	  kemur	  fram	  að	  námsgreinin	  snúist	  ekki	  einungis	  um	  
að	  búa	  til	  handverk	  en	  einnig	  að	  sýna	   leikni,	  kunnáttu,	  hugsun,	  skynjun	  og	  
tilfinningu	   fyrir	  öðrum.	  Hún	  hverfur	   frá	   fyrri	   skilgreiningum	  verkgreina	  þar	  
sem	  horft	  var	  til	  ákveðinna	  aðferða	  eða	  afurðar	  til	  þess	  að	  leggja	  áherslu	  á	  
listræna	   nálgun	   og	   listræna	   hugsun	   (Karppinen,	   2008).	   Flestir	   geta	   eflaust	  
samþykkt	  það	  að	  áhugi	  skiptir	  máli	  og	  gerir	  það	  að	  verkum	  að	  auðveldara	  er	  
að	   halda	   einbeitingu	   þegar	   tekist	   er	   á	   við	   nýjar	   áskoranir.	   Tenging	   við	  
verkefni	  hjá	  hverjum	  nemanda	  getur	  haft	  víðtækari	  áhrif	  en	  margur	  myndi	  
halda	   og	   niðurstöður	   Natvig	   o.fl.	   (2001)	   sýna	   fleiri	   eineltistilfelli	   hjá	  
nemendum	  sem	  upplifa	  sig	  utanveltu	  í	  skólanum.	  Þau	  benda	  á	  að	  auðvitað	  
hafi	   tengsl	   nemenda	   við	   skólann	   sinn	   marga	   fleti	   en	   niðurstöður	   þeirra	  
benda	  til	  þess	  að	  nemendur	  upplifi	  meiri	  tengsl	  við	  skólann	  sinn	  ef	  þau	  finna	  
tilgang	   og	   upplifa	   áskorun	   í	   viðfangsefnum	   sínum	   í	   skólanum.	   Natvig	   og	  

félagar	  (2001)	  benda	  á	  að	  ein	  leiðin	  til	  þess	  að	  takast	  á	  við	  einelti	   í	  skólum	  
sé	  að	  veita	  nemendum	  viðfangsefni	   sem	  höfða	   til	  þeirra	  og	  þeir	   tengja	  sig	  
við	  (Natvig	  o.fl.,	  2001).	  Það	  virðist	  því	  skipta	  gríðarlegu	  máli	  að	  viðfangsefni	  
skólans	  höfði	  til	  nemenda.	  	  

Hjálmar	   H.	   Ragnars	   (2005)	   segir	   að	   heildarsýn	   vanti	   um	   stöðu	  
listmenntunar	  á	   Íslandi.	  Eftir	  hraða	  uppbyggingu	   fái	  margir	  nemendur	  ekki	  
nám	  við	  sitt	  hæfi.	  Hann	  bendir	  á	  að	  eftir	  færslu	  grunnskóla	  og	  tónlistarskóla	  
yfir	  til	  sveitafélaga	  hafi	  óvissa	  skapast	  um	  rekstur	  margra	  skóla	  þar	  sem	  ekki	  
sé	   lengur	   fyrir	   hendi	   stuðningur	   ríkisins	   og	   því	   hafi	   forsendur	   breyst	   fyrir	  
rekstri	   listmenntunar.	   Hjálmar	   bendir	   á	   nauðsyn	   þess	   að	   stofna	  
menntaskóla	   listanna.	   Skólinn	   hefði	   það	   hlutverk	   að	   veita	   nemendum	   á	  
framhaldsskólastigi	  úrvalsmenntun	  á	  sviðum	  ,,performans-‐listgreina“,	  þ.e.	   í	  
tónlist,	   leiklist	   og	   í	   dansi,	   jafnframt	   því	   að	   veita	   þeim	   almenna	   fræðslu	   í	  
bóklegum	   greinum	   til	   stúdentsprófs.	   Námið	   yrði	   samþætt	   og	   nemendur	  
hefðu	   talsvert	   val	   á	   milli	   greina	   (2002).	   Því	   skal	   haldið	   til	   haga	   hér	   að	  
fjölmargir	  framhaldsskólar	  eru	  að	  kenna	  greinar	  á	  nefndum	  sviðum	  svo	  sem	  
tónlist,	   leiklist,	  myndlist	  og	  dans	  með	  mismunandi	  útfærslum	  og	  mikilvægt	  
er	   að	   kanna	   hvort	   að	   skólarnir	   hefðu	   jafnvel	   tækifæri	   til	   að	   vinna	   betur	  
saman.	   Anne	   Bamford	   (2011)	   gerði	   úttekt	   á	   lista-‐	   og	  menningarfræðslu	   á	  
Íslandi	  og	  bendir	  á	  að	  mikilvægt	  sé	  að	  skólar	  starfi	  saman	  og	  nýti	  þá	  aðstöðu	  
sem	  fyrir	  hendi	  er	   í	  mörgum	  framhaldsskólum.	   Í	   skýrslu	  Bamford	  er	   fjallað	  
um	   handverk	   sem	   hluta	   af	   listkennslu.	   Bamford	   segir	   að	   þó	   svo	   að	  
stuðningur	  við	   list-‐	  og	  menningarfræðslu	   sé	  með	  þeim	  betri	   sem	  gerist	  að	  
þá	   geti	   Ísland	   gert	   enn	   betur.	   Hún	   bendir	   á	   að	   bæta	   þurfi	   úr	   framboði	   á	  
listfræðslu	  í	  kennaramenntun	  og	  að	  nauðsynlegt	  sé	  að	  fjölga	  viðurkenndum	  
námsleiðum	  til	  þess	  að	  kennarar	  eigi	  betri	  möguleika	  á	  að	  bæta	  hæfni	  sína	  
hvað	   varðar	   skapandi	   kennslu	   í	   listum	   og	   menningu.	   Hún	   leggur	   mikla	  
áherslu	  á	  að	  endur-‐	  og	  símenntun	  kennara	  sé	  grundvallarþáttur	  í	  góðri	  list-‐	  
og	   menningarfræðslu.	   Þá	   bendir	   Bamford	   á	   að	   auka	   þurfi	   og	   styrkja	  
samstarf	   á	   milli	   skólanna	   og	   skapandi	   greina	   á	   vinnumarkaði	   (Bamford,	  
2011).	   List-‐	   og	   verkgreinakennarar,	   sem	   og	   aðrir	   kennarar	   ættu	   að	   taka	  
ofangreindum	   rannsóknum	   fagnandi	   og	   leita	   tækifæra	   til	   að	   endurskoða	  
sína	   námsgrein	   eða	   námssvið	  með	   tilliti	   til	   áhuga	   nemenda	   á	   viðkomandi	  
sviði,	   og	   hvað	   kennarar	   geta	   gert	   til	   þess	   að	   halda	   áhuga	   nemenda	   með	  
fjölbreyttum	  verkefnum	  sem	  höfða	  til	  nemenda,	  verkefnum	  sem	  nemendur	  
ná	   tengingu	   við.	   Ekki	   er	   síður	   mikilvægt	   að	   hafa	   ofangreint	   hugfast	   við	  
skipulag	   grunn-‐	   framhalds-‐	   og	   endurmenntunar	   kennara.	   Í	   framhaldi	   er	  
mikilvægt	   að	   hafa	   í	   huga	   að	   þau	   markmið	   sem	   áætlað	   er	   að	   vinna	   með	  
hverju	   sinni	   séu	   útlistuð	   í	   námskrá	   sem	   leggur	   línurnar	   varðandi	   þær	  

áherslur,	  og	  það	  rými,	  sem	  hver	  námsgrein	  fær	  í	  kennslu	  en	  um	  það	  verður	  
fjallað	  í	  næsta	  kafla.	  

2.3 Hin	  dulda	  námskrá	  list-‐	  og	  verkgreina	  
Í	   Aðalnámskrá	   grunnskóla	   segir	   að	   eins	   og	   í	   samfélaginu	   eigi	   verkefni	  
skólans	  ekki	  að	  vera	  einangruð	  og	  sundurgreind	  heldur	  þvert	  á	  móti	   flétta	  
margra	  þátta	  og	  þótt	  námsgreinar	  séu	  mikilvægur	  hluti	  skólastarfs	  að	  þá	  séu	  
þær	   ekki	   markmið	   í	   sjálfu	   sér.	   (Mennta-‐	   og	   menningarmálaráðuneytið,	  
2013).	   Markmið	   hverju	   sinni	   eru	   skráð	   svokallaðri	   námskrá	   sem	   hefur	  
mismunandi	  birtingarmyndir.	  Flestum	  dettur	  í	  hug	  formlega	  námskráin,	  hin	  
áþreifanlega	  og	  sýnilega	  námskrá	  þar	  sem	  markmið	  kennslunnar	  eru	  skráð	  
(Andri	  Ísaksson,	  1983).	  Svanborg	  R.	  Jónsdóttir	  (2007)	  bendir	  á	  að	  hafa	  skuli	  í	  
huga	   að	  merking	   orðsins	   námskrá	   hefur	   á	   íslensku	   ákveðna	   skírskotun	   til	  
þess	   að	   vera	   ritað	  plagg	  en	  að	  það	  eigi	   ekki	   við	   á	  ensku	  og	   tekur	   fram	  að	  
námskrá	   geti	   líka	   verið	   óskráðir	   þættir	   eða	   öfl	   sem	  hafi	   áhrif	   á	   skólastarf.	  
Eisner	   (2002b)	   fjallar	   um	  námskrár	   skóla	   og	  það	  hlutverk	   sem	  þær	   gegna,	  
meðal	  annars	  að	  vera	  einskonar	  matseðill	  yfir	  það	  sem	  áætlað	  er	  að	  kenna	  á	  
ákveðnu	   tímabili.	   En	   til	   eru	   annars	   konar	   námskrár,	   þessar	   sem	  
tvímælalaust	  eru	  stór	  hluti	  af	  kennslunni	  en	  birtast	  ekki	  endilega	  á	  blaði.	  Ein	  
þeirra	   er	   dulda	   námskráin	   svokallaða	   en	   þar	   er	   átt	   við	   allt	   það	   sem	   á	   sér	  
stað	  inni	  í	  kennslustofunni	  en	  er	  ekki	  að	  finna	  í	  hinni	  formlegu	  námskrá	  svo	  
sem	  agi	  eða	  önnur	  mótandi	  áhrif	  á	  hegðun	  og/eða	  viðhorf	  nemenda	  (Eisner,	  
2002b;	  Jackson,	  1968).	  Hér	  verður	  fjallað	  um	  þætti	  og	  skilaboð	  sem	  telja	  má	  
til	  hinnar	  duldu	  námskrár	  list-‐	  og	  verkgreina.	  

Það	   er	   athyglisvert	   að	   velta	   fyrir	   sér	   hvort	   að	   vægi	   námsgreina	   í	  
grunnskólanum	   hafi	   áhrif	   á	   viðhorf	   nemenda	   og	   foreldra	   til	   mikilvægi	  
námsgreina	   og	   námssviða.	   Í	   því	   sambandi	   er	   hægt	   að	   skoða	   hlutfall	  
bókgreina	   og	   list-‐	   og	   verkgreina	   í	   grunnskólanum.	   Brynjar	  Ólafsson	   (2009)	  
bendir	  á	  að	  þótt	  menntamálaráðuneytið	  leggi	  línurnar	  um	  hvað	  skuli	  kennt,	  
að	  þeim	   leiðbeiningum	  sé	  ekki	   alltaf	   fylgt	  og	  að	  ýmist	   sé	   kennt	  meira	  eða	  
minna.	   Skýringar	   segir	   hann	   vera	   til	   dæmis	   ef	   faggreinakennara	   skorti,	  
aðstaða	  sé	  ekki	  nægilega	  góð,	  eða	  mjög	  góð	  en	  einnig	  skipulag	  skólastarfs	  
og	  það	  að	  skólar	  hafi	  mismunandi	  áherslur	  (Brynjar	  Ólafsson,	  2009).	   Í	  nýrri	  
Aðalnámskrá	  grunnskóla	  segir	  að	  skólastjóri	  hvers	  skóla	  beri	  faglega	  ábyrgð	  
á	  skipan	  kennslu	  í	  hverjum	  skóla	  fyrir	  sig	  og	  í	  Aðalnámskrá	  segir	  að	  gert	  sé	  
ráð	   fyrir	  því	   að	  námsgreinar	  og	  námssvið	  dreifist	  eðlilega	  á	  námstíma	  og	   í	  
samræmi	   við	   fagleg	   sjónarmið.	   Í	   Aðalnámskrá	   er	   jafnframt	   birt	  
viðmiðunarstundaskrá	   (sjá	   töflu	   1)	   sem	   sýnir	   skiptingu	   námsgreina	   og	  
námssviða	  eftir	  stigum	  í	  grunnskóla	  (Mennta-‐	  og	  menningarmálaráðuneytið	  

2013).	  Þar	  er	  hægt	  að	  sjá	  samanburð	  á	  milli	  námsgreina	  og	  námssviða.	  Það	  
sem	   vekur	   ekki	   einungis	   athygli	   er	   það	   hlutfall	   sem	   er	   á	   milli	   námssviða,	  
heldur	   einnig	   hversu	   vikulegur	   kennslutími	   minnkar	   gríðarlega	   á	   milli	  
miðsstigs	   og	   unglingastigs	   í	   list-‐	   og	   verkgreinum	   (sjá	   töflu	   1).	  
Viðmiðunarstundaskráin	  er	  ekki	  ætluð	  til	  að	  ákveða	  nákvæmlega	  hve	  mikill	  
tími	  hver	  námsgrein	  eða	  námssvið	  fær	  í	  hverri	  viku,	  heldur	  er	  hún	  ákveðinn	  
rammi	   sem	   segir	   til	   um	   heildarvægi	   námsgreina	   og	   námssviða	   á	   hverju	  
skólaári.	   Skólarnir	   hafa	   svigrúm	   til	   að	   raða	   námssviðunum	   eða	  
námsgreinunum	  niður	   í	   stundaskrá	   eftir	   því	   sem	   best	   hentar	   hverju	   sinni.	  
Oft	   hentar	   betur	   að	   kenna	   list-‐	   og	   verkgreinar	   í	   námslotum	   þar	   sem	  
námsgreinarnar	  fá	  aukið	  vægi	  í	  stundaskránni	  í	  ákveðinn	  tíma,	  að	  þeim	  tíma	  
loknum	   hefst	   önnur	   lota	   þar	   sem	   næsta	   námsgrein	   er	   tekin	   fyrir	  
(Aðalnámskrá	   grunnskóla	   2011,	   bls.53).	   Það	   skal	   áréttað	   að	   undir	   list-‐	   og	  
verkgreinar	   heyra	   margar	   námsgreinar.	   Listgreinar	   eru	   leiklist,	   dans,	  
myndmennt	   og	   tónmennt	   og	   undir	   verkgreinar	   heyra	   textílmennt,	  
heimilisfræði	   og	   hönnun	   og	   smíði.	   Hér	   er	   vert	   að	   spyrja	   hvort	   viðhorf	  
níundu	  bekkinga	   til	   list-‐	   og	   verkgreina	   sé	   komin	   til	   af	   því	   að	  námsefnið	   sé	  
óáhugavert	   eða	   hitt	   að	   nemendur	   fái	   einfaldlega	   ekki	   tækifæri	   til	   þess	   að	  
komast	  að	  því	  hvort	  þeim	  líki	  greinarnar	  eða	  ekki.	  

Tafla	  1.	  Viðmiðunarstundaskrá	  (Mennta-‐	  og	  menningarmálaráðuneytið,	  2013)	  	  

	  

Í	   rannsókn	   Arngunnar	   Hafstað	   Sigurþórsdóttur	   (2013)	   um	   kennslu	   list-‐	   og	  
verkgreina	  í	  lotukerfi	  kom	  fram	  að	  bæði	  skólastjórnendur	  og	  textílkennarar	  
eru	  yfir	  höfuð	  ánægðir	  með	  lotukerfið	  en	  að	  það	  hafi	  sína	  galla.	  Þar	  kemur	  
fram	  að	  algengast	  sé	  að	  textílmennt,	  hönnun	  og	  smíði	  og	  myndmennt	  séu	  
kennd	   í	   lotukerfi.	   Arngunnur	   segir	   það	   áhyggjuefni	   bæði	   hjá	  
skólastjórnendum	   og	   textílkennurum	   að	   kennslustundafjöldi	   sé	   ekki	   alltaf	  
nægur	  og	  segir	  að	  gera	  þurfi	  ráð	  fyrir	  því	  að	  kennarar	  námsgreinanna	  þurfi	  
að	   vera	   á	   verði	   og	   gæta	   þeirra	   í	   lotukerfinu	   (Arngunnur	   Hafstað	  
Sigurþórsdóttir,	  2013).	  	  

Þorgerður	  Hlöðversdóttir	   (2009)	   fjallar	  um	  mikilvægi	   list-‐	  og	   verkgreina	  
og	  bendir	  á	  að	  ef	   list-‐	  og	  verkgreinar	  eru	  ekki	  kenndar,	  eða	  kenndar	   í	  mun	  
minna	   mæli	   en	   bókleg	   fög,	   sendi	   það	   nemendum	   skilaboð	   um	   hvað	   sé	  
mikilvægt	  eða	  merkilegt	  og	  móti	  þannig	  val	  þeirra	  á	  áframhaldandi	  námi	  og	  
starfi.	  Hún	  bendir	  á	  að	  ef	  við	  gerum	  til	  dæmis	  bóklegum	  fögum	  hærra	  undir	  
höfði	   en	   list-‐	   og	   verkgreinum	   þá	   beinum	   við	   nemendum	   frá	   ákveðnum	  
tegundum	  náms	  og	  að	  þannig	  sviptum	  við	  nemendur	  þeim	  tækifærum	  sem	  
ólíkir	   þættir	   samfélags	   og	  menningar	   fela	   í	   sér	   (Þorgerður	   Hlöðversdóttir,	  

Námsgreinar	  -‐	  Námssvið	  

	  
Heildartími	  í	  
1.-‐4.	  bekk.	  
mínútur	  á	  

viku	  

Heildartími	  í	  
5.-‐7.	  bekk.	  
mínútur	  á	  

viku	  

Heildartími	  í	  
8.-‐10.	  bekk.	  
mínútur	  á	  

viku	  

	  
Heildartími	  í	  
1.-‐10.	  bekk.	  
Mínútur	  á	  

viku	  

Hlutfall	  
kennslutíma	  

á	  viku	  

Íslenska,	  íslenska	  sem	  annað	  
tungumál	  og	  íslenskt	  táknmál	  

1.120	   680	   630	   2.430	   18,08%	  

	  
Erlend	  tungumál;	  enska,	  danska	  
eða	  önnur	  Norðurlandamál	  

80	   460	   840	   1.380	   10,27%	  

List-‐	  og	  verkgreinar	  
	  

900	  
	  

840	  
	  

340	  
	  

2.080	  
	  

15,48%	  

Náttúrugreinar	  
	  

420	  
	  

340	  
	  

360	  
	  

1.120	  
	  

8,33%	  

Skólaíþróttir	  
	  

480	  
	  

360	  
	  

360	  
	  

1.200	  
	  

8,93%	  
	  
Samfélagsgreinar;	  trúar-‐
bragðafræði,	  lífsleikni,	  
jafnréttismál,	  siðfræði	  

580	   600	   360	   1.540	   11,46%	  

Stærðfræði	  
	  

800	  
	  

600	  
	  

600	  
	  

2.000	  
	  

14,88%	  

Upplýsinga-‐	  og	  tæknimennt	  
	  

120	  
	  

160	  
	  
80	  

	  
360	  

	  
2,68%	  

Til	  ráðstöfunar/Val	  
300	   160	   870	   1.330	   9,90%	  

Alls	   4.800	   4.200	   4.440	   13.440	   100,00%	  

2009).	   Þorgerður	   bendir	   hér	   á	   atriði	   sem	   tvímælalaust	   falla	   undir	  
skilgreiningu	  duldu	  námskrárinnar.	  Eisner	  (2002b)	  bendir	  á	  ábyrgð	  skólans	  á	  
því	   hvað	   er	   kennt	   í	   skólum	   en	   ekki	   síður	   hvað	   er	   ekki	   kennt,	   svokallaða	  
núllnámskrá	  og	  að	  það	  sem	  við	  kennum	  gefi	  nemendum	  skilaboð	  um	  hvað	  
sé	  mikilvægt	  og	  að	  það	  sem	  við	  kennum	  ekki	  gefi	  skilaboð	  um	  það	  sem	  er	  
síður	   mikilvægt.	   Þá	   bendir	   hann	   á	   að	   það	   sem	   skólinn	   kynnir	   ekki	   fyrir	  
nemendum	  geti	  þeir	  ekki	  íhugað	  og	  að	  það	  sem	  þeir	  fái	  ekki	  tækifæri	  til	  að	  
vinna	  með	  geti	  þeir	  ekki	  notað.	  Slíkt	  móti	  afstöðu	  nemenda.	  Eisner	  bendir	  á	  
að	   skólar	   kenni	   þannig	   oft	   meira	   en	   einnig	   minna	   en	   þeir	   ætla	   sér.	  
Núllnámskrá	  nær	   yfir	   þá	  þætti	   sem	   samkvæmt	  almennri	   skynsemi	  ætti	   að	  
kenna	  en	  er	  einhverra	  hluta	  vegna	  ekki	  kennt.	  	  

2.4 Virðing	  og	  útbreiðsla	  list-‐	  og	  verkgreina	  	  
Sögulega	   eiga	   bókgreinar	   sér	   rætur	   aftur	   í	   tímann	   þegar	   menntun	   var	  
nánast	  eingöngu	  í	  boði	  fyrir	  börn	  efri	  stétta.	  Goodson	  (1984)	  segir	  að	  val	  á	  
fögum	  sem	  í	  miklum	  meirihluta	  eru	  og	  voru	  bókleg	  tók	  að	  stórum	  hluta	  mið	  
af	   því	   hvaðan	   fjármagn	   fyrir	   menntun	   kom	   og	   hvaða	   nemendur	   gengu	   í	  
skólana,	  börn	  efri	  stétta.	  Á	  sama	  hátt	  réðust	  laun	  og	  starfsframi	  kennara	  af	  
því	   hversu	   vel	   viðkomandi	   var	   að	   sér	   í	   akademískum	   fræðum	   (Goodson,	  
1984).	   Goodson	   segir	   að	   námsgreinar	   reki	   ennþá	   rætur	   til	   hinna	   ráðandi	  
stétta	   og	   til	   uppsprettu	   fjármagns	   til	   þeirra.	   Á	   sama	   hátt	   sé	  minni	   virðing	  
borin	   fyrir	   verknámi	   sem	   var	   ætlað	   börnum	   verkafólks	   í	   kjölfar	  
iðnbyltingarinnar.	  Hann	  bendir	  á	  nauðsyn	  þess	  að	  skoða	  hvað	  liggur	  að	  baki	  
mismunandi	   vægi	   námsgreina	   til	   þess	   að	   vera	   vakandi	   fyrir	   því	   félagslega	  
óréttlæti	  sem	  misræmið	  er	  sprottið	  úr,	  ekki	  síst	  til	  þess	  að	  hafa	  vökul	  augu	  
fyrir	  sams	  konar	  misrétti	  í	  nútímanum	  (Goodson,	  1997).	  Það	  er	  því	  löng	  hefð	  
fyrir	   því	   að	   raða	   námsgreinum	   í	   virðingaröð	   og	   bendir	   Guðný	  
Guðbjörnsdóttir	  (2003)	  á	  að	  slíkt	  tengist	  umræðu	  um	  jafnrétti	  kynjanna	  og	  
segir	  að	  greinar	  eins	  og	  stærðfræði	  og	  náttúrufræði	  séu	  karlkenndar	  greinar	  
og	   að	   hugmyndin	   sé	   að	   viðhalda	   hefbundinni	   virðingarröð	   ákveðinna	  
námsgreina	  á	  kostnað	  annarra	  og	  nefnir	  í	  því	  sambandi	  námsgreinar	  eins	  og	  
heimilisfræði,	  listgreinar	  og	  lífsleikni	  (Guðný	  Guðbjörnsdóttir,	  2003).	  

Í	  Aðalnámskrá	  grunnskóla	  (Mennta-‐	  og	  menningarmálaráðuneytið,	  2013)	  
er	   lögð	   áhersla	   á	   fjölbreytt	   námsumhverfi	   og	   fjölbreyttar	   kennsluaðferðir	  
sem	   eigi	   að	   styðja	   og	   hvetja	   nemendur	   og	   séu	   meginforsendur	   þess	   að	  
nemendur	   nái	   þeim	   hæfniviðmiðum	   sem	   sett	   eru	   fram	   í	   námskránni.	  
Rannsóknir	   sýna	   að	   kennarar	   hallist	   að	   hefbundnum	   kennsluaðferðum	   þó	  
svo	   að	   formleg	   námskrá	   boði	   annað	   (Goodlad,	   1975).	   Það	   er	   nefnilega	  
þannig	   að	   þótt	   nýjungar	   og	   hugsjónir	   nái	   inn	   í	   hina	   formlegu	   námskrá	   er	  

ekki	  þar	  með	  sagt	  að	  þær	  skili	  sér	   inn	   í	  skólastofuna	  (Kristín	  Á.	  Ólafsdóttir,	  
2009;	  Svanborg	  R.	  Jónsdóttir,	  2007).	   Í	  niðurstöðum	  rannsóknar	  Kristínar	  Á.	  
Ólafsdóttur	  (2009)	  á	  notkun	  leikrænnar	  tjáningar	  sem	  kennsluaðferðar	  segir	  
að	  íslenskir	  grunnskóla	  séu	  á	  öðrum	  tímum	  en	  áður	  og	  segir	  hún	  tilfinningu	  
sína	   vera	  að	  kennsluhættir	   séu	   fjölbreyttari.	   Í	   það	  minnsta	   segir	  Kristín	  að	  
vitundin	   sé	   til	   staðar	   um	   gildi	   þess	   að	   nota	   leikgræna	   tjáningu	   til	   þess	   að	  
börn	   fái	   að	   þroska	   með	   sér	   sköpunarmátt,	   tjáningu	   og	   félagshæfni.	   Þó	  
bendir	  hún	  á	  að	  kennarar	  upplifi	  sig	  í	  kapphlaupi	  við	  að	  komast	  yfir	  fyrirfram	  
ákveðið	   námsefni	   og	   freistist	   þess	   vegna	   til	   þess	   að	   nýta	   hefbundnar	  
bóknámsaðferðir	  þar	  sem	  það	  kosti	  minni	  fyrirhöfn	  (2009).	  	  

2.5 Staða	  iðn-‐	  og	  starfsmenntunar	  

Jón	  Torfi	   Jónasson	  (1995)	  fjallar	  um	  starfsmenntun	   í	  þágu	  atvinnulífsins	  og	  
segir	   að	  áhugi	   fyrir	   slíku	  hafi	   lengi	   verið	   til	   staðar	  á	   Íslandi.	   Þrátt	   fyrir	  það	  
hafi	  sú	  þróun	  átt	  sér	  stað	  að	  starfsmenntun	  hafi	  sífellt	  orðið	  líkara	  bóknámi	  
og	   hann	   segir	   að	   fremur	   sé	   um	   að	   ræða	   annars	   konar	   bóknám	   frekar	   en	  
tvær	  ólíkar	  leiðir.	  Hann	  bendir	  á	  að	  starfsmenntun	  á	  framhaldsskólastigi	  hafi	  
átt	  erfitt	  uppdráttar	  um	  skeið	  og	  nefnir	  í	  því	  sambandi	  öfl	  sem	  hann	  vill	  kalla	  
fjandvini	  starfsmenntunar.	  Fjandvinur	  númer	  eitt	  er	  atvinnulífið	  og	  segir	  Jón	  
Torfi	  að	  þeir	  sem	  geri	  háværustu	  kröfurnar	  um	  að	  nám	  taki	  mið	  af	  þörfum	  
atvinnulífs	  séu	  hugsanlega	  að	  koma	  í	  veg	  fyrir	  eðlilega	  þróun	  námsins	  með	  
því	  meðal	  annars	  að	  draga	  úr	  nýsköpun.	  Hann	  vill	  þess	  í	  stað	  að	  hagsmunir	  
atvinnulífs	  og	  þjóðfélags	   séu	  hafðir	   að	   leiðarljósi	   í	  menntun	   í	   stað	  þess	  að	  
tekið	  sé	  beint	  tillit	  til	  atvinnulífsins	  (Jón	  Torfi	  Jónasson,	  1995).	  Þá	  bendir	  Jón	  
Torfi	  á	  að	  atvinnulífið	  komi	  í	  veg	  fyrir	  nýliðun	  í	  ákveðnum	  greinum	  þar	  sem	  
um	  sé	  að	  ræða	  takmörkun	  á	  fjölda	  sveina	  í	  fjölmörgum	  iðngreinum	  og	  segir	  
að	   það	   séu	   alvarlegustu	   áhrif	   atvinnulífsins	   á	  menntun	   og	   að	  með	   því	   sé	  
verið	  að	  tefja	   fyrir	  endurnýjun	  og	  nýsköpun	  sem	  séu	  mikilvægar	   forsendur	  
framfara	   í	   atvinnuháttum.	   Jón	   Torfi	   segir	   skólakerfið	   vera	   fjandvin	   númer	  
tvö.	   Áður	   voru	   bóknámsbrautir	   aðskildar	   frá	   starfsnámi.	   Nú	   er	   munurinn	  
ógreinilegri	   með	   tilkomu	   fjölbrautakerfisins.	   Þá	   hefur	   samræming	  
námsbrauta	  og	  þar	  af	  leiðandi	  möguleikar	  nemenda	  til	  að	  skipta	  um	  brautir,	  
og	   skóla,	   ýtt	   undir	   aukið	   bóknám,	   gert	   það	   staðlaðra	   og	   fært	   það	   í	   far	  
menntaskólanámsins.	   Sú	   þróun	   að	   færa	   menntun	   fólks	   til	   heimabyggðar	  
hafi	   búið	   til	   litlar	   deildir	   þar	   sem	   ekki	   er	   fjármagn	   fyrir	   öðru	   námi	   en	   því	  
ódýrasta	   það	   er	   almennu	   bóknámi	   og	   því	   ekki	   forsendur	   fyrir	   mikilli	  
sérhæfingu.	   Þá	   nefnir	   Jón	   Torfi	   þróun	   háskólastigsins	   sem	   óvin	  
starfsmenntunar,	   sem	   með	   fjölbreytileika	   sínum	   hvetur	   nemendur	   til	   að	  
halda	  möguleikum	  sínum	  opnum,	  og	  að	  þeir	  afli	   sér	   stúdentsprófs,	  þó	  svo	  
að	  hugur	  þeirra	  leiti	  annað.	  Að	  lokum	  nefnir	  hann	  kostnað	  sem	  aðalfjandvin	  

starfsmenntunar	   þar	   sem	   starfsnám	   sé	  mun	   kostnaðarsamara	   en	   bóknám	  
(Jón	  Torfi	  Jónasson,	  1995).	  Það	  er	  athyglisvert	  að	  skoða	  greiningu	  Jóns	  Torfa	  
í	  ljósi	  Yfirlitsskýrslu	  OECD	  um	  starfsmenntun	  á	  Íslandi	  (2013)	  þar	  sem	  fjallað	  
er	   um	   mat	   OECD	   á	   styrkleikum	   og	   viðfangsefnum	   íslenska	  
starfsmenntakerfisins	   en	   þar	   eru	   fjandvinir	   starfsmenntakerfisins	   sem	   Jón	  
Torfi	   bendir	   á	   flestir	   taldir	   til	   kosta	   kerfisins.	   Samkvæmt	   skýrslunni	   eru	  
kostirnir	  þessir:	  

• Aðilar	   atvinnulífsins	   á	   Íslandi	   eru	   fúsir	   til	   frekari	   þátttöku	   í	  
starfsmenntakerfinu.	  

• Starfsmenntakerfið	   er	   fjölbreytt	   og	   býður	   upp	   á	   fjölbreyttar	  
námsbrautir	  og	  námsleiðir.	  

• Sterkt	   iðnnámskerfi	   er	   innan	   löggiltra	   starfsgreina	   og	   byggir	   á	  
jafnvægi	  milli	  starfsþjálfunar	  á	  vinnustað	  og	  utan	  hans	  og	  valkostum	  
um	   framhaldsmenntun	   til	   iðnmeistararéttinda	   eða	   eftir	   öðrum	  
leiðum.	  

• Auk	  iðnnámsins	  nýta	  flestar	  starfsnámsbrautir	  á	  framhaldsskólastigi	  
sér	  vinnustaðanám.	  Frekari	  úrræði	  hafa	  nýverið	  komið	  til	  svo	  hægt	  
sé	  að	  nýta	  slíkt	  fyrirkomulag.	  

• Víðsvegar	  um	  landið	  hefur	  slíkum	  námsbrautum	  verið	  komið	  á	  fót,	  
auk	  fjarnáms.	  

• Brottfallsnemendum	   er	   gert	   auðvelt	   að	   hefja	   nám	   og	   þjálfun	   að	  
nýju.	  

• Viðurkenning	  á	  fyrra	  námi	  er	  vel	  nýtt	  til	  að	  aðstoða	  fullorðna	  til	  við	  
að	   hefja	   nám	   að	   nýju	   og	   skilvirk	   námsúrræði	   eru	   í	   boði	   fyrir	  
fullorðna.	  

Úrlausnarefni:	  

• Brottfall	  er	  aðkallandi	  vandamál,	  sérstaklega	  á	  starfsnámsbrautum.	  
Þótt	   margir	   nemendur	   snúi	   aftur	   í	   nám	   og	   þjálfun	   síðar,	   sýnir	  
frestun	  á	  námslokum	  merki	  lítilla	  afkasta.	  

• Þrátt	  fyrir	  að	  starfsgreinanefnd	  hafi	  verið	  komið	  á	  fót	  er	  ekki	  tryggt	  
að	   hún	   sé	   rétt	   saman	   sett	   til	   að	   taka	   þátt	   í	   stjórnun	  
starfsmenntakerfisins	  í	  heild.	  

• Þótt	   iðnnámskerfið	  sé	  sterkt	  er	  það	  ekki	  notað	  utan	  hefðbundinna	  
iðngreina.	  Þar	  eru	  vannýtt	  tækifæri.	  

• Framboð	  starfsnáms	   tekur	   fyrst	  og	   fremst	  mið	  af	  óskum	  nemenda	  
en	  sinnir	  lítt	  þörfum	  vinnumarkaðarins.	  

• Leiðir	  til	  háskólanáms	  að	  loknu	  starfsnámi	  á	  framhaldsskólastigi	  eru	  
stundum	  óskýrar	  og	  erfitt	  að	  rata	  um	  kerfið.	  Tengsl	  milli	  starfsnáms	  
að	   loknu	   framhaldsskóla-‐	  og	  háskólanámi	  skortir	  oft	  svo	   fyrra	  nám	  
sé	  metið.	  

• Starfsráðgjöf	  hefur	  nokkuð	  akademíska	  slagsíðu	  og	  skortir	  stundum	  
alveg	  (OECD,	  2013).	  	  

Úrlausnarefnin	  eru	  afar	  áhugaverð	  og	  verða	  nokkur	  skoðuð	  sérstaklega	  hér	  
út	   frá	   sjónarhorni	   iðnnemans,	   en	   ekki	   atvinnulífsins,	   til	   að	   þjóna	   hags-‐
munum	   rannsóknarinnar	   á	   viðhorfum	  nemenda	   í	   iðnnámi.	   Á	   vef	  Hagstofu	  
Íslands	  má	  nálgast	  talnaefni	  um	  framhaldsskólanemendur	  og	  þar	  má	  meðal	  
annars	  sjá	  að	  aldursamsetning	  iðn-‐	  og	  starfsnema	  er	  töluvert	  önnur	  en	  hins	  
almenna	  framhaldsskólanemanda	  og	  að	  nemendur	  í	   iðn-‐	  og	  starfsnámi	  eru	  
að	  meðaltali	  mun	  eldri	  þegar	  að	  þeir	  ljúka	  sveinsprófi	  (sjá	  mynd	  1.)	  	  
	  

	  

Mynd	  1.	  Brautskráning	  á	  framhaldsskólastigi	  með	  sveinspróf	  eftir	  aldri	  1995–2011	  
(Heimild:	  Hagstofa	  Íslands)	  

Hér	  gæti	  tvennt	  búið	  að	  baki.	  Bæði	  er	  eitthvað	  um	  að	  nemendur	  taki	  sér	  frí	  
frá	   námi	   og	   útskrifist	   seinna,	   en	   svo	   virðist	   sem	   nemendur	   í	   iðn-‐	   og	  
starfsnámi	  séu	  að	  skila	  sér	  seinna	  til	  náms,	  sem	  skýrir	  að	  hluta	  hærri	  aldur	  
útskrifaðra.	   Gera	  má	   ráð	   fyrir	   að	   einhverjir	   séu	   búnir	   að	   prufa	   og	   jafnvel	  
klára	   annað	   nám	   áður	   en	   þeir	   snúa	   sér	   í	   iðn-‐	   eða	   starfsnám.	  Meðalaldur	  
þeirra	  sem	  ljúka	  stúdentsprófi	  er	  mun	  lægri	  eins	  og	  sjá	  má	  á	  mynd	  2.	  	  

Mynd	  2.	  Brautskráning	  á	  framhaldsskólastigi	  með	  stúdentspróf	  eftir	  aldri	  1995–
2011	  (Heimild:	  Hagstofa	  Íslands)	  

Misjafnt	   er	   eftir	   þjóðum	   hvernig	   brottfall	   er	   skilgreint	   og	   engin	   ein	  
alþjóðleg	   skilgreining	   er	   viðurkennd	   (Mennta-‐	   og	   menningarmálaráðu-‐
neytið,	  2009).	  Það	  skal	  tekið	  fram	  að	  auk	  þeirra	  nemenda	  sem	  hætta	  námi	  
og	  þeirra	   sem	  taka	   sér	  hlé	   frá	  námi,	  þá	   teljast	   til	  brottfalls	  þeir	  nemendur	  
sem	  skipta	  um	  námsleið.	  	  

	  

Mynd	  3.	  Hlutfall	  nemenda	  í	  iðn-‐	  og	  starfsnámi	  sjö	  árum	  eftir	  innritun	  árið	  2002	  
(Heimild:	  Hagstofa	  Íslands)	  

Það	   vekur	   athygli	   að	   fjöldi	   þeirra	   sem	   teljast	   til	   brottfalls	   sjö	   árum	   eftir	  
innritunarárið	   2002	   er	   nánast	   sá	   sami	   hjá	   þeim	   sem	   skrá	   sig	   í	   iðn-‐	   eða	  
starfsnám	   (sjá	  mynd	   3)	   og	   þeirra	   sem	   skrá	   sig	   í	   nám	   til	   stúdentsprófs	   (sjá	  
mynd	   4)	   eða	   um	   þriðjungur.	   Fleiri	   eru	   þó	   ennþá	   í	   almennu	   bóknámi	  
(Hagstofan,	  2014).	  Hvort	  brottfallnir	  stúdentar	  snéru	  sér	  að	  iðn-‐	  eða	  starfs-‐
námi	  eða	  öfugt	  er	  ekki	  hægt	  að	   segja	   til	   um	  hér.	  Það	  er	  þó	  vert	   að	  nefna	  
úrlausnarefni	  OECD	  hér	  að	  ofan	  þar	  sem	  brottfall	  úr	   iðn-‐	  og	  starfsnámi	  var	  
nefnt	   sem	   áhyggjuefni.	   Svo	   virðist	   sem	   hlutföll	   séu	   nokkuð	   jöfn	   á	   milli	  
verknáms	  og	  bóknáms	  og	  hlutfall	  útskrifaðra	  er	  það	  sama.	  

	  

Mynd	  4.	  Hlutfall	  nemenda	  í	  almennu	  bóknámi	  sjö	  árum	  eftir	  innritun	  árið	  2002	  
(Heimild:	  Hagstofa	  Íslands)	  

Annað	  sem	  vekur	  athygli	  er	  að	  í	  skýrslu	  OECD	  (2013)	  er	  það	  talið	  til	  galla	  að	  
kerfið	  taki	  meira	  tillit	  til	  nemenda	  en	  atvinnulífsins.	  Þótt	  það	  sé	  mikilvægt	  að	  
iðn-‐	  og	   starfsnám	  sé	   í	   tengslum	  við	  atvinnulífið,	  þá	  hlýtur	  einnig	  að	   skipta	  
máli	  að	  stuðla	  að	  sjálfstæði	  skólanna	  með	  tilliti	  til	  nýsköpunar	  og	  þróunar,	  í	  
stað	   þess	   að	   taka	  mið	   af	   þörfum	   atvinnulífsins	   á	   hverjum	   tímapunkti	   fyrir	  
sig.	  Að	  síðustu	  er	  vert	  að	  staldra	  við	  þá	  staðreynd	  að	  aðstaða	   iðngreina	  sé	  
ekki	   nýtt	   í	   öðrum	   greinum.	   Þessi	   punktur	   er	   afar	   athyglisverður	   og	   býður	  
eflaust	   upp	   á	   fjölbreytt	   tækifæri	   fyrir	   námsbrautir	   á	   sviði	   handverks,	   lista-‐	  
og	   hönnunar	   að	   nýta	   þá	   aðstöðu	   sem	   víða	   er	   til	   algjörrar	   fyrirmyndar	   í	  
íslenskum	  framhaldsskólum	  á	  sviði	  iðn-‐	  og	  starfsmennta.	  

Í	  erindi	  sínu	  um	  stöðu	  og	  framtíð	  iðn-‐	  og	  verkmenntunar	  á	  iðnþingi	  2002	  
tjáir	   Baldur	  Gíslason	   (Samtök	   Iðnaðarins,	   2002)	   áhyggjur	   sínar	   vegna	   fárra	  
innritana	   í	   iðn-‐	  og	   starfsnám.	  Hann	  bendir	   á	   að	  á	  árunum	  1956–1960	  hafi	  

37%	  nemenda	  í	  framhaldsskólum	  verið	  í	  iðn-‐	  og	  starfsnámi.	  Hann	  bendir	  þó	  
á	   að	   fleiri	   nemendur	   í	   iðn-‐	   og	   starfsnámi	   fari	   í	   framhaldsnám	   sem	   sé	   að	  
sjálfsögðu	  mjög	   jákvætt	  og	  hefur	  það	  hlutfall	  hækkað	  mikið	  á	  30	  árum.	  Þá	  
segir	  hann	  að	  fjöldi	  þeirra	  sem	  útskrifast	  úr	  slíku	  námi	  hafi	  haldist	  óbreyttur	  
síðustu	   20	   ár	   og	   hefur	   því	   ekki	   haldist	   í	   hendur	   við	   fólksfjölgun.	   Baldur	  
leggur	  áherslu	  á	  að	  nauðsynlegt	  sé	  að	  skapa	  iðn-‐	  og	  starfsnámi	  nýja	   ímynd	  
og	  að	  Samtök	  iðnaðarins	  og	  Iðnskólinn	  í	  Reykjavík,	  nú	  Tækniskólinn,	  þurfi	  að	  
snúa	   bökum	   saman	   í	   þeim	   efnum	   (Samiðn,	   2002).	   Síðastliðin	   ár	   hafa	   þeir	  
sem	   stunda	   nám	   á	   sviði	   iðn-‐	   eða	   starfsnáms	   verið	   rúmlega	   þriðjungur	  
framhaldsskólanemenda.	  Svo	  virðist	  þó	  vera	  að	  iðn-‐	  og	  starfsnemum	  sé	  að	  
fækka	  aftur	  eins	  og	  mynd	  6	  sýnir.	  

	  

Mynd	  5.	  Hlutfall	  nemenda	  í	  Almennu	  bóknámi	  og	  starfsnámi	  1997–2012	  (Heimild:	  
Hagstofa	  Íslands)	  

Elsa	   Eiríksdóttir	   (2012)	   bendir	   á	   að	   lítið	   hafi	   verið	   gert	   af	  
áhugakönnunum	  á	  Íslandi	  en	  að	  vísbendingar	  séu	  um	  að	  áhugi	  nemenda	  á	  
iðn-‐	  og	  verknámi	  í	  efstu	  bekkjum	  grunnskóla	  sé	  ekki	  mikill	  og	  að	  nemendur	  
stefni	  flestir	  á	  bóknám.	  Elsa	  segir	  að	  leiða	  megi	   líkur	  að	  því	  að	  áhugaleysið	  
sé	  hægt	  að	  rekja	  til	  þess	  hversu	  mikil	  áhersla	  hefur	  verið	   lögð	  á	  bóknám	  á	  
kostnað	   verknáms.	   Þannig	   verði	   bóknám	   sjálfgefið	   val	   þrátt	   fyrir	   að	  
viðkomandi	  nemandi	  hafi	  áður	  haft	  meiri	  áhuga	  á	  verknámi.	  Hún	  bendir	  þó	  
á	  að	  munur	   sé	  á	  milli	   kynja	   í	  þessu	  sambandi	  þar	   sem	  drengir	   séu	  yfirleitt	  
jákvæðari	  gagnvart	  iðnámi	  en	  stúlkur.	  Hún	  segir	  að	  þetta	  neikvæða	  viðhorf	  
sé	   lífseigt	   og	   að	   ýmislegt	   bendi	   til	   þess	   að	   efla	   þurfi	   kynningu	   á	   iðnámi	   í	  
grunn-‐	  og	  framhaldsskólum	  (Elsa	  Eiríksdóttir,	  2012).	   Í	  rannsókn	  Guðbjargar	  

0%

10%

20%

30%

40%

50%

60%

70%

80%

1997 2002 2007 2012

Almennt	  bóknám

Starfsnám



 

32	  

Vilhjálmsdóttur	   (2000)	   kom	   fram	   að	   nemendur	   sem	   fengu	   náms-‐	   og	  
starfsfræðslu	   í	   tíunda	   bekk	   grunnskóla	   eru	   ákveðnari	   um	   nám	   að	   vori	   og	  
hafa	   aflað	   sér	   meiri	   upplýsinga	   um	   nám	   en	   samanburðarhópur	   sem	   ekki	  
fékk	  náms-‐	  og	  starfsfræðslu.	  Þeir	  höfðu	  einnig	  aflað	  sér	  meiri	  upplýsinga	  um	  
framtíðarstörf	  og	  höfðu	  betri	  þekkingu	  á	   líklegu	  framtíðarstarfi.	  Nemendur	  
sem	  ekki	  fá	  náms-‐	  og	  starfsfræðslu	  segjast	  í	  rannsókninni	  eiga	  erfiðara	  með	  
að	  taka	  ákvörðun	  um	  líklegt	  framtíðarstarf.	  Þá	  kom	  fram	  að	  einkunnir	  hafa	  
afgerandi	   áhrif	   á	   námsval	   nemenda	   sem	   stemmir	   við	   erlendar	   rannsóknir	  
(Guðbjörg	  Vilhjálmsdóttir,	  2000).	  Það	  sama	  er	  uppi	  á	  tengingum	  í	  rannsókn	  
Jóns	  Torfa	  Jónssonar	  og	  Kristjönu	  Stellu	  Blöndal	   (2002)	  en	  þar	  kemur	  fram	  
að	  einkunnir	  á	  samræmdu	  prófi,	  bæði	  í	  stærðfræði	  og	  íslensku,	  hafa	  sterkt	  
forspárgildi	  um	  námsstöðu	  fólks	  við	  24	  ára	  aldur.	  Því	  betur	  sem	  fólki	  gekk	  á	  
grunnskólaprófi	  þeim	  mun	  líklegra	  er	  að	  það	  hafi	  lokið	  stúdentsprófi	  við	  24	  
ára	  aldur.	  Þessi	  tengsl	  eru	  ekki	  til	  staðar	  hjá	  þeim	  sem	  lokið	  hafa	  verknámi.	  
Einkunn	   í	   samræmdu	   grunnskólaprófi	   spáir	   ekki	   fyrir	   um	   hvort	   fólk	   ljúki	  
verknámi	  við	  24	  ára	  aldur.	  Þó	  bendir	  rannsóknin	  til	  þess	  að	  fólki	  sem	  gengur	  
hvað	   best	   í	   grunnskóla	   leggur	   síður	   fyrir	   sig	   verknám.	   Rannsóknin	   sýnir	  
einnig	  að	  nemendur	  utan	  höfuðborgarsvæðisins	  eru	  líklegri	  til	  að	  hafa	  lokið	  
verknámi	  við	  24	  ára	  aldur	  heldur	  en	  nemendur	  á	  höfuðborgarsvæðinu.	  Þá	  
kom	   fram	  að	  helmingur	  þeirra	   sem	   luku	  verknámi	  höfðu	   skipt	  um	  braut	  á	  
framhaldsskólastigi	   á	   móti	   rúmlega	   fjórðungi	   stúdenta.	   Langalgengasta	  
ástæða	   þess	   að	   nemendur	   skiptu	   um	   braut	   var	   breytt	   áhugasvið	   en	   um	  
helmingur	  nemenda	  nefndi	   þá	   ástæðu.	  Næst	   á	   eftir	   voru	   ástæður	   eins	   og	  
betri	   undirbúningur	   fyrir	   starf	   og	   að	   nemendum	   hafi	   leiðst	   viðfangsefni	  
brautarinnar	   sem	   þeir	   voru	   á.	   Í	   rannsókninni	   var	   spurt	   hvort	   fólk	   teldi	  
menntun	   sín	   gagnist	   vel	   í	   starfi	   og	   þar	   kom	   fram	   að	   fólk	   sem	   lokið	   hefur	  
verknámi	  er	  líklegast	  til	  að	  finnast	  menntun	  sín	  nýtast	  í	  starfi.	  Í	  niðurstöðum	  
kemur	   jafnframt	   fram	   að	   15%	   nemenda	   leið	   illa	   í	   grunnskóla	   og	   benda	  
rannsakendur	  á	  að	  það	  sé	  áhyggjuefni	  og	  það	  hversu	  áberandi	  það	  er	  hvað	  
viðhorf	   þeirra	   sem	   lokið	   hafa	   verknámi,	   og	   þeirra	   sem	   ekki	   hafa	   lokið	  
framhaldsskóla,	  eru	  svipuð.	  Fram	  kom	  að	  stúdentar	  séu	  með	  mun	  jákvæðari	  
viðhorf	   en	   þeir	   sem	   stunduðu	   iðnám.	   Þá	   vakti	   athygli	   að	   þótt	   nemendur	  
hefðu	  mikinn	   áhuga	   á	   ýmsum	   verklegum	   þáttum	   þá	   völdu	   þeir	   samt	   sem	  
ekki	  að	  fara	  í	  verknám	  (Jón	  Torfi	  Jónasson	  og	  Kristjana	  Stella	  Blöndal,	  2002).	  
Í	   viðtali	   Samiðnaðarblaðsins	   (2002)	   við	   Jón	   Torfa	   um	   niðurstöður	  
rannsóknarinnar	   kemur	   fram	   að	   Jón	   Torfi	   telur	   ástæðu	   vera	   til	   þess	   að	  
staldra	   við	   niðurstöðurnar	   varðandi	   viðhorf	   til	   verkgreina.	   Hann	   segir	  
jafnframt	   að	   niðurstaða	   sín	   sé	   sú	   að	   starfsnámskerfið	   laði	   ekki	   til	   sín	  
nemendur	   og	   ráðleggur	   þeim	   sem	   kerfið	   skipuleggja	   að	   skoða	   betur	   hug	  
nemenda	  um	  hvað	  þeim	  þyki	  eftirsóknarvert.	  

2.6 Samantekt	  

Í	   þessum	   kafla	   hefur	   verið	   fjallað	   um	   gildi	   list-‐	   og	   verkgreina	  með	   tilliti	   til	  
nýrrar	   Aðalnámskrár	   grunnskóla	   (Mennta-‐	   og	   menningarmálaráðuneytið,	  
2013).	  Þá	  var	   leitað	  í	  smiðju	  þeirra	  Elliot	  Eisner	  og	  Seija	  Karppinen	  um	  það	  
sem	   sköpunarferli	   lista	   gefur	   nemendum	   ásamt	   þeim	   rannsóknum	   sem	  
liggja	   fyrir	   á	   sviði	   list-‐	   og	   verkgreina	   og	   vonandi	   verður	   þessi	   rannsókn	  
viðbót	   í	   þann	   sjóð.	   Þá	   var	   fjallað	   um	   stöðu	   greinanna	   og	   það	   hvernig	  
verkgreinar	  hafa	  breyttan	   tilgang	   frá	  því	   sem	  var	  þegar	   kennsla	   greinanna	  
hófst.	  Þó	  ber	  að	  hafa	   í	  huga	  að	  þótt	  aðferðir	  og	  tilgangur	  hafi	  breyst	  hefur	  
handverk	   sama	   gildi	   og	   áður	   fyrir	   þann	   sem	   það	   skapar.	   Fjallað	   var	   um	  
rannsókn	  á	  námsáhuga	   íslenskra	  barna	  þar	  sem	  kemur	   fram	  að	  nemendur	  
hafa	  mestan	  áhuga	  á	   list-‐	  og	  verkgreinum	   í	  grunnskóla	  en	  að	  sá	  áhugi	  dali	  
töluvert	  þegar	  komið	  er	  upp	  á	  unglingastig.	  Einnig	  var	  fjallað	  um	  námsáhuga	  
og	   mikilvægi	   þess	   að	   bregðast	   við	   áhugaleysi	   nemenda	   sem	   fyrst	   á	  
skólagöngu	   og	   einbeita	   sér	   að	   námsgreinum	   eða	   sviðum	   í	   því	   sambandi	   í	  
stað	   þess	   að	   horfa	   á	   námsáhuga	   sem	   eitt	   fyrirbrigði.	   Fjallað	   var	   um	  
birtingarmyndir	  námskráa	  og	  þó	  aðallega	  einnar	  þeirra,	  hina	  duldu	  námskrá	  
og	   hvernig	   jafnvægi	   bók-‐	   og	   verknáms	   skiptir	   máli	   varðandi	   þau	   skilaboð	  
sem	  nemendur	   fá	   um	  mikilvægi	   námsgreina.	   Þá	   kom	   fram	  hlutfall	   list-‐	   og	  
verkgreina	   annars	   vegar	   og	   bókgreina	   hins	   vegar	   í	   viðmiðunarstundaskrá	  
ásamt	  niðurstöðum	  úr	  rannsókn	  á	  kennslu	  list-‐	  og	  verkgreina	  í	  lotukerfi.	  Að	  
síðustu	   var	   fjallað	  um	  viðhorf	   til	   iðnnáms	  og	   stöðu	  þess	   sem	  menntunar	   í	  
framhaldsskóla,	  og	   sem	  þáttar	   í	   atvinnulífinu,	  og	  bent	  á	  þætti	   sem	  virðast	  
hafa	  áhrif	  á	  námsval	  að	  loknum	  grunnskóla.	  Nú	  hefur	  verið	  gerð	  grein	  fyrir	  
fræðilegum	  grunni	  rannsóknarinnar.	  Næsti	  kafli	  fjallar	  um	  rannsóknaraðferð	  
og	   í	   framhaldi	   verða	   niðurstöður	   birtar	   og	   leitast	   við	   að	   svara	  
rannsóknarspurningu	  verkefnisins:	  

• Hvað	   einkennir	   viðhorf	   nemenda	   í	   iðnnámi	   til	   eigin	   skólagöngu	   og	  
hvað	  hefur	  mótað	  þau?	  	  

3 Rannsóknaraðferð	  

Eigindlegar	   rannsóknaraðferðir	   bjóða	   upp	   á	   að	   hægt	   er	   að	   skoða	   hlutina	  
ofan	  í	  kjölinn	  og	  þær	  gefa	  möguleika	  á	  því	  að	  kafa	  djúpt	  í	  rannsóknarefnið.	  
(Lichtman,	   2006;	   Sigurlína	   Davíðsdóttir,	   2003).	   Til	   þess	   að	   svara	  
rannsóknarspurningu	   skiptir	   máli	   að	   velja	   rannsóknaraðferð	   sem	   þjónar	  
hagsmunur	  rannsóknarinnar.	  Þar	  sem	  markmið	  rannsóknarinnar	  er	  að	  leita	  
eftir	   skoðunum,	   viðhorfum	   og	   upplifunum	   viðmælenda	   varð	   eigindleg	  
rannsóknaraðferð	   fyrir	   valinu.	   Þegar	   notaðar	   eru	   eigindlegar	  
rannsóknaraðferðir	  er	  ekki	  leitast	  við	  að	  alhæfa	  um	  þýði	  út	  frá	  úrtaki	  líkt	  og	  í	  
megindlegum	   rannsóknum	   heldur	   er	   leitast	   við	   að	   öðlast	   betri	   skilning	   á	  
viðfangsefni	   eða	   upplifun	   einstaklinga	   varðandi	   viðfangsefnið	   (Lichtman,	  
2013).	  Tilgangur	  eigindlegra	  rannsóknaraðferða	  er	  að	  öðlast	  dýpri	  skilning	  á	  
mannlegri	   reynslu.	   Aðferðin	   beinist	   að	   því	   að	   túlka	   og	   skilja	   samfélag	   og	  
skoða	   fyrirbæri	   við	   sem	   eðlilegastar	   aðstæður	   (Lichtman,	   2013).	   Hálfopin	  
viðtöl	  svokölluð	  (e.	  The	  guided	  interview)	  eru	  ein	  aðferð	  innan	  eigindlegrar	  
aðferðafræði	  sem	  miðar	  að	  því	  að	  safna	  gögnum	  um	  félagslegan	  veruleika	  
(Lichtman,	  2006).	  Þessi	  rannsókn	  er	  eigindleg	  viðtalsrannsókn	  og	  hér	  verður	  
fjallað	   um	   viðtöl	   sem	  gagnasöfnunaraðferð	   í	   eigindlegum	   rannsóknum.	   Þá	  
verður	   fjallað	  um	  val	   á	   þátttakendum	  ásamt	  meðferð	  og	   greiningu	   gagna.	  
Gerð	  verður	  grein	  fyrir	  siðferðilegum	  atriðum	  sem	  skipta	  máli	  í	  rannsókninni	  
og	  fjallað	  um	  þær	  hindranir	  sem	  komu	  upp	  við	  framkvæmd	  rannsóknarinnar	  
sem	  og	  þær	  takmarkanir	  sem	  eru	  á	  rannsókninni.	  	  

3.1 Eigindleg	  einstaklingsviðtöl	  
Notast	   var	   við	   eigindlega	   rannsóknaraðferð	   þar	   sem	   tekin	   voru	   hálfopin	  
viðtöl.	   Hálfopin	   viðtöl	   fara	   þannig	   fram	   að	   rannsakandi	   notast	   við	  
spurningaramma	   sem	   hann	   spyr	   alla	   viðmælendur	   að	   en	   getur	   breytt	   og	  
aðlagað	  spurningar	  að	  viðtalinu	  eftir	  því	  sem	  við	  á	  (Lichtman,	  2006).	  Viðtölin	  
í	   rannsókninni	   voru	   samræður	   þar	   sem	   umræðuefnið	   var	   ákveðið	   af	  
rannsakanda	   en	   efnið	   rætt	   á	   jafnréttisgrundvelli	   við	   viðmælendur.	  
Umræðuefnið	   var	   fyrirfram	   ákveðið	   en	   ekki	   sjálfar	   samræðurnar	   (Helga	  
Jónsdóttir,	   2003).	   Ákvörðun	   um	   að	   nota	   viðtöl	   sem	   aðferð	   í	   gagnasöfnun	  
byggist	   á	   því	   að	   viðtöl	   eru	   öflugasta	   aðferðin	   til	   þess	   að	   svara	  
rannsóknarspurningu	   rannsóknarinnar	   (Helga	   Jónsdóttir,	   2003).	   Þegar	  
rannsóknargögnum	   er	   safnað	   með	   viðtölum	   felur	   það	   í	   sér	   að	   nota	   bein	  
orðaskipti	   á	  milli	   rannsakanda	   og	   viðmælanda	   (Lichtman,	   2006).	   Unnið	   er	  

með	  orð	  og	  orðræðu	  ásamt	  hegðun	  og	  tilfinningar	  þátttakenda	  gagnvart	  því	  
málefni	  sem	  skoðað	  er.	  Um	  er	  að	  ræða	  félagslega	  athöfn	  þar	  sem	  samskipti	  
rannsakanda	   og	   viðmælanda	   endurspegla	   flókið	   og	   margvíslegt	   samspil	  
hegðunar,	   hugsana,	   tilfinninga	   og	   skynjunar	   (Helga	   Jónsdóttir,	   2003).	  
Lichtman	   (2006)	   bendir	   á	   að	   hálfopin	   einstaklingsviðtöl	   séu	   góður	   kostur	  
fyrir	   byrjendur	   í	   eigindlegri	   rannsóknarvinnu.	   Tilgangur	   viðtala	   sem	  
gagnasöfnunaraðferðar	   er	   alltaf	   sá	   sami,	   að	   safna	   gögnum	   um	   það	   sem	  
verið	   er	   að	   rannsaka	   (Lichtman,	   2006).	   Leitast	   var	   við	   að	   hafa	   viðtöl	   eins	  
opin	  og	  kostur	  var	  en	  stuðst	  við	  fyrirfram	  ákveðnar	  viðtalsspurningar.	  	  

3.2 Gagnasöfnun	  
Venjulega	   hefur	   rannsakandi	   einstaklinga	   í	   huga	   sem	   hafa	   til	   að	   bera	  
eiginleika,	   reynslu	   eða	   innsýn	   í	   viðfangsefnið	   (Esterberg,	   2002;	   Lichtman,	  
2006).	   Í	  þessari	  rannsókn	  voru	  skoðuð	  viðhorf	  nemenda	  í	   iðnnámi	  til	  náms	  
og	  þeirra	  þátta	  sem	  höfðu	  áhrif	  á	  námsval	  þeirra	  að	  loknum	  grunnskóla.	  Því	  
var	   ákveðið	   að	   nota	   hentugleikaúrtak	   og	   leita	   til	   nemenda	   í	   iðnnámi	   á	  
höfuðborgarsvæðinu.	   Þegar	   notast	   er	   við	   hentugleikaúrtak	   eru	   þeir	  
þátttakendur	   valdir	   sem	   geta	   gefið	   upplýsingar	   sem	   skipta	   máli	   fyrir	  
rannsóknina.	   Þá	   hentar	   hentugleikaúrtak	   vel	   þegar	   ætlunin	   er	   ekki	   að	  
alhæfa	   um	   niðurstöður	   (Þorlákur	   Karlsson	   og	   Þórólfur	   Þórlindsson,	   2003).	  
Leitað	  var	  eftir	  viðhorfum	  nemenda	  til	  fyrra	  náms	  og	  þess	  náms	  sem	  þeir	  nú	  
stunda	  og	  þess	  hvað	  hafði	  áhrif	  á	  viðhorf	  og	  ákvarðanir	  varðandi	  námsval.	  
Eina	   skilyrði	   fyrir	   þátttöku	   nemendanna	   í	   rannsókninni	   var	   að	   þeir	   væru	   í	  
iðnnámi	  á	  þeim	  tíma	  sem	  viðtölin	  voru	  tekin.	  

3.2.1 Þátttakendur	  og	  framkvæmd	  viðtala	  

Eftir	   að	   hafa	   tekist	   á	   við	   ýmsar	   tafir,	   tók	   við	   að	   ná	   tali	   af	   viðmælendum.	  
Sendir	   voru	   tölvupóstar	   á	   tvo	   framhaldsskóla	   á	   höfuðborgarsvæðinu	   sem	  
bjóða	   upp	   á	   fjölbreytt	   úrval	   iðnnáms	   og	   þá	   tók	   við	   bið	   eftir	   að	   koma	   á	  
sambandi	   á	   milli	   rannsakanda	   og	   viðmælenda.	   Kennararnir	   voru	   mjög	  
mismunandi	  lengi	  að	  svara	  beiðninni,	  sumir	  brugðust	  strax	  við	  með	  lista	  yfir	  
mögulega	   viðmælendur.	   Aðrir	   voru	   lengur	   að	   svara	   eða	   brugðust	   ekki	   við	  
beiðninni.	   Ýmislegt	   benti	   til	   þess	   að	   yfirvofandi	   verkfall	   hafi	   sett	   strik	   í	  
reikninginn	  þar	   sem	  kennarar	  voru	  víða	  að	   leggja	  áherslu	  á	  að	  komast	  yfir	  
mikið	   efni	   áður	   en	   verkfall	   skylli	   á	   og	   var	   það	   eðli	   málsins	   samkvæmt	   í	  
forgangi.	   Þá	   tók	   við	   að	   ná	   tali	   af	   viðmælendum	   og	   það	   sama	   var	   uppi	   á	  
teningnum,	  við	  tók	  bið	  eftir	  svörum	  en	  þrír	  brugðust	  strax	  við.	  Eftir	  að	  hafa	  
fengið	  samþykki	  hjá	  þeim	  fyrir	  því	  að	  taka	  þátt	  í	  rannsókninni	  tók	  við	  leit	  að	  
tveimur	   til	   viðbótar.	   Að	   endingu	   var	   tekin	   sú	   ákvörðun	   að	   leita	   til	  

skyldmenna	  rannsakanda	  í	  leit	  að	  tveimur	  viðmælendum	  til	  viðbótar.	  Sú	  leit	  
bar	   árangur	   og	   tveir	   enn	   bættust	   í	   hópinn	   í	   gegnum	   tengslanet	  
stórfjölskyldunnar.	  Þá	  var	  leitað	  til	  skólastjóra	  tveggja	  skóla	  sem	  bjóða	  upp	  
á	   iðnnám	  um	  viðtöl	  og	  voru	  þau	  auðsótt.	  Að	  síðustu	  var	   leitað	  til	  starfandi	  
iðnaðarmanns	  um	  viðtal.	  Viðmælendur	  áttu	  það	  allir	   sameiginlegt	   að	   vera	  
mjög	  áhugasamir	  um	  efni	  rannsóknarinnar	  og	  tóku	  allir	  vel	   í	  viðtal	  og	  voru	  
fúsir	  að	  tjá	  sig.	  

Hálfopin	  eigindleg	  einstaklingsviðtöl	  voru	  tekin	  við	  alls	  sjö	  viðmælendur,	  
iðnnemana	  Guðrúnu,	  Halldór,	  Þórhildi	  og	  Ásgerði	  og	  einnig	  við	  Höllu	  sem	  er	  
starfandi	   iðnaðarmaður	   og	   kennir	   einnig	   handverk.	   Aldursdreifing	  
iðnnemanna	  var	  18–35	  ár.	  Tveir	  iðnnemanna	  hófu	  iðnnám	  strax	  að	  loknum	  
grunnskóla	  og	  hinir	   tveir	  eftir	  að	  hafa	   lokið	  stúdentsprófi	  og	  BA	  prófi	  áður	  
en	  þeir	  hófu	  iðnnám.	  Auk	  þess	  var	  talað	  við	  skólastjórana	  Baldur	  og	  Ársæl.	  
Leitað	   var	   sérstaklega	   eftir	   viðhorfum	   þeirra	   Baldurs,	   Ársæls	   og	   Höllu	   til	  
stöðu	   iðnáms	   í	   dag,	   hvaða	   breytingar	   hafa	   átt	   sér	   stað	   á	   iðnnámi	   síðustu	  
árin	  og	  eftir	  viðhorfum	  þeirra	  til	  framtíðar	  iðn-‐	  og	  starfsnáms	  á	  Íslandi.	  	  

Viðtölin	  voru	  öll	  hálf	  opin	  einstaklingsviðtöl	  þar	  sem	  þátttakendur	  höfðu	  
vitneskju	   um	  umfjöllunarefni	   rannsóknar	   áður	   en	   viðtöl	   hófust.	   Stuðst	   var	  
við	   fyrirfram	   ákveðinn	   spurningalista	   en	   jafnhliða	   lögð	   áhersla	   á	   að	   leyfa	  
viðmælendum	   að	   ráða	   ferðinni	   og	   tjá	   sig	   óhindrað.	   Þá	   var	   bætt	   við	  
spurningum	  eftir	   því	   sem	  við	   átti.	   Þátttakendur	   fengu	  allir	   val	   um	  að	   ráða	  
vettvangi	   viðtala	   sem	   ýmist	   fóru	   fram	   í	   skóla,	   á	   kaffihúsi	   eða	   heima	   hjá	  
rannsakanda.	   Eitt	   viðtal	   var	   tekið	   við	   hvern	   viðmælenda	   og	   fóru	   viðtölin	  
fram	   á	   tímabilinu	   8.	   –	   27.	  mars	   2014	   og	   voru	   þau	   á	   bilinu	   29-‐52	  mínútur	  
hvert.	  

3.2.2 Meðferð	  og	  greining	  gagna	  

Við	   gagnasöfnun	   var	   notast	   við	   snjallsímaforritið	   Audio	   Memos	   til	   að	  
hljóðrita	   öll	   viðtölin.	   Þá	   var	   forritið	   notað	   til	   að	   taka	   upp	   vangaveltur,	  
athugasemdir	   og	   lýsingar	   rannsakanda	   á	   hverjum	   vettvangi	   fyrir	   sig,	   bæði	  
fyrir	  og	  eftir	  hvert	  viðtal.	  Þannig	  var	  gengið	  úr	  skugga	  um	  að	  ekkert	  myndi	  
gleymast	   varðandi	   aðstæður	   á	   vettvangi,	   hugleiðingar	   varðandi	   líðan	  
viðmælenda	   eða	   athugasemdir	   sem	   þyrfti	   að	   hafa	   í	   huga	   við	   úrvinnslu	  
viðtals	   eða	   við	   framkvæmd	   síðari	   viðtala.	   Forritið	   er	   þægilegt	   í	   notkun,	  
hljóðupptaka	   nákvæm	   og	   hljóð	   því	   afar	   skýrt	   þrátt	   fyrir	   utanaðkomandi	  
hljóð	  kæmu	  fyrir	   í	  upptökum.	  Lögð	  var	  áhersla	  á	  að	  afrita	  hvert	  viðtal	  eins	  
fljótt	  og	  hægt	  var,	  orðrétt	  til	  þess	  að	  ganga	  úr	  skugga	  um	  að	  gögn	  væru	  sem	  
nákvæmust	  og	  í	  sem	  mestu	  samræmi	  við	  aðstæður	  hverju	  sinni.	  Allar	  þagnir	  
eru	  einnig	  skráðar	  sem	  og	  hlátur.	  Þrír	  punktar	  eru	  notaðir	   til	  að	  sýna	  hvar	  

hluti	  af	  texta	  hefur	  verið	  tekinn	  út,	  til	  dæmis	  þegar	  um	  er	  að	  ræða	  innskot	  
viðmælenda	   í	   frásögn	   sem	   tengdust	   henni	   ekki	   beint	   (Helga	   Jónsdóttir,	  
2003).	  Að	   lokinni	  hljóðritun	  voru	  athugasemdir	  rannsakanda	  settar	   inn	  þar	  
sem	   við	   átti	   og	   lýsingar	   á	   vettvangi	   bætt	   inn	   í	   gögnin,	   einnig	   eftir	  
hljóðupptökum	  af	  vettvangi	   fyrir	  og	  eftir	  viðtal.	  Gagnagreining	  hófst	  þegar	  
afritun	  var	  lokið.	  

Þegar	  gögn	  eru	  greind	  er	  mikilvægt	  að	  úrvinnslu	  sé	  háttað	  þannig	  að	  hún	  
nýtist	  vel	   til	  áframhaldandi	  vinnu.	  Eftir	  afritun	  var	  því	   rýnt	   í	  gögnin	  og	  þau	  
lesin	   ítrekað	   og	  merkt	   við	   aðalatriði	   þar	   til	   mynd	   birtist	   af	   þemum.	   Þessi	  
aðferð	   kallast	   að	   kóða	   og	   snýr	   að	   því	   að	   greina	   þemu	   sem	   eru	  
gegnumgangandi	   í	   viðtölunum	   (Lichtman,	   2013).	   Þemun	   voru	  nokkuð	   skýr	  
strax	   í	   upphafi	   þar	   sem	   ákveðinn	   samhljómur	   birtist	   í	   gögnunum,	  
viðmælendum	   bar	   að	   mörgu	   leyti	   saman	   í	   svörum	   sínum	   og	   farið	   var	   að	  
bera	  á	  svokallaðri	  mettun.	  Mettun	  í	  eigindlegum	  gögnum	  er	  sá	  tímapunktur	  
þegar	   ítrekað	   er	   hægt	   að	   greina	   ákveðin	   samhljóm	  á	  milli	   viðmælenda	  og	  
nýjar	   upplýsingar	   eru	   að	   mestu	   hættar	   að	   koma	   fram	   (Lichtman,	   2006;	  
Sigríður	   Halldórsdóttir,	   2003).	   Gögnin	   voru	   síðan	   greind	   í	   fjögur	   yfirþemu	  
þar	   sem	   sjónum	   var	   beint	   í	   fyrsta	   lagi	   að	   grunnskólanum,	   í	   öðru	   lagi	   að	  
einstaklingnum,	   í	   þriðja	   lagi	   að	   samfélaginu	   og	   í	   fjórða	   lagi	   að	   úrbótum.	  
Þessi	   fjögur	   yfirþemu	   fengu	   síðan	   nöfn	   frá	   málsháttum	   sem	   þóttu	   lýsa	  
þemunum	  vel.	  Hér	  má	  sjá	  þemun	  og	  þá	  undirflokka	  sem	  gögnin	  voru	  greind	  
eftir:	  

• Allir	  eru	  á	  eina	  bókina	  lærðir	  	  
§ Bóknámsáherslur	  
§ Vægi	  námsgreina	  
§ Hlutverk	  grunnskólans	  í	  námsvali	  

• Enginn	  verður	  smiður	  í	  fyrsta	  sinn	  
§ Áhuginn	  kviknar	  
§ Þörfin	  fyrir	  handverk	  
§ Að	  finna	  sína	  hillu	  
§ Uppbygging	  iðn-‐	  og	  starfsnáms	  

• Það	  dansar	  enginn	  við	  sjálfan	  sig	  
§ Stuðningur	  heimafyrir	  
§ Uppruninn	  og	  áhrif	  hans	  
§ Viðhorf	  samfélagsins	  

• Fleira	  þarf	  í	  dansinn	  en	  fagra	  skó	  
§ Dulda	  námskráin	  
§ Snemma	  beygist	  krókurinn	  

§ Allar	   skoðanir	   skal	   endurmeta	   um	   leið	   og	   ný	  
viðhorf	  myndast	  

Vakin	  er	  athygli	  á	  því	  að	  talað	  er	  um	  framhaldsskóla	  í	  rannsókninni	  en	  þegar	  
viðmælendur	  tala	  um	  menntaskóla	  með	  tilvísun	  um	  bóklegt	  framhaldsskóla-‐
nám	   er	   orðið	   menntaskóli	   notað.	   Ýmist	   er	   talað	   um	   iðn-‐	   og	   starfsnám,	  
starfs-‐	   og	   iðnnám	   eða	   verknám	   þegar	   fjallað	   er	   um	   verklegt	   nám	   í	  
framhaldsskóla.	  Hér	  er	  notast	  við	  nafnið	  iðn-‐	  og	  starfsnám	  nema	  annars	  sé	  
getið	  í	  heimildum.	  	  

3.3 Siðferðileg	  atriði	  	  
Þar	  sem	  leitað	  var	  eftir	  persónulegum	  upplýsingum	  var	  rannsóknin	  tilkynnt	  
til	   Persónuverndar.	   Leitað	   var	   til	   tveggja	   skólastjóra	   framhaldsskóla	   sem	  
bjóða	  upp	  á	  fjölbreytt	  úrval	  iðn-‐	  og	  starfsnáms	  og	  þeir	  komu	  mér	  í	  samband	  
við	  kennara	  sem	  bentu	  á	  nemendur	  sem	  kæmu	  til	  greina	  í	  viðtal.	  Þegar	  kom	  
að	   hverju	   viðtali	   fyrir	   sig	   við	   nemendur	   var	   óskað	   eftir	   upplýstu	   samþykki	  
viðmælenda.	  Samþykki	  (sjá	  viðauka	  1).	  Upplýst	  samþykki	  er	  sérstök,	  ótvíræð	  
yfirlýsing	   sem	   viðmælendur	   gefa	   af	   fúsum	   og	   frjálsum	   vilja	   um	   að	   þeir	  
samþykki	   vinnslu	   tiltekinna	   upplýsinga	   um	   þá	   og	   að	   þeim	   sé	   kunnugt	   um	  
tilgang	   gagnasöfnunar,	   hvernig	   hún	   fari	   fram,	   hvernig	   farið	   verður	   með	  
gögnin	   og	   að	   þeim	   sé	   heimilt	   að	   afturkalla	   samþykki	   sitt	   (Sigurður	  
Kristinsson,	   2003).	   Orðalagið	   sérstök	   og	   ótvíræð	   yfirlýsing	   felur	   í	   sér	   að	  
samþykki	   þurfi	   að	   vera	   gefið	   með	   sannanlegum	   hætti,	   svo	   sem	   skriflega.	  
Það	  er	  ábyrgð	  rannsakanda	  að	  sýna	  fram	  á	  að	  ótvíræðs	  samþykkis	  hafi	  verið	  
aflað	   fyrir	  þátttöku	  hverju	  sinni	   (Persónuvernd,	  2011).	  Sigurður	  Kristinsson	  
(2003)	   bendir	   á	   að	   upplýst	   samþykki	   sé	   leið	   rannsakanda	   til	   þess	   að	   lýsa	  
áformum	  sínum	  á	  heiðarlegan	  hátt.	  	  

Í	   rannsókninni	   er	   farið	   með	   allar	   upplýsingar	   sem	   fram	   koma	   sem	  
trúnaðarmál.	   Ekki	   verður	   upplýst	   um	   skóla	   eða	   iðngrein	   þeirra	   nemenda	  
eða	  iðnaðarmanns	  sem	  taka	  þátt	  í	  rannsókninni.	  Ekki	  verður	  hægt	  að	  rekja	  
upplýsingar	   til	   einstakra	   viðmælenda	   þar	   sem	   allir	   viðmælendur	   fengu	  
önnur	   nöfn	   en	   þeirra	   eigin.	   Þess	   var	   einnig	   gætt	   að	   fjarlægja	   námsleið	   og	  
skóla	   viðmælenda	   þar	   sem	   fram	   kemur	   einstaklingsbundin	   reynsla	  
viðmælenda	   og	   því	   reynir	   á	   þagmælsku,	   trúnað	   og	   varkárni	   rannsakanda	  
(Sigurður	   Kristinsson,	   2003).	   Aftur	   á	   móti	   verða	   skólastjórarnir	   Baldur	  
Gíslason	   skólastjóri	   Tækniskólans	   og	   Ársæll	   Guðmundsson	   skólastjóri	  
Iðnskólans	   í	  Hafnarfirði	  nafngreindir	   samkvæmt	  óskum	  þeirra.	   Segjast	  þeir	  
báðir	  þurfa	  að	  standa	  við	  þau	  orð	  sem	  þeir	   láta	  falla	  varðandi	  málefni	   iðn-‐	  
og	  starfsnáms	  á	  Íslandi.	  

3.4 Takmarkanir	  á	  rannsókn	  

Nemendurnir	  í	  rannsókninni	  eru	  að	  mörgu	  leyti	  ólíkir	  en	  þó	  eru	  þættir	  sem	  
þeir	   eiga	   sameiginlega	   eins	   og	   gefur	   að	   skilja	   þar	   sem	   allir	   viðmælendur	  
völdu	   sér	   nám	   á	   sviði	   iðn-‐	   og	   starfsnáms	   og	   þeir	   deila	   að	   einhverju	   leyti	  
áhuga	  á	   sviði	   list-‐	  og	  verkgreina.	  Tekið	   skal	   fram	  að	   í	  upphafi	   var	   lagt	  upp	  
með	   jafna	   kynjaskiptingu	   en	   vegna	   erfiðleika	   við	   að	   hafa	   uppi	   á	  
viðmælendum	  varð	   sú	   áhersla	   að	   víkja.	   Jafnframt	   skal	   áréttað	   að	   ekki	   var	  
um	   fjölskyldumeðlimi	   að	   ræða	   sem	   viðmælendur	   en	   leitað	   var	   til	  
fjölskyldumeðlima	   til	   þess	   að	   ná	   til	   tveggja	   viðmælenda.	   Þá	   er	   það	  
takmörkun	   á	   rannsókn	   að	   einungis	   er	   um	   tvær	   iðngreinar	   að	   ræða.	  
Rannsóknin	   er	   eigindleg	   rannsókn	   og	   því	   er	   ekki	   hægt	   að	   alhæfa	   um	  
niðurstöður.	   Niðurstöður	   gefa	   aftur	   á	   móti	   vísbendingar	   um	   viðhorf	  
nemenda	   í	   iðnnámi	   til	   eigin	   skólagöngu,	   vísbendingar	   sem	   hægt	   er	   að	  
byggja	  framtíðarrannsóknir	  á.	  

3.5 Samantekt	  

Í	  þessum	  kafla	  hefur	  þeirri	  rannsóknaraðferð	  sem	  notuð	  var	  í	  rannsókninni	  
verið	   gerð	   skil.	   Fjallað	   var	   um	   eigindleg	   einstaklingsviðtöl	   sem	  
gagnasöfnunaraðferð	   og	   um	   það	   hvernig	   gagnasöfnun	   fór	   fram.	   Þá	   var	  
fjallað	   um	   val	   á	   þátttakendum	   og	   framkvæmd	   viðtala.	   Því	   næst	   var	   gert	  
grein	   fyrir	  meðferð	   og	   greiningu	   gagna	   og	   þeim	  þemum	   sem	   gögnin	   voru	  
greind	   eftir.	   Siðferðilegum	   atriðum	   rannsóknarinnar	   var	   gerð	   skil	   sem	   og	  
þeim	  takmörkunum	  sem	  eru	  á	  rannsókninni,	  en	  til	  takmarkana	  teljast	  meðal	  
annars	   þær	   hindranir	   sem	   urðu	   á	   vegi	   mínum	   við	   framkvæmd	  
rannsóknarinnar.

4 Niðurstöður	  

Hér	  verða	  niðurstöður	   rannsóknarinnar	  kynntar	   í	   fjórum	  hlutum	  sem	  skipt	  
er	  í	  undirkafla	  út	  frá	  niðurstöðum	  á	  greiningu	  gagna.	  Kaflarnir	  fjórir	  eru:	  Allir	  
eru	   á	   eina	   bókina	   lærðir	   þar	   sem	   fjallað	   er	   um	   bóknámsáherslur,	   vægi	  
námsgreina	  í	  grunnskólanum	  og	  hlutverk	  grunnskólans	  í	  námsvali	  nemenda;	  
Enginn	  verður	  smiður	   í	   fyrsta	  sinn,	  þar	  sem	  viðmælendur	  tjá	  sig	  um	  áhuga	  
fyrir	  verknámi,	  þörf	  sína	  til	  þess	  að	  stunda	  handverk,	  það	  að	  finna	  nám	  við	  
hæfi	   hvers	   og	   eins	   sem	   og	   uppbyggingu	   þess	   náms	   sem	   þeir	   stunda;	  Það	  
dansar	   enginn	   við	   sjálfan	   sig	   gerir	   grein	   fyrir	   viðhorfum	   í	   umhverfi	  
viðmælenda	  hvort	  heldur	   sem	  er	   fjölskylda,	   vinir	   eða	  viðhorf	   samfélagsins	  
og	  að	  síðustu	  Fleira	  þarf	   í	  dansinn	  en	  fagra	  skó	  þar	  kemur	  fram	  samantekt	  
og	  umræður	  um	  það	  sem	  betur	  mætti	  fara	  og	  fjallað	  er	  um	  hvað	  er	  verið	  að	  
gera	  til	  þess	  að	  auka	  kynni	  grunnskólanemenda	  af	  iðnnámi.	  

4.1 Allir	  eru	  á	  eina	  bókina	  lærðir	  

Viðmælendum	   bar	   öllum	   saman	   um	   að	   áhersla	   á	   bóklegar	   greinar	   hefði	  
áhrif	  á	  það	  hvaða	  nám	  nemendur	  velji	  að	  loknum	  grunnskóla	  og	  að	  ábyrgð	  
grunnskólans	   í	   þeim	   efnum	   væri	   mikil,	   bæði	   kennara	   og	   náms-‐	   og	  
starfsráðgjafa.	   Baldur	   skólastjóri	   Tækniskólans	   segir:	   ,,Ég	   held	   að	  
grunnskólinn	   hafi	   mjög	  mikil	   áhrif“	   og	   bætir	   við	   að	   hann	   sjái	   það	   helst	   á	  
þeim	  iðnnámskynningum	  sem	  hann	  hafi	  tekið	  þátt	  í.	  

4.1.1 Bóknámsáherslur	  

Baldur	   segir	   ábyrgð	   náms-‐	   og	   starfsráðgjafa	   vera	   mikla	   og	   að	   í	   sumum	  
grunnskólum	   séu	   þau	   mál	   í	   góðum	   farvegi	   en	   annars	   staðar	   ekki.	   Baldur	  
bendir	   á	   að	   í	   Danmörku	   hafi	   iðnaðarsamtök	   haft	   áhyggjur	   af	   því	   fyrir	  
nokkrum	  árum	  að	  vandamálið	  í	  iðnmenntun	  þar	  hafi	  verið	  skortur	  á	  fræðslu	  
í	  grunnskólum.	  Hann	  ætlar	  ekki	  að	  fullyrða	  að	  slíkt	  sé	  tilfellið	  hér	  og	  segir:	  

Ég	  er	  ekki	  að	  segja	  að	  það	  sé	  endilega	  hérna	  …	  ég	  held	  að	  það	  
sé	   orðið	   þó	   svolítið	   breytt	   og	   að	   námsráðgjafar	   séu	   orðnir	  
miklu	  meira	   upplýstir	   um	  þetta	   og	  miklu	  meiri	   starfsráðgjafar	  
heldur	  en	  þeir	  voru	  þannig	  að	  það	  hefur	  verið	  að	  þróast	   líka	   í	  
rétta	  átt.	  	  

Baldur	   segir	   kannanir	   sýna	   að	   nemendur	   velji	   bóknám	   þrátt	   fyrir	   að	   hafa	  
meiri	   áhuga	   á	   verknámi	   í	   grunnskóla.	   Hann	   veltir	   fyrir	   sér	   hvort	   skýringin	  
geti	   verið	   að	   nemendur	   séu	   einfaldlega	   ekki	   að	   fá	   kynningu	   á	   því	   í	   hverju	  
iðnnám	   felist	   og	   að	   þeir	   viti	   hreinlega	   ekki	   almennilega	   út	   á	   hvað	   það	  
gengur.	  Ársæll	  skólastjóri	  Iðnskólans	  í	  Hafnarfirði	  segir	  að	  mikilvægur	  þáttur	  
í	  umræðu	  af	  þessum	  toga	  sé	  að	  gera	  sér	  grein	  fyrir	  því	  að	  mikill	  hluti	  þeirra	  
sem	  starfa	  í	  grunnskólum	  sé	  bóknámsmenntað	  fólk	  og	  bætir	  við:	  	  

Allir	  starfs-‐	  og	  námsráðgjafar	  með	  örfáum	  undantekningum	  eru	  
fólk	   sem	   hefur	   farið	   þessa	   akademísku	   námsleið.	   Það	   eru	  
nánast	  bara	  allir	   sem	  að	  höndla	  með	  krakka	   frá	  …	   tveggja	  ára	  
aldri	  og	  upp	  í	  sextán	  ára	  sem	  að	  eru	  í	  þeim	  heimi	  og	  …	  hafa	  oft	  
bara	  ekki	  vitað	  um	  hvað	  iðnnám	  snýst.	  	  

Halldór,	   sem	   er	   iðnnemi,	   leggur	   áherslu	   á	   að	   það	   þurfi	   að	   kynna	   iðnnám	  
betur	   og	   það	   eigi	   ekki	   að	   vera	   varaskeifa	   ætluð	   þeim	   sem	   náðu	   ekki	  
samræmdu	  prófunum	  og	  ættu	  þess	  vegna	  bara	  að	  fara	  í	  t.d.	  smiðinn.	  Hann	  
vill	  að	  iðnnám	  sé	  kynnt	  sem	  raunhæfur	  og	  góður	  valkostur	  fyrir	  nemendur.	  
Spurð	   að	   því	   hvað	   grunnskólinn	   hefði	   mátt	   gera	   öðruvísi	   til	   að	   auðvelda	  
nemendum	  að	  velja	  nám	  að	  loknum	  grunnskóla	  segir	  iðnneminn	  Guðrún	  að	  
hún	  hefði	  viljað	  sjá	  fjölbreyttara	  framboð	  list-‐	  og	  verkgreina	  og	  að	  athugað	  
væri	  hvar	   áhugasvið	  hvers	  og	  eins	   liggur	  og	  bætir	   við	  að:	   ,,Ekki	   alltaf	  bara	  
þessi	  kassi	  sem	  maður	  virðist	  stundum	  vera	   inn	   í“.	  Þó	  bendir	  hún	  seinna	  á	  
að	   hún	   haldi	   að	   ástæða	   þess	   að	   svo	   margir	   velji	   bóknám	   sé	   að	  
stúdentsprófið	   fleyti	   fólki	   lengra.	   Hún	   segist	   sjálf	   ekki	   telja	   svo	   vera.	   Hún	  
tekur	  þó	  fram	  að	  hún	  hefði	  sjálf	  ekki	  viljað	  sleppa	  því	  að	  taka	  stúdentspróf	  
eða	   BA-‐próf	   og	   að	   öll	   menntun	   hafi	   gildi.	   Ársæll	   skólastjóri	   bendir	   á	  
orðræðuna	  um	  málefni	  framhaldsskólanna	  og	  hvers	  vegna	  alltaf	  sé	  verið	  að	  
tala	   um	   styttingu	   stúdentsprófs;	   það	   eigi	   þess	   í	   stað	   að	   tala	   um	   styttingu	  
framhaldsskóla.	  Hann	  segir	  að	  ekki	  sé	  einungis	  um	  endurskoðun	  á	  námi	  til	  
stúdentsprófs	  að	  ræða,	  heldur	  endurskoðun	  á	  öllu	  námi	  í	  framhaldsskóla	  og	  
að	  sú	  endurskoðun	  hafi	  einnig	  áhrif	  á	  sveinsprófið	  og	  að	  iðnnám	  muni	  taka	  
breytingum	   í	  meðförum.	  Hann	  bendir	   á	   að	   sveinsprófið	   sé	   lokaáfangi	   sem	  
gefi	  starfsréttindi	  og	  að	  mikilvægt	  sé	  að	  halda	  því	  á	  lofti.	  Ársæll	  bendir	  á	  að	  
vandamálið	   við	   það	   að	   svo	   fáir	   fari	   í	   iðnnám	  að	   loknum	  grunnskóla	   sé	   að	  
nemendur	  fái	  einfaldlega	  ekki	  að	  kynnast	  þessu	  námi	  að	  neinu	  marki:	  	  

Það	  er	  bara	  ekkert	  flókið;	  þetta	  eru	  bara	  mannverur	  sem	  …	  eru	  
sextán	   ára,	   fer	   bara	   eftir	   því	   hvernig	   er	   búið	   að	   ala	   þau	   upp,	  
það	  er	   ekkert	  öðruvísi.	   Þannig	   að	  þau	  hafa	  ekki	   sama	   skilning	  

og	  heim	  og	  fullorðið	  fólk,	  þannig	  að	  eðlilega	  velja	  þau	  það	  sem	  
að	  þau	  þekkja	  og	  vita	  hvað	  er	  og	  þar	  er	  öryggið	  og	  svo	  líka	  þessi	  
þrýstingur	   að	   þú	   verðir	   að	   klára	   stúdentspróf	   til	   þess	   að	   þú	  
hafir	   allar	   leiðir	  opnar	   í	   framhaldsnámi	  og	   svo	   framvegis,	   sem	  
er	  mjög	  skrítið	  í	  sjálfu	  sér.	  	  

Það	  er	  ljóst	  að	  viðmælendur	  eru	  á	  einu	  máli	  um	  það	  að	  áhersla	  á	  bóknám	  sé	  
of	  mikil	  og	  að	  það	  bitni	  á	  iðn-‐	  og	  starfsnámi.	  	  

4.1.2 Vægi	  námsgreina	  

Það	   kemur	  undantekningalaust	   blik	   í	   augu	   iðnnemanna	  þegar	  minnst	   er	   á	  
verklegar	   greinar	   eða	   námið	   sem	   þeir	   stunda.	   Halldór	   og	   Guðrún	   segjast	  
bæði	  hafa	  viljað	  fá	  meiri	  tíma	  í	  verklegu	  greinarnar.	  Halldór	  segist	  ekki	  hafa	  
kunnað	   við	   lotukerfið	   heldur	   hefði	   viljað	   sjá	   hverja	   verkgrein	   eiga	   sitt	  
,,slott“.	   Hann	   segir	   að	   þar	   sem	   verkgreinar	   hafi	   ekki	   endilega	   sitt	   pláss	   í	  
stundaskrá	   liggi	  það	   í	  hlutarins	  eðli	   að	  vægi	   list-‐	  og	  verkgreina	  verði	  miklu	  
minna	   en	   bókgreina.	   Halldór	   segir	   að	   ef	   hann	   hefði	   fengið	   að	   ráða	   hefði	  
hann	  alveg	  þegið	  minni	  dönsku	  en	  tekur	  fram	  að	  auðvitað	  séu	  aðrir	  sem	  vilji	  
meiri	  tíma	  í	  íslensku	  eða	  stærðfræði	  en	  að	  verkgreinarnar	  séu	  það	  sem	  liggi	  
fyrir	   honum	   og	   segir:	   ,,Maður	   var	   bara	   nokkra	   tíma	   á	   vetri	   í	   smíði	   ...	  
tímalega	   séð	   …	   hallaði	   mjög	   á	   smíði	   og	   …	   handiðngreinar“.	   Guðrún	   segir	  
einnig	   að	   hallað	   hafi	   á	   verkgreinar	   og	   bendir	   á	   að	   það	   hafi	   orðið	   meira	  
áberandi	  á	  unglingastigi	  og	  að	  í	  tíunda	  bekk	  hafi	  hún	  upplifað	  sterkt	  hvernig	  
áherslan	  var	  á	  bóklegu	  fögin	  en	  að	  hugur	  hennar	  hafi	  verið	  í	  öðru,	  í	  verklegu	  
greinunum.	  Guðrún	  vill	  að	  grunnskólinn	  leggi	  meiri	  áherslu	  á	  að	  halda	  betur	  
utan	  um	  verklegar	  greinar	  og	  sýni	  nemendum	  að	  það	  sé	   líka	   í	   lagi	  að	  velja	  
það	   og	   að	   leggja	   eigi	   jafn	   mikla	   áherslu	   á	   iðnnám	   og	   stúdentspróf.	   Hún	  
bendir	  jafnframt	  á	  að	  hún	  hefði	  viljað	  fá	  fjölbreyttari	  verkleg	  fög.	  Hún	  hefði	  
viljað	   fá	   að	  nota	   fjölbreyttari	   efnivið	   í	   textíl	   og	   smíði	  og	   fá	   að	   fara	  dýpra	   í	  
myndlistina.	  Guðrún	  segir	  textílinn	  hafa	  verið	  einhæfan:	  

Handmenntin	  var	  rosalega	  bara	  svona	  einhæf,	  og	  ég	  skil	  alveg	  
af	  hverju,	  þetta	  var	  bara	  gömul	  kona	  og	  hún	  var	  búin	  að	  vera	  í	  
þessu	   í	  hundrað	  ár	  og	  hún	  var	  bara	  orðin	  þreytt	  og	   ...	  það	  var	  
gott	   í	   raun	   þegar	   hún	   hætti	   af	   því	   að	   þá	   kom	   einhver	   nýr	   og	  
ferskur	  inn	  en	  það	  er	  auðvitað	  öðruvísi	  að	  vera	  í	  litlu	  samfélagi	  
og	   ...	  bú	  getur	  ekkert	   svo	  auðveldlega	  bara	  skipt	  um	  vinnu	  og	  
komið	  þér	   í	   eitthvað	   annað.	   Það	   eru	   bara	   sömu	   kennararnir	   í	  
hundrað	   ár	   og	   ef	   þeim	   finnst	   eitthvað,	   að	   þá	   er	   það	   bara	  
þannig.	  	  

Sömu	   sögu	   var	   að	   segja	   hjá	   hinum	   iðnemunum	   en	   þeir	   sögðust	   allir	   hafa	  
upplifað	   mikinn	   áherslumun	   á	   bóklegum	   og	   verklegum	   fögum	   og	   að	   þau	  
hefðu	  viljað	  fá	  miklu	  meira	  verklegt.	  Guðrún	  segir:	  	  

Ég	   myndi	   segja	   að	   það	   var	   troðið	   inn	   í	   hausinn	   á	   manni	   að	  
stærðfræði	   og	   íslenska	   skipti	   mjög	   miklu	   máli,	   íþróttir	   voru	  
svona	   aukafag,	   ásamt	   þessum	   verklegu	   áföngum,	   bara	   skiptu	  
voða	  litlu	  máli.	  	  

Ásgerður	  iðnnemi	  vekur	  máls	  á	  því	  sama	  og	  segir:	  

Maður	   fer	   í	   grunnskóla,	   svo	  menntaskóla	   og	   svo	   fer	   maður	   í	  
háskóla	  …	  þetta	  er	  svo	  bóklegt,	  allan	  tímann	  …	  ég	  hugsaði	  það	  
allavega	  þannig	  alveg	  upp	   í	   svona	   í	   áttunda	  bekk	  að	  það	  væri	  
bara	  allt	  svona	  bóklegt	  ….	  bara	  ein	  leið	  og	  að	  allir	  væru	  að	  gera	  
það	  sama.	  	  

Þórhildur,	  sem	  einnig	  er	   iðnnemi,	  segist	  einnig	  hafa	  upplifað	  áherslumun	  á	  
námsgreinum,	  meiri	  áhersla	  hafi	  verið	  lögð	  á	  bóklegt	  nám	  en	  verklegt	  nám	  
hafi	  verið	  val	  og	  segir:	  

Það	   er	   meira	   verið	   að	   ýta	   á	   bóklegt	   …	   eins	   og	   í	   nottla	  
saumunum,	  þeir	  voru	  bara	  val	  hjá	  mér,	  ég	  mátti	  velja	  smíði	  eða	  
eitthvað	  annað.	  Þannig	  að	  það	  er	  í	  rauninni	  ekkert	  verið	  að	  ýta	  
á	  þetta.	  Maður	  á	  frekar	  bara	  að	  læra	  fullt	  af	  einhverjum	  fögum	  
sem	  verða	  kannski	  óþarfi	  í	  framtíðinni.	  	  

Ásgerður	  segir	  að	  í	  sínum	  grunnskóla	  hafi	  verið	  lögð	  mikil	  áhersla	  á	  bóknám	  
að	   loknum	   grunnskóla	   og	   þá	   aðallega	   þá	   skóla	   sem	   njóta	   hvað	   mestra	  
vinsælda	  og	  nefndi	  í	  því	  sambandi	  MH,	  Kvennaskólann	  og	  Verslunarskólann.	  
Hún	  segir	  að	  kynning	  á	   iðnnámi	  hafi	   lítil	   sem	  engin	  verið	  og	   segir	  bóknám	  
vera	  ofmetið	  þar	  sem	  það	  henti	  ekki	  öllum.	  Ársæll	  bendir	  á	  að	  viðhorfið	  hafi	  
að	  einhverju	  leyti	  einkennst	  af	  því	  að	  ef	  nemendur	  ættu	  við	  námsörðuleika	  
að	  stríða	  að	  þá	  ættu	  þeir	  heima	  í	  verknámi.	  	  

Og	  eimir	  ennþá	  af	  því	  því	  hjá	  einhverjum	  í	  fílabeinsturnum	  sem	  
að	  eru	  með	  excel	   skjölin	  að	  það	  ætti	  nú	  helst	  að	  minnka	  allar	  
kröfur	  inn	  í	  verknámsskóla	  því	  þá	  myndirðu	  minnka	  brottfall	  úr	  
framhaldsskóla.	   Og	   þetta	   er	   svo	   arfavitlaust	   að	   maður	   hefur	  
ekki	   heyrt	   annað	   eins	   vegna	   þess	   að	   til	   þess	   að	   verða	  

iðnaðarmaður	   þá	   þarftu	   að	   hafa	   sko	   góða	   námsgetu	   og	  
hæfileika	  því	  …	  það	  eru	  miklar	  kröfur.	  	  

Halldór	  sem	  er	  á	  fertugsaldri	  virðist	  kannast	  við	  þessi	  viðhorf	  til	  nemenda	  og	  
segir:	  

Maður	  svona	  eiginlega	  fældist	  að	  velja	  smíði	  vegna	  þess	  að	  það	  
voru	  svona,	  bara	  [einn]	  bekkurinn	  sem	  valdi	  smíði.	  [Sá	  bekkur]	  
var	  tossabekkurinn,	  hægferð	  í	  öllu,	  gæjarnir	  sem	  að	  þurftu	  svo	  
að	  fara	  aftur	  í	  [skóla]	  til	  að	  ná	  samræmdu	  prófunum	  …	  allavega	  
þegar	   þú	   ert	   kominn	   í	   tíunda	   bekk	   þegar	   þetta	   voru	   orðnar	  
valgreinar	  að	  þá	  var	  það	  hálfgert	  svona	   ,,social	  stigma“	  að,	  að	  
fara	  í	  smíði,	  þá	  varstu	  með	  gæjunum	  sem	  tóku	  smíði	  til	  þess	  að	  
sleppa	  við	  stærðfræði.	  	  

Það	   kom	   fram	   að	   viðmælendur	   telja	   að	   það	   misvægi	   sem	   er	   á	   milli	  
bóknáms	   og	   verknáms	   í	   grunnskóla	   endurspegli	   þær	   áherslur	   sem	   lagðar	  
eru	  á	  bóknám	  að	  honum	  loknum	  og	  að	  slíkt	  hafi	  áhrif	  á	  nemendur.	  	  

4.1.3 Hlutverk	  grunnskólans	  í	  námsvali	  

Það	  er	  athyglisvert	  að	  bera	  saman	  svör	  iðnnemans	  Ásgerðar	  og	  Höllu,	  sem	  
er	   starfandi	   iðnaðarmaður,	   varðandi	   verkefnaval	   í	   grunnskólanum.	   Halla	  
segist	  hafa	  óskað	  þess	  að	  saga	  hefði	  verið	  kennd	  á	  áhugaverðari	  hátt	  þegar	  
hún	  var	  í	  grunnskóla	  og	  hún	  verið	  tengd	  handverkinu	  sem	  hafi	  legið	  svo	  vel	  
fyrir	  henni	  og	  að	  hún	  hefði	  viljað	  sjá	  greinarnar	  kenndar	  samhliða.	  	  

Tengt	   eitthvað,	   …	   við	   vorum	   ekkert	   að	   læra	   neitt	   um	   gamalt	  
íslenskt	  handverk	  eða	  merkingu	  þess	  eða	  tengingu	  við	  þjóðina.	  
Nei,	  ég	  meina	  við	   lásum	  bara	   Jón	  Sigurðsson	   í	   sögunni	  og	   svo	  
vorum	  við	  bara	  að	  prjóna	  vettlinga,	  bara	  nytjahluti.	  Eða	  sauma	  
út	  í	  fallega	  dúka.	  	  

Ásgerður	   er	   nokkuð	   yngri	   en	   Halla	   en	   nefnir	   einnig	   námsefni	   um	   Jón	  
Sigurðsson	  í	  grunnskóla	  og	  segir:	  

Við	   áttum	  að	   gera	   bók	   og	   við	   áttum	   að	   þú	   veist	   að	   klippa	   og	  
gera	   fígúrur	   af	   konum	  og	  einhverjum	   í	   fjölskyldunni	  og	   teikna	  
ættartré	  og	  eitthvað	  svona.	  Það	   fannst	  mér	  alveg	  æðislegt	  en	  
hinum	  fannst	  það	  mjög	  leiðinlegt	  og	  vildu	  bara	  vera	  eitthvað	  að	  
skrifa	  og	  gera	  spurningar	  og	  eitthvað	  svona.	  	  

Svo	  virðist	  sem	  námsefnið	  sé	  Ásgerði	  eftirminnilegra	  og	  hafi	  aðra	  merkingu	  
heldur	  en	  hjá	  Höllu.	  Ásgerður	  telur	  ekki	  að	  grunnskólinn	  hafi	  haft	  bein	  áhrif	  
á	  það	  nám	  sem	  hún	  valdi	  sér.	  Hún	  bendir	  á	  að	  hún	  hefði	  líklega	  ekki	  vitað	  af	  
því	  að	  hún	  hefði	  möguleika	  á	  að	   fara	   í	  það	  nám	  sem	  hún	  stundar	  strax	  að	  
loknum	   grunnskóla	   ef	   ekki	   væri	   fyrir	   frænku	   hennar	   sem	   útskrifaðist	   úr	  
sama	  námi	  fyrir	  nokkrum	  árum.	  Hún	  nefnir	  þó	  að	  þegar	  hún	  útskrifaðist	  úr	  
grunnskóla	  hafi	  hún	  fengið	  verðlaun	  fyrir	  verkgrein	  og	  að	  sér	  hafi	  þótt	  það	  
mjög	  gaman.	  Hún	  bendir	  á	  að	  það	  hafi	  verið	  í	  fyrsta	  sinn	  sem	  verðlaun	  voru	  
veitt	   við	   útskrift	   fyrir	   verkgreinar	   í	   skólanum.	   Ásgerður	   lýsir	   samtali	   við	  
verkgreinakennara	   úr	   annari	   grein	   eftir	   útskriftina	   og	   segir:	   ,,…þá	   kom	  
[verkgreina]	  kennarinn	  til	  mín	  og	  sagði:	  …	  fyrir	  átta	  árum	  að	  þá	  reyndi	  ég	  að	  
gefa	  verðlaun	  fyrir	  …	  [verkgrein]…	  en	  það	  var	  bara	  ekki	  …	  tekið	  mark	  á	  því“.	  
Ásgerður	   heldur	   áfram	   og	   segir:	   ,,Það	   voru	   bara	   bóklegu	   greinarnar	   sem	  
fengu	  verðlaun	  og	  þú	  veist	  bóklegu	  greinarnar	  henta	  ekkert	  öllum“.	  Það	  er	  
þó	   greinilegt	   að	   verðlaunin	   glöddu	   hana	   og	   hvöttu.	   Ásgerður	   segir	   að	   sú	  
framhaldsskólakynning	   sem	   boðið	   hafi	   verið	   upp	   á	   í	   hennar	   skóla	   hafi	   að	  
mestu	   leyti	   verið	   kynning	   á	   vinsælustu	   skólunum	   og	   að	   sá	   sem	   hélt	  
kynninguna	   hafi	   lítið	   vitað	   um	   iðnnám.	   Hún	   tók	   þó	   fram	   að	   gríðarlega	  
fjölbreytt	  námsframboð	  væri	  í	  iðnskólum	  og	  því	  ekki	  hægt	  að	  koma	  því	  að	  í	  
einni	   kynningu	   með	   framhaldsskólum.	   Þórhildur	   segist	   ekki	   heldur	   hafa	  
fengið	  kynningu	  á	  iðnnámi	  í	  sínum	  grunnskóla	  og	  fór	  sjálf	  að	  leita	  út	  frá	  sínu	  
áhugasviði	  að	  námi	  við	  hennar	  hæfi.	  Hún	  hafi	  bara	  spurt	   fullt	  af	   fólki	  hvar	  
væri	   hægt	   að	   læra	   það	   sem	   hún	   hefði	   áhuga	   á.	   Hún	   bætir	   við	   að	   hún	   sé	  
mjög	   ánægð	  með	   það	   að	   hafa	   valið	   námið	   sem	   hún	   er	   í.	   Henni	   finnst	   að	  
grunnskólar	   þurfi	   að	   fara	   í	   heimsóknir	   og	   skoða	   iðnnám	   í	   stað	   þess	   að	  
einblína	   á	   bóknám.	   Það	   sé	   til	   dæmis	   nóg	   pláss	   fyrir	   nemendur	   í	   sinni	  
iðngrein	   og	   lítið	   sé	   um	   að	   nemendur	   hefji	   iðnnám	   strax	   að	   loknum	  
grunnskóla.	  

Verkgreinakennari	   Þórhildar	   sem	   kenndi	   henni	   á	   hennar	   áhugasviði	   er	  
henni	  greinilega	  eftirminnilegur.	  Kennarinn	  virðist	  hafa	  hvatt	  til	  sköpunar	  og	  
stutt	  við	  nemendur.	  Þórhildur	  segir:	  

Hún	   hafði	   líka	   bara	   sjálf	   svo	   mikinn	   áhuga	   og	   var	   alltaf	   bara	  
svona	  ótrúlega	  góð	  við	  mann,	   svona	  vá	  hvað	  þetta	  er	   flott	  og	  
reyndu	   að	   búa	   til	   þína	   eigin	   og	   hún	   hjálpaði	   manni	   alveg	   að	  
gera	   [það]	   …	   sem	   manni	   langaði	   að	   gera	   og	   svo	   keypti	   hún	  
[efnivið]	   fyrir	   okkur	   og	   …	   allt	   þetta	   þannig	   að	   það	   var	   alveg	  
virkilega	   skemmtilegt	   og	   mjög	   leiðinlegt	   þegar	   hún	   hætti	  
síðustu	  önnina	   í	   tíunda	  bekk	  og	  þá	  einmitt	  kom	  annar	  kennari	  

og	  lét	  okkur	  bara	  [gera	  verkefni	  sem	  ekki	  fól	  í	  sér	  sköpun]…	  það	  
var	  alveg	  ekki	  skemmtilegt.	  

Seinna	  segir	  Þórhildur	  að	  fyrri	  kennarinn	  megi	  alveg	  eiga	  heiðurinn	  af	  því	  að	  
hún	  er	  í	  því	  námi	  sem	  hún	  stundar	  í	  dag	  og	  bætir	  við:	  

Ég	  alveg	  heillaðist	  af	  því	  hvað	  hún	  var	  góð	  við	  okkur	  eða	  svona	  
ýtti	  okkur	  í	  raun	  áfram.	  Þótt	  að	  hinar	  hafi	  kannski	  ekki	  haft	  eins	  
mikinn	   áhuga,	   þá	   var	   ég	   bara	   alveg	   spenntust	   fyrir	   þessum	  
tímum,	   skemmtilegast	   í	   skólanum	   sko.	   Þótt	   ég	   byrjaði	   fyrstu	  
önnina	  í	  [annarri	  verkgrein]	  af	  því	  að	  ég	  hef	  mjög	  mikinn	  áhuga	  
líka	   á	   [því]	  …	   svo	   fór	   ég	   í	   [þessa	   verkgrein]	   og	  …	   ákvað	  ég	   að	  
verða	  [iðnaðarmaður	  í	  þeirri	  grein]	  í	  framtíðinni.	  	  

Halla	   þakkar	   móður,	   ömmu	   og	   góðum	   kennurum	   í	   list-‐	   og	  
verkgreinum	  áhuga	   sinn	   á	   handverki	   en	   segist	   hafa	   þurft	   að	   berjast	  
fyrir	  því	   að	   fá	  að	  vera	   í	   smíði.	   Sem	  sé	  merkilegt	   í	   sjálfu	   sér	  þar	   sem	  
hún	   sé	   fædd	   á	   sjöunda	   áratug	   síðustu	   aldar.	   Hún	   segir	   að	   þegar	  
samþykkið	   kom	   til	   þess	   að	   læra	   smíði	   ásamt	   handavinnunni	   hafi	  
tímanum	   verið	   deilt	   á	   milli	   faganna	   og	   því	   kennt	   minna	   í	   báðum	  
fögum.	   Hún	   segir	   að	   sín	   upplifun	   sé	   að	   sama	   sé	   enn	   uppi	   á	  
teningnum,	   ef	   það	   eigi	   að	   spara,	   sé	   í	   lagi	   að	   klípa	   af	   skapandi	  
greinum.	   Hún	   segist	   hugsa	   hlýlega	   til	   verkgreinakennara,	   sem	   hafi	  
verið	  strangir	  en	  faglegir	  og	  hafi	  kennt	  sér	  margt.	  Þórhildur	  segir	  að	  ef	  
einhver	  ætti	  að	  fá	  heiður	  af	  því	  að	  hún	  hafi	  valið	  að	  fara	  í	  iðnnám	  sé	  
það	  verkmenntakennari	  á	  unglingastigi	  og	  segir:	  

Í	   rauninni	   var	   það	   bara	   kennarinn	  minn,	   finnst	  mér	   eiginlega,	  
það	  var	  ekki	  neitt	  svona	  bóklegt	  sem	  að	  hafði	  áhrif	  á	  mig	  bara	  
kennarinn	  hvernig	  hann	  var	  að	  kenna	  okkur	  og	  svo	  þegar	  að	  ég	  
sagði	  kennurunum	  mínum	  að	  ég	  hefði	  valið	  þetta	  að	  þá	  sögðu	  
þeir	   bara	   allir	   að	   þetta	   passaði	   svo	   vel	   við	   mig,	   greinilega	  
eitthvað	  sést	  utan	  á	  mér	  hvað	  ég	  vildi	  læra.	  	  

Þeir	   iðnnemar	   sem	   rætt	   var	   við	   höfðu	   allir	   sögur	   að	   segja	   af	  
eftirminnilegum	  kennurum,	  góðum	  og	  slæmum.	  Það	  kom	  þó	  greinilega	  fram	  
að	   þegar	   um	   góða	   kennara	   var	   að	   ræða	   þá	   höfðu	   þeir	   áhrif	   til	   góðs.	  
Viðmælendur	  rifjuðu	  upp	  falleg	  orð	  og	  hvatningu	  í	  sinn	  garð	  sem	  voru	  þeim	  
greinilega	  kær.	  

Það	  kom	   fram	   í	  öllum	  viðtölum	  að	  viðmælendum	  þykir	  heldur	  hallað	  á	  
verklega	   námsþætti	   og	   að	   svo	   virðist	   sem	   stýra	   ætti	   öllum	   nemendum	   í	  
sömu	   átt,	   í	   bóknám.	   Viðmælendur	   voru	   sammála	   um	   að	   slíkt	   hafi	   víðtæk	  
áhrif	   á	   nemendur	   og	   á	   það	   hvaða	   nám	   og	   störf	   þeir	   velja	   sér	   að	   loknu	  
skyldunámi.	   Svo	   virðist	   sem	   viðmælendum	   fyndist	   að	   steypa	   ætti	   öllum	   í	  
sama	  form	  og	  sjá	  til	  þess	  að	  allir	  væri	  á	  eina	  bókina	  lærðir	  óháð	  áhuga	  hvers	  
og	  eins.	  

4.2 Enginn	  verður	  smiður	  í	  fyrsta	  sinn	  

Það	  er	  ljóst	  að	  til	  þess	  að	  ná	  árangri	  í	  einhverju	  er	  nauðsynlegt	  að	  læra,	  æfa	  
sig	   og	   setja	   sér	   markmið.	   Þá	   liggja	   ófáar	   vinnustundir	   að	   baki	   öllu	   námi,	  
bæði	  bóklegu	  og	  verklegu.	   Staðreyndin	  er	  að	  eins	  og	   segir	  hér	  að	  ofan	  þá	  
verður	  enginn	  smiður	  í	  fyrsta	  sinn;	  að	  baki	  starfsheitinu	  liggur	  mikil	  vinna	  og	  
tími.	  Til	  þess	  að	  vera	  tilbúin	  að	  leggja	  á	  sig	  mikla	  vinnu	  skiptir	  máli	  að	  hafa	  
áhuga	  á	  viðfangsefninu.	  En	  hvernig	  og	  hvenær	  áttar	  einstaklingur	  sig	  á	  því	  
hvað	   hann	   langar	   að	   leggja	   fyrir	   sig?	   Að	   baki	   slíkri	   ákvörðun	   liggja	   eflaust	  
margar	   ólíkar	   ástæður	   en	   áhugi	   hlýtur	   alltaf	   að	   vera	   grundvöllur	   fyrir	  
farsæld	  í	  hvaða	  atvinnugrein	  sem	  er.	  

4.2.1 Áhuginn	  kviknar	  
Allir	  iðnnemarnir	  eiga	  það	  sameiginlegt	  að	  hafa	  ungir	  áttað	  sig	  á	  því	  hvað	  þá	  
langaði	  að	  gera	  og	  allir	  segjast	  þeir	  hafa	  brennandi	  áhuga	  fyrir	  handverki	  og	  
að	  það	  hafi	  snemma	  komið	  í	  ljós	  hvert	  stefndi.	  Guðrún	  segir:	  	  

…mig	  er	  búið	  að	  langa	  í	  [þessa	  iðngrein]	  síðan	  ég	  var,	  örugglega	  
þrettán	  ára	  …Ég	  var	  alltaf	  að	  búa	  eitthvað	  til	  …	  mig	  hefur	  alltaf	  
langað	  til	  að	  gera	  þetta	  og	  ekkert	  annað,	  ekkert	  annað	  iðnnám.	  	  

Það	   sama	  er	  uppi	   á	   teningnum	  hjá	  Þórhildi	   sem	  segist	   alltaf	  hafa	   verið	  að	  
búa	   eitthvað	   til	   heima	   fyrir	   sig	   og	   aðra	   og	   segir:	   ,,Svo	   bara	   heillaðist	   ég	  
ótrúlega	  mikið	   af	   því	   og	   langaði	   til	   að	   læra	  meira“.	   Ásgerður	   segist	   alltaf	  
hafa	  haft	   sterkar	   skoðanir	   á	   því	   hvað	  hún	   vildi	   gera	  og	   fór	   beint	   í	   iðnnám	  
eftir	   grunnskóla	   eins	   og	   Þórhildur.	   Ásgerður	   hefur	   orð	   á	   því	   að	   hún	   hafi	  
verið	  ein	  í	  vinahópnum	  sem	  fór	  í	  iðnnám,	  að	  allir	  vinir	  hennar	  hafi	  farið	  í	  MH	  
eða	   Versló.	   Ásgerður	   er	   einbeitt,	   ætlar	   að	   ljúka	   iðnnáminu	   og	   fara	   í	  
framhaldsnám.	   Hún	   talar	   um	   að	   hún	   hafi	   að	   mestu	   leyti	   fengið	   áhugann	  
heima:	  

Bara	  að	  standa	  með	  sjálfri	  mér	  og	  ekki	  að	  fara	  með	  hópnum	  ...	  
ætli	  það	  hafi	  ekki	  verið	   í	  áttunda	  bekk,	  þá	  ætlaði	  ég	  ekkert	  að	  

fara	  í	  þetta,	  þá	  ætlaði	  ég	  bara	  í	  MH	  eða	  Versló	  eða	  eitthvað	  ...	  
svo	  bara	  fór	  ég	  að	  verða	  miklu	  sjálfstæðari	  og	  fór	  að	  kynna	  mér	  
þetta	  betur	  líka.	  	  

Ásgerður	  nefnir	   ennfremur	   að	  margir	   uppgötvi	   ekki	   áhuga	   sinn	   á	   iðn-‐	   eða	  
listtengdu	  námi	  fyrr	  en	  í	  framhaldsskóla	  og	  að	  henni	  finnist	  að	  það	  ættu	  að	  
vera	  fleiri	  tækifæri	  í	  grunnskólanum	  til	  að	  uppgötva	  áhuga	  sinn.	  Hún	  virðist	  
líta	  á	  nám	  sitt	  sem	  list-‐	  og	  hönnunartengt	  nám,	  sennilega	  vegna	  þess	  að	  hún	  
veit	  að	  hún	  er	  skapandi	  og	  listrænn	  einstaklingur.	  Hún	  segist	  sjálf	  alltaf	  hafa	  
haft	  áhuga	  á	  greinum	  tengdri	  sinni	  iðn	  og	  þess	  vegna	  hafi	  aldrei	  neitt	  annað	  
komið	  til	  greina.	  Svipað	  var	  uppi	  á	  teningnum	  hjá	  Þórhildi	  og	  hún	  segist	  hafa	  
áttað	   sig	   þegar	   hún	   var	   í	   áttunda	   bekk	   hvar	   áhugi	   hennar	   lá	   eftir	   að	   hafa	  
skoðað	  mikið	   af	   hönnuðum	  og	  heillast	   af	   verkum	  þeirra.	  Hún	   telur	   að	   sér	  
hafi	   ekki	   verið	   kynnt	   iðnnám	   meðan	   hún	   var	   í	   grunnskólanum	   og	   að	   á	  
tímabili	   hafi	   hún	   verið	   óviss	   hvort	   hún	   vildi	   halda	   sér	   við	   það	   að	   stefna	   á	  
hönnunarnám	   eða	   hvort	   hún	   færi	   í	   lögfræði.	   Hún	   hafi	   síðan	   ákveðið	   að	  
sækja	  um	  iðnnám,	  komist	  inn	  og	  ákvað	  að	  láta	  slag	  standa.	  Þórhildur	  segist	  
vera	  ánægð	  með	  þá	  ákvörðun	  og	  að	  hún	  sé	  á	  réttri	  hillu	  og	  njóti	  námsins	  á	  
hverjum	  degi.	   Hún	   segir	   að	   það	   eina	   sem	   gæti	   breytt	   stefnunni	   hjá	   henni	  
væri	  breyttur	  áhugi.	  

4.2.2 Þörfin	  fyrir	  handverkið	  
Allir	  iðnemarnir	  sem	  og	  Halla	  sem	  starfar	  sem	  iðnaðarmaður	  ræða	  þörf	  sína	  
fyrir	  það	  að	  vinna	  með	  höndunum.	  Guðrún	  segir:	  

Bara,	   að	   vera	   alltaf	   eitthvað	   að	   búa	   eitthvað	   til,	   þú	   veist	   í	  
höndunum,	  amma	  er	  alltaf	  eitthvað	  að,	  er	  mikil	  handverkskona	  
og	  mamma	   hefur	   alltaf	   saumað	  mikið	   og	   hérna	  maður	   svona	  
kannski,	   það	   hefur	   örugglega	   haft	   áhrif	   á	   mann	   og	   ég	   var	  
rosalega	   oft	   bara	   heima	   hjá	   ömmu,	   að	   hjálpa	   ömmu,	   að	   búa	  
eitthvað	  til,	  eða	  hún	  var	  að	  hjálpa	  mér	  og	  það	  hefur	  alveg	  verið	  
þannig	  bara	  þar	  til	  dagsins	  í	  dag.	  	  

Guðrún	   segir	   að	   hún	   telji	   að	   val	   sitt	   á	   iðnnámi	   tengist	   þörfinni	   fyrir	   að	  
stunda	  handverk	  og	  segir:	  	  

Það	  hefur	  örugglega	  spilað	  eitthvað	   inn	   í	  þessi	  þörf	   fyrir	  alltaf	  
að	  þurfa	  að	  vera	  að	  gera	  eitthvað	  með	  höndunum.	  Og	  hérna,	  
ég	  hugsa	  að	  það	  örugglega	  spili	  stórt	  hlutverk	  í	  þessu,	  af	  því	  að	  

þetta	  er	  auðvitað	  bara	  alveg	  þannig	  vinna,	  þar	  sem	  þú	  ert	  bara	  
í,	  rosalegri	  fínvinnu,	  allan	  daginn,	  með	  höndunum.	  	  

Það	   sama	   má	   segja	   um	   Halldór	   sem	   hefur	   beðið	   lengi	   eftir	   að	   læra	   sína	  
iðngrein	  og	  það	  sé	  það	  sem	  hann	  hafi	  alltaf	  langað	  til	  að	  læra:	  

Ég	   er	   rosalegur	   handverksmaður,	   uh	   you	   name	   it,	   hvaða	  
handverk	  sem	  ég	  kemst	  í,	  er	  ég	  flinkur	  í	  og	  finnst	  mjög	  gaman	  
og	   finnst	   mjög	   gaman	   að	   prófa	   allt	   og	   hefur	   alltaf	   langað	   til	  
þess	  að	  vera	  læra	  [þetta].	  	  

Halla	   segir	   handverk	   ekki	   gera	   neitt	   nema	   gott	   og	   segist	   sannfærð	   um	  
það	  að	  það	  sé	  heilun	  í	  handverki	  og	  að	  fleiri	  en	  einn	  nemandi	  hjá	  henni	  hafi	  
stundað	   handverk	   sér	   til	   heilsubótar.	   Hún	   segir	   alla	   njóta	   sín	   í	   handverki	  
hvort	  sem	  þeir	  séu	  fullorðnir	  eða	  börn	  og	  að	  handverkið	  sé	  víðar	  en	  margur	  
geri	  sér	  grein	  fyrir	  og	  segir:	  	  

Þannig	   að	  þetta	  býr	   í	   okkur,	   handverkið	   sko.	  Og	  hvað	  er	   það,	  
tannlæknir,	  er	  hann	  ekki	  að	  vinna	   í	  handverki	  alla	  daga.	  Erum	  
við	  ekki	  meira	  og	  minna	  að	  vinna	  í	  handverki	  alla	  daga?	  	  

Halla	   sem	   hefur	   átt	   í	   samstarfi	   við	   Þjóðminjasafn	   Íslands	   vegna	  
rannsókna	   á	   handverki	   veltir	   í	   framhaldi	   fyrir	   sér	   skilgreiningu	  menningar-‐
verðmæta	   og	   gildi	   mismunandi	   handverks.	   Halla	   bendir	   á	   að	   margur	   sjái	  
aðeins	   verðmæti	   í	   hlutum	  ef	  þeir	   kosti	  mikla	  peninga	  en	  að	   fyrir	   henni	   sé	  
handverk	  verðmæti,	  öll	  þessi	  handtök	  séu	  verðmætin,	  ekki	  peningarnir.	  Í	  því	  
sambandi	   bendir	   hún	   á	   að	   hennar	   reynsla	   sé	   að	   handverk	   sé	   metið	   á	  
mismundandi	  hátt.	  Þannig	  sé	  skart	  verðmætara	   í	  hugum	  margra	  heldur	  en	  
til	   dæmis	   útsaumur	   eða	   útskurður.	   Halldór	   er	   í	   dag	   með	   lítið	   verkstæði	  
heima	  hjá	   sér	  og	   leikur	   sér	  með	  alls	   konar	  handverk	   tengt	  og	  ótengt	   sinni	  
iðngrein.	  Halldór	  segist	  þó	  algjörlega	  heillaður	  af	  þeirri	   iðn	  sem	  hann	  er	  að	  
læra	  og	  að	  hans	  markmið	  sé	  að	  læra	  tæknina,	  galdurinn	  og	  leyndardóminn	  á	  
bak	   við	   fagið	   og	   að	   í	   hans	   augum	   sé	   þessi	   tegund	   iðnar	   hápunktur	  
handverksins.	  Hann	  segist	   lengi	  hafa	  gengið	  með	  hugmyndir	   í	  kollinum	  um	  
alla	   þá	   hluti	   sem	  hann	   langi	   að	   búa	   til	   og	   nú	   sé	   tækifærið	   til	   að	   láta	   allar	  
hugmyndirnar	  verða	  að	  veruleika.	  Halla	  er	  sammála	  Halldóri	  með	  að	  það	  sé	  
ferlið	   og	   mismunandi	   tækni	   og	   aðferðir	   sem	   gefi	   öllu	   handverki	   gildi	   og	  
segir:	  

Þetta	   er	   bara	   alveg	   eins	   og	   í	   listinni,	   stundum	   málarðu	   með	  
pensli,	  en	  stundum	  vinnurðu	  verk	  sem	  er	  bara	  hægt	  að	  þrykkja,	  
stundum	  er	  bara	  hægt	  að	  láta	  ljósrita	  verkið,	  ég	  meina	  Pollock	  
var	   nú	   frægur	   fyrir	   að	   sletta	   málningu.	   Og	   þannig	   að	   það	   er	  
bara	   hugmyndin,	   það	   er	   einmitt	   þetta	   sem	   kemur	   bara	   að	  
innan.	  

Það	   mátti	   greina	   á	   svörum	   iðnnemanna	   og	   Höllu	   iðnaðarmanns	   að	  
áhuginn	  var	  hluti	  af	  vali	  á	  námi	  en	  ekki	  síður	  var	  greinilegt	  að	  öll	  nutu	  þau	  
ferlisins	  þegar	  hlutur	  var	  að	  verða	  til	  eða	  þegar	  fundin	  var	  lausn	  á	  vandamáli	  
eða	   svar	   við	   spurningu	   eins	   og	   Halldór	   lýsir	   hér	   að	   framan.	   Viðmælendur	  
notuðu	  sterk	  lýsingarorð	  og	  áhuginn	  leyndi	  sér	  ekki	  í	  allri	  tjáningu.	  

4.2.3 Að	  finna	  sína	  hillu	  
Einlægnin	   skein	  úr	  öllum	  andlitum	  og	  allir	   viðmælendur	  virtust	   sannfærðir	  
um	  að	   vera	   búnir	   að	   finna	   sína	   hillu.	  Halla,	   aftur	   á	  móti,	   sem	  er	   starfandi	  
iðnaðarmaður	   segir	  að	  það	  hafi	  aldrei	  hvarflað	  að	  henni	  að	   fara	   í	   iðnnám;	  
hún	  hafi	   staðið	   frammi	   fyrir	  því	  að	  hafa	  verið	  að	  verða	  þrítug	  og	  vera	  ekki	  
búin	   að	   læra.	  Hún	  hafði	   áður	   stundað	  bóknám	  á	  háskólastigi	   en	  hafði	   svo	  
ætlað	  sér	  að	  fara	  í	  hönnunarnám	  en	  verið	  of	  sein	  að	  sækja	  um.	  Fyrir	  tilviljun	  
var	  henni	  bent	  á	  þá	  iðn	  sem	  hún	  starfar	  við	  í	  dag	  og	  ákvað	  að	  sækja	  um	  og	  
segist	   hafa	   fundið	   sig	   frá	   fyrstu	   mínútu	   í	   náminu	   og	   vitað	   að	   hún	   væri	   á	  
réttri	   hillu.	   Hún	   lauk	   sveinsprófi	   og	   aflaði	   sér	   síðan	   meistararéttinda	   í	  
tveimur	   iðnum	  og	   hefur	   unnið	   í	   greininni	   í	   rúmlega	   tuttugu	   ár,	   bæði	   sem	  
iðnaðarmaður	   og	   kennari	   í	   handverki.	   Hún	   segir	   að	   það	   hafi	   staðið	   í	   sér	   í	  
fyrstu	  að	  kenna	  en	  að	  svo	  hafi	  hún	  notið	  þess	  innilega	  að	  sjá	  hvað	  handverk	  
gefi	  nemendum	  sínum.	  

Allir	  mínir	  nemendur	  hafa	  valið	  sér	  að	  koma	  og	  læra	  þetta.	  Og	  
það	   gerir	   [náttúrulega]	   þetta	   starf	   svo	   miklu	   auðveldara	   að	  
kenna.	  Fyrir	  utan	  það	  að	  ég	  er	  algjörlega	  sannfærð	  um	  að	  vera	  
að	   gera	   góða	   hluti	   …	   í	   fyrsta	   lagi	   hafa	   …	   mínir	   nemendur	   …	  
þörfina	   til	   þess	   að	   stunda	   handverk.	   Og	   þetta	   er	   fagurt	  
handverk.	  	  

Guðrún	  segir	  um	  ánægjuna	  af	  náminu:	  	  

Það	  er	   rosalega	  gaman	  …	  þetta	  er	   svo	  ógeðslega	   skemmtilegt	  
að	   …	   manni	   er	   skítsama	   hvað	   tímanum	   líður,	   þetta	   er	  
náttúrulega	   allt	   verklegt,	   þannig	   séuð,	   það	   eru	   örfáir	   bóklegir	  

áfangar	  sem	  maður	  neyðist	  til	  þess	  að	  taka	  en	  að	  mörgu	  leyti	  er	  
margt	  verklegt	  í	  þeim	  líka	  vegna	  þess	  að	  það	  er	  oft	  skissuvinna	  
sem	   fylgir	   því	   eða	  einhver	  hugmynd	   sem	  bú	  ert	   hvort	   sem	  er	  
búin	   að	   ganga	   með	   í	   kollinum,	   svo	   loksins	   færðu	   að	  
framkvæma	  hana.	  	  

Ásgerður	  tekur	  í	  sama	  streng	  og	  lýsir	  upplifun	  sinni	  af	  námi	  ísnu:	  	  

Þetta	  er	  bara	  það	  skemmtilegasta	  sem	  ég	  geri,	  eins	  og	  það	  er	  
ömurlegt	   að	   það	   sé	   verkfall,	   bara	   ömurlegt	   …	   Já,	   það	   er	  
ógeðslega	   gaman	   og	   það	   er	   alltaf	   geðveikt	   gaman	   að	   fara	   í	  
skólann	  og	  ég	   geri	   heimavinnuna	  mína,	  …	  það	  eru	   svo	  margir	  
sem	  eru	  eitthvað	  ,,æi	  ég	  nenni	  ekki	  að	  lægra,	  ég	  þarf	  að	  lægra	  
svo	   mikið”	   …	   Það	   er	   svo	   gaman	   að	   lægra,	   maður	   gerir	   bara	  
auka	  og	  …	  ég	  er	  ógeðslega	  ánægð	  með	  valið	  mitt,	  ég	  er	  alveg	  
að	  fíla	  þetta.	  	  

Iðnemar	  bentu	  allir	  á	  langa	  skóladaga	  og	  töluðu	  um	  að	  kröfur	  í	  náminu	  væri	  
mjög	  miklar,	  Guðrún	  segir:	  	  

Þú	  verður	  bara	  að	  vera	  á	  tánum	  allan	  tímann	  og	  þú	  [þarft]	  að	  
gera	   þitt	   besta	   og	   það	   er	   ekki	   pláss	   fyrir	  mikið	   af	  mistökum	   í	  
rauninni,	   af	   því	   að	   það	   sem	   bú	   skilar	   af	   þér,	   það	   er	   hægt	   að	  
þreifa	  á	  því	  og	  bú	  skoðar	  það,	  hvern	  krók	  og	  kima	  af	  því.	  	  

Það	  er	  eftirtektavert	  hvernig	  viðmælendur	  breytast	  þegar	  þeir	  ræða	  námið	  
eða	  vinnuna,	  brosa	  öll	  og	  blik	  kemur	  í	  augun.	  Það	  er	  svo	  greinilegt	  á	  fasi	  og	  
rödd	  að	  þau	  eru	  að	  njóta	  sín	  af	  öllu	  hjarta.	  Ásgerður	  virðist	  ekki	   láta	  segja	  
sér	  hvað	  hún	  á	  að	  gera	  í	  lífinu	  og	  heldur	  sinni	  stefnu	  ótrauð	  og	  segist	  alltaf	  
hafa	  haft	   ,,sterkar	  skoðanir	  hvað	  ég	  vil	  gera,	  alveg	  ákveðin	   í	  því“	  og	  bættir	  
við	   að	   margir	   bekkjarfélagar	   hennar	   hafi	   ekki	   þorað	   að	   gera	   það	   sem	   þá	  
langaði	  ,,heldur	  bara	  svona	  héldu	  [hópinn]“.	  Halldór	  hafði	  orð	  á	  því	  að	  þykja	  
miklu	  skemmtilegra	   í	   iðnnámi	  og	  segist	  hafa	   farið	   í	  bóknám	  áður	  af	  því	  að	  
hafa	   þurft	   að	   gera	   það	   og	   hafa	   langað	   í	   þá	   gráðu	   en	   hafi	   fundist	   námið	  
leiðinlegt	  og	  að	  hjartað	  hafi	  aldrei	  verið	  í	  því.	  Nú	  aftur	  á	  móti	  sé	  tilhlökkun	  
fyrir	  hverjum	  skóladegi:	  	  

Ég	   hlakka	   til	   að	   komast	   á	   verkstæðið	   og	   takast	   á	   við	   þetta	  
,,challenge“	  sem	  að	  bíður	  mín,	  það	  er	  eitthvað,	  einhver	  ákveðin	  

,,enigma“	   sem	   ég	   þarf	   að	   leysa	   og	   finna	   ,,trixið“	   á	   sko,	   og	   ég	  
finn	  það,	  ég	  kemst	  að	  því	  sko,	  og	  mér	  gengur	  mjög	  vel	  þarna.	  	  

Ársæll	  segir	  að	  viðhorf	   til	  eigin	  getu	   í	  námi	  hafa	  áhrif	  á	  það	  hvaða	  nám	  
nemendur	   velja	   sér	   og	   að	   nemendur	   hafi	   í	   gegnum	   tíðina	   fengið	   þau	  
skilaboð	   að	   ef	   þeim	   gangi	   vel	   að	   læra	   á	   bókina	   að	   þá	   verði	   þau	   að	   velja	  
bóknám.	  Hann	  leggur	  áherslu	  á	  að	  nemendur	  velji	  fyrir	  sjálfa	  sig:	  

Já,	   ég	   er	   svo	   klár	   að	   læra,	   ég	  hlýt	   að	  þurfa	   að	   fara	   í	   bóknám.	  
Það	   er	   ekkert	   þannig,	   það	   er	   hjartað	   sem	   ræður	   hvað	   þú	   vilt	  
læra,	  hvað	  þú	  villt	  gera,	   fara	   í	  hönnun	  eða	   listir,	   tækniteiknun	  
eða	   pípulagnir,	   það	   er	   ekki	   eitthvað	   hvort	   þú	   fékkst	   níu	   í	  
íslensku	   og	   þetta,	   við	   erum	   enn	   að	   vinda	   ofan	   af	   þessari	  
vitleysu.	  

Ársæll	  bendir	  einnig	  á	  að	  meðalaldur	  iðnnema	  sé	  töluvert	  hærri	  en	  annarra	  
framhaldsskólanema.	  Hann	  segir	  marga	  stúdenta	  hefja	  iðnnám	  eftir	  að	  hafa	  
áttað	   sig	   á	   því	   að	   þá	   langar	   ekki	   að	   halda	   áfram	   í	   bóknámi.	   Ársæll	   leggur	  
áherslu	   á	   það	   að	   nemendur	   þurfi	   að	   fá	   kynningu	   á	   því	   út	   á	   hvað	   iðn-‐	   og	  
starfsnám	   gengur	   raunverulega.	   Með	   því	   að	   fá	   að	   kynnast	   því	   út	   á	   hvað	  
námið	   gengur	   af	   eigin	   raun	   geti	   nemendur	   tekið	   upplýstari	   ákvörðun	   um	  
framhaldsnám:	  

Í	   raun	   og	   veru	   hvað	   segir	   hjartað	  mitt	   að	   ég	   eigi	   að	   fara?	   En	  
ekki	  einhver	  út	  í	  bæ,	  eða	  eitthvert	  ,,trend“	  eða	  félagahópur	  eða	  
eitthvað	   slíkt	   og	   þetta	   er	   mjög	   mikið,	   eiginlega	   bara	  
réttindamál	  fyrir	  ungt	  fólk	  að	  fá	  að	  taka	  upplýsta	  ákvörðun.	  	  

Baldur	  talar	  um	  að	  iðnnemum	  hafi	  fækkað	  frá	  því	  sem	  áður	  var	  og	  að	  það	  sé	  
áhyggjuefni.	   Hann	   segir	   þó	   einnig	   aðkallandi	   að	   tekin	   sé	   afstaða	   til	   þess	  
hversu	  margir	  iðnmenntaðir	  þurfi	  að	  vera	  á	  vinnumarkaði.	  Að	  mati	  Baldurs	  
mættu	  nemendur	  vera	  miklu	  fleiri	  þar	  sem	  um	  sé	  að	  ræða	  menntun	  sem	  sé	  
skapandi	  og	  að	  hann	  vilji	  meina	  að	  menntun	  á	  sviði	  iðn-‐	  og	  starfsmenntunar	  
skapi	   störf.	   Í	   náminu	   læri	   nemendur	   að	   leita	   lausna,	   leysa	   vandamál	   og	  
framkvæma	  hugmyndir	   sínar	   í	   skapandi	   verkefnum.	  Baldur	   segir	   innritanir	  
beint	  úr	  grunnskóla	  vera	  áhyggjuefni,	  að	  haustið	  2012	  hafi	  einungis	  8%	  ný	  
útskrifaðra	  grunnskólanema	  innritast	  í	  iðn-‐	  og	  starfsnám	  en	  hann	  taldi	  að	  sú	  
tala	  hafi	  verið	  12%	  haustið	  2013.	  Enn	   fremur	  kom	  fram	  að	  ekki	   sé	  gott	  að	  
byggja	   á	   tölum	   frá	   ári	   til	   árs	   en	   ef	   tekin	   eru	   lengri	   tímabil	   sjáist	   ákveðin	  
þróun.	  	  

Iðnnemarnir	  voru	  allir	  afar	  ánægðir	  með	  það	  iðnnám	  sem	  þeir	  stunda	  og	  
tóku	   sterkt	   til	   orða	   við	   að	   lýsa	   líðan	   sinni	   í	   náminu.	   Setningar	   eins	   og	  
rosalega	   gaman,	   ógeðslega	   skemmtilegt,	   áhugavert,	   það	   skemmtilegasta	  
sem	   ég	   geri	   komu	   endurtekið	   fyrir	   en	  meira	   áberandi	   var	   hvernig	   viðmót	  
viðmælenda	  breyttist	  þegar	  þeir	  ræddu	  um	  það	  iðnnám	  sem	  þeir	  stunda.	  

4.2.4 Uppbygging	  iðn-‐	  og	  starfsnáms	  

Öllum	   viðmælendum	   bar	   saman	   um	   að	   iðnnám	   á	   Íslandi	   væri	   vandað	   og	  
gott	   nám.	   Kennarar	   væru	   almennt	   góðir	   og	   að	   gerðar	   væru	   kröfur	   til	  
nemenda	  og	  að	  aðstaða	  væri	  víða	  til	   fyrirmyndar.	  Baldur	  veltir	  því	  fyrir	  sér	  
hvort	  að	  komið	  sé	  að	  því	  að	  færa	  verknám	  frá	  grunnskólunum	  og	  færa	  það	  í	  
sameiginlega	  verknáms	  miðstöð.	  Til	  þess	  að	  standa	  að	  kraftmiklu	  verknámi	  
þurfi	  öfluga	  aðstöðu	  og	  að	  sú	  aðstaða	  sé	  einfaldlega	  ekki	  til	  staðar	  í	  flestum	  
grunnskólum.	   Hann	   benti	   á	   að	   þess	   í	   stað	   væri	   möguleiki	   að	   grunnskólar	  
sendu	  nemendur	  sína	  í	  vinnutarnir	  í	  nefnda	  verknáms	  miðstöð	  þar	  sem	  þeir	  
fengju	  að	  kynnast	  fjölbreyttum	  iðngreinum	  ofan	  í	  kjölinn.	  Ársæll	  bendir	  á	  að	  
ýmis	  verkefni	  séu	   í	  gangi	  víða	  til	  þess	  að	  kynna	  verknám	  fyrir	  nemendum	  í	  
grunnskóla.	  Til	  dæmis	  hafi	  Iðnskólinn	  í	  Hafnarfirði	  boðið	  nemendum	  í	  tíunda	  
bekk	   í	   grunnskólum	   Hafnarfjarðar,	   Álftaness	   og	   nú	   Garðabæjar	   upp	   á	  
valáfanga	   sem	   kenndur	   sé	   í	   Iðnskólanum,	   svokallaða	   verklega	   kynningu.	  
Verkefnið	   er	   samstarf	   bæjarfélaganna,	   grunnskólanna	   og	   Iðnskólans	   í	  
Hafnarfirði.	  Um	  sé	  að	  ræða	  sjálfssprottna	  viðleitni	  skólafólks	  sem	  sé	  svar	  við	  
því	   að	   dregið	   hefur	   úr	   samstarfi	   grunn-‐	   og	   framhalsskóla	   í	   kreppunni	   og	  
bætir	  við:	  

En	  þeir	  [ráðuneytið]	  eru	  nú	  að	  vakna	  aftur	  til	  lífsins.	  Þeir	  eru	  að	  
vakna	  aftur	   til	   lífsins!	   [leggur	  áherslu	  á	  orð	   sín]	  Þú	  mátt	  alveg	  
hafa	  þetta	  inni,	  þannig	  að	  sko	  við	  verðum	  að	  vinna	  þetta	  svona	  
og	  nýta	  styrkleikana	  okkar.	  	  

Ársæll	  segir	  þetta	  hafa	  gefist	  vel	  og	  sé	  tækifæri	  fyrir	  nemendur	  að	  kynnast	  
vinnubrögðum	  og	  innviðum	  iðnskóla	  og	  segir:	  

Nemendur	   geta	   valið	   þrjár	   greinar	   af	   sex	   sem	   sagt	   það	   er	   þá	  
málmur,	   tré,	   rafmagn	   …	   pípur	   og	   tækniteikning,	   listnám	   og	  
hönnun	   inni	   í	   þessu	   og	   hársnyrtiiðnin	   og	   þau	   velja	   þrennt	   af	  
þessu	  og	  síðan	  taka	  þau	  átján	  vikur	  í	  þessu.	  Sex	  vikur,	  sex	  vikur,	  
sex	  vikur	  og	  þetta	  dreifist	  yfir	  allt	  skólaárið.	  	  

Ársæll	  bendir	  á	  að	  í	  skólanum	  séu	  fullkomin	  tæki	  til	  kynningar	  af	  þessu	  tagi,	  
tæki	  sem	  séu	  ekki	  til	  staðar	  í	  grunnskólunum.	  Þá	  séu	  kennarar	  sérmenntaðir	  
í	  þeirri	  tækni	  og	  þeim	  tækjum	  sem	  skólinn	  búi	  yfir	  og	  bætir	  við:	  

Nemendur	   koma	   hingað	   og	   ná	   að	   smíða	   eða	   búa	   til	   eigulega	  
hluti	  sem	  þau	  velja	  bara	  í	  samráði	  við	  kennarana	  og	  þetta	  hefur	  
gefist	  mjög	  vel,	  þeim	  finnst	  rosalega	  gaman	  að	  koma	  og	  fá	  að	  
vinna	  með	  höndunum	  og	  með	  huganum	  í	  að,	  að,	  að	  hanna	  og	  
búa	   til	   það	   sem	   þau	   hafa	   áhuga	   á	   og	   þau	   kynnast	   innviðum	  
iðnskóla	  að	  eigin	   raun,	  ekki	   að	  einhver	   segi	  þeim,	  ekki	   glærur	  
eða	  allt	  þetta.	  	  

Til	  þess	  að	  fylgja	  verkefninu	  eftir	  hefur	  náms-‐	  og	  starfsráðgjöfum	  staðið	  til	  
boða	  að	  koma	  og	  vinna	  í	  smiðjum	  skólans,	  sem	  sé	  gert	  til	  þess	  að	  náms-‐	  og	  
starfsráðgjafar	   séu	   betur	   í	   stakk	   búnir	   til	   að	   ráðgefa	   nemendum	   varðandi	  
námsval	  eftir	  grunnskóla:	  

Og	   kynnast	   bara	   að	   smíða	   með	   járn	   og	   tré	   og	   vera	   með	  
rafmagn	  og	   pípur	   og	   vinna	  með	  þetta	   í	   höndunum	  þannig	   að	  
þau	  geti	  svo	  sagt	  við	  krakkana	  hvað	  þetta	  er	  og	  það	  hefur	  vakið	  
mikla	   lukku	   og	   heppnast	  mjög	   vel	   og	   opnað	   nýjan	   heim	   fyrir	  
náms-‐	  og	  starfsráðgjafa.	  	  

Ársæll	   segir	   þetta	   hafa	   gengið	   framar	   öllum	   vonum	   og	   þau	   glími	   við	   það	  
lúxus	   vandamál	   að	   vinsældir	   séu	  miklar.	   Í	   upphafi	   hafi	   verið	   gert	   ráð	   fyrir	  
fjörtíu	  nemendum	  sem	  urðu	  sjötíu	  og	   svo	  hundrað	  og	   tuttugu.	  Hann	  segir	  
að	   verkefnið	   sé	   ekki	   aðeins	   að	   skila	   þeim	   fleiri	   nemendum	   beint	   úr	  
grunnskóla	   en	   að	   þau	   séu	   einnig	   að	   sjá	   námslega	   sterkari	   nemendur	   sem	  
,,Eru	  að	  velja	  iðnnám	  og	  hönnun	  og	  listir	  og	  þetta	  af	  því	  að	  þeir	  áttuðu	  sig	  á	  
því	  að	  þar	  eru	  þeirra	  langanir	  og	  styrkleiki	  og	  þau	  vilja	  læra	  þetta“.	  

Ársæll	   sér	   fyrir	   sér	   að	   í	   stað	   þess	   að	   stofna	   sérstakan	   listnáms	  
framhaldsskóla	   eins	   og	   hugmyndir	   sumra	   standi	   til	   sjái	   hann	  miklu	   frekar	  
fyrir	  sér	  að	  nýta	  þá	  aðstöðu	  sem	  til	  staðar	  sé	  í	  framhaldsskólum	  nú	  þegar	  og	  
nefnir	   þá	   aðstöðu	   og	   nám	   sem	   sé	   í	   boði	   í	   mörgum	   skólum	   til	   dæmis	   í	  
Fjölbrautaskólanum	   í	   Breiðholti	   og	   Fjölbrautaskólanum	   í	   Garðabæ.	   Hann	  
bendir	  á	  að	  víða	  sé	  verið	  að	  gera	  frábæra	  hluti	  á	  sviði	  list-‐	  og	  hönnunarnáms	  
og	  að	  mikilvægt	  sé	  að	  nýta	  þá	  aðstöðu	  sem	  búið	  sé	  að	  byggja	  upp.	  

Listnáms-‐	  og	  hönnunarkennsla	  …	  er	  að	  blómstra	  út	  um	  allt.	  Eins	  
og	  hérna,	  þar	   sem	  við	  erum	  með	  gríðarlega	  öflug	  verkstæði,	   í	  

málmi	   og	   tré	   og	   rafmagni.	   Hönnunardeildin	   hún	   vinnur	   ekki	  
síður	   þar	   inni	   í	   þessum	   tækjum	   og	   tólum	   með	   sérmenntaða	  
kennara	  í	  að	  hanna	  í	  raun	  úr	  þessum	  efnum.	  	  

Hann	   bendir	   á	   að	   oft	   sé	   um	   að	   ræða	   greinar	   sem	   ekki	   sé	   hægt	   að	  
kenna	  í	  hvaða	  kennslustofu	  sem	  er	  og	  bætir	  við:	  ,,Við	  eigum	  að	  nota	  
styrkleikana	  okkar“.	  

Um	   leið	   og	   allir	   nemendurnir	   voru	   afar	   ánægðir	  með	   það	   iðnnám	   sem	  
þeir	   stunda,	   þá	   nefndu	   þrír	   að	   þeir	   myndu	   vilja	   fá	   lengri	   tíma	   þar	   sem	  
verkefnaálagið	   sé	   svo	   mikið	   og	   verkefnaskil	   oft	   á	   sama	   tíma	   í	   mörgum	  
greinum.	  Þeir	   sögðu	  að	  vegna	  mikillar	   fjölbreytni	  námsins	  gefist	  ekki	   alltaf	  
rými	   til	   þess	   að	   fara	   virkilega	   ofan	   í	   kjölinn	   á	   hlutunum.	  Guðrún	   segir	   um	  
þetta:	  	  

Ég	  hefði	  alveg	  viljað	  hafa	  meiri	   tíma	  til	  þess	  að	  ná	  þessu,	  ekki	  
upp	   á	   einingar	   eða	   einkunnir,	   mig	   langar	   bara	   að	   ná	   þessu	  
betur	  og	  það	  er	  þá	  bara	  eitthvað	  sem	  maður	  þarf	  að	  gera	  þegar	  
maður	   fer	   á	   samning	   eða	   eitthvað	   eða	   þegar	   maður	   fer	   að	  
vinna	  hjá	  sjálfum	  sér	  …	  maður	  lærir	  rosalega	  mikið	  og	  fjölbreytt	  
en	  sumt	  mætti	  alveg	  fara	  betur	  í.	  Þar	  sem	  við	  eigum	  að	  búa	  yfir	  
svo	  mikilli	  vitneskju,	  skilurðu,	  miðað	  við	  aðra.	  Þá	  mætti	  kannski	  
alveg	  fara	  aðeins	  dýpra	  í	  þetta.	  	  

Ásgerður	  tekur	  í	  sama	  streng	  og	  segir	  námið	  mjög	  stíft	  og	  að	  hún	  myndi	  vilja	  
lengri	   tíma	   til	   að	   læra	   efnið.	   Hún	   hefur	   orð	   á	   því	   að	   ekki	   megi	   missa	   af	  
einum	   degi	   því	   þá	   sé	   viðkomandi	   komin	  mjög	   eftir	   á.	   Hún	   tekur	   fram	   að	  
námið	  sé	  góður	  undirbúningur	  fyrir	   framhaldsnám	  þar	  sem	  nemendur	   læri	  
réttu	   handtökin	   og	   grunninn	   í	   faginu.	   Hún	   telur	   að	   hægt	   væri	   að	   blanda	  
hönnun	   inn	   í	   námið	   þar	   sem	   námsefnið	   sé	   þegar	   svo	   mikið	   og	   að	  
nauðsynlegt	  sé	  að	  hafa	  góðan	  grunn	  til	  að	  byggja	  á	  og	  segir:	  ,,Ef	  maður	  fer	  í	  
arkítektúr	   …	   maður	   byrjar	   ekkert	   að	   byggja	   hús	   …	   Maður	   þarf	   að	   læra	  
grunninn	   fyrst“.	  Þórhildur	   kann	  einnig	   vel	   við	  að	  vera	  að	   fá	   góðan	  grunn	   í	  
faginu	  og	  telur	  sig	  verða	  betur	  í	  stakk	  búna	  til	  að	  hanna	  seinna	  vilji	  hún	  gera	  
það	  og	  segir	  að	  sér	  hafi	  komið	  námið	  á	  óvart.	  Hún	  sé	  að	  læra	  miklu	  meira	  en	  
hún	  hélt	  að	  hún	  myndi	  gera	  og	  að	  námið	  sé	  einnig	  miklu	  skemmtilegra	  en	  
hún	  hélt	  að	  það	  yrði.	  Hún	  átti	  von	  á	  að	  þurfa	  að	  taka	  meira	  bóklegt	  en	  raun	  
bar	  vitni	  og	  að	  hún	  væri	  að	  læra	  mjög	  mikið	  verklegt	  í	  faginu	  sem	  hafi	  verið	  
það	   sem	   hana	   hafi	   alltaf	   langað	   til	   að	   læra.	   Hún	   segir	   námið	   vera	   góðan	  

grunn	  hvort	   sem	  er	   fyrir	   atvinnulífið	  eða	  áframhaldandi	  nám	  og	  að	  námið	  
hafi	  í	  raun	  allt	  sem	  þarf.	  	  

Guðrún	  bendir	  á	  að	  hún	  telji	  að	  íslenskt	  iðnnám	  sé	  fjölbreytt	  og	  vandað	  
og	  þess	  vegna	  vel	  metið	  erlendis	  og	  segir:	  	  

…á	   Íslandi	   er	   iðnnám	   rosalega	   vítt,	   til	   dæmis	   bara	   eins	   og	  
nágrannalöndin	  okkar	  í	  sambandi	  við	  [mína	  iðn]	  þú	  sérhæfir	  þig	  
bara	   í	   einhverju	   einu	   …	   Hérna	   ferðu	   bara	   í	   allt,	   þú	   færð	  
smjörþefinn	  af	  öllu,	  þannig	  að	  þú	  ert	  kannski	  þá	  þar	  af	  leiðandi	  
aðeins	   fjölhæfari	   starfskraftur	   og	   hefur	   …	   víðtækari	   reynslu	  
heldur	   en	   sá	   sem	   lærir	   kannski	   …	   annars	   staðar	   og	   ég	   er	  
rosalega	  ánægð	  með	  það,	  mér	  hefði	  aldrei	  dottið	  í	  hug	  að	  læra	  
þetta	  neins	  staðar	  annars	  staðar	  heldur	  en	  hér	  …	  Þetta	  er	  bara	  
almennt	  þannig	  með	  …	  iðnnám	  hérna	  á	  Íslandi,	  það	  er	  rosalega	  
vítt	  og	  ég	  held	  að	  við	  séum	  í	  rauninni	  mikils	  metin	  fyrir	  það,	  þú	  
veist	  eins	  og	  á	  Norðurlöndunum.	  	  

Þórhildur	  og	  Ásgerður	  taka	  í	  sama	  streng	  og	  benda	  á	  að	  sveinspróf	  í	  iðn	  veiti	  
víða	  rétt	  til	  að	  sleppa	  fyrsta	  ári	  í	  ýmis	  konar	  háskólanámi	  í	  hönnun	  erlendis.	  
En	   að	   aftur	   á	   móti	   hér	   á	   landi	   dugi	   sveinspróf	   ekki	   fyrir	   inngöngu	   í	  
hönnunarnám	   á	   háskólastigi	   heldur	   þurfi	   stúdentspróf	   til	   þó	   einhverjar	  
undantekningar	   hafi	   verið	   veittar	   ef	   umsækjendur	   voru	   sérlega	   listrænir.	  
Svo	  virðist	  sem	  þeim	  þyki	  námið	  ekki	  metið	  miðað	  við	  þær	  kröfur	  sem	  eru	  
gerðar	  til	  þeirra.	  Ásgerður	  segir	  að	  hún	  vilji	  sjá	  sveinsprófið	  standa	  jafnfætis	  
stúdentsprófi	   inn	   í	   háskólanám	  þar	   sem	   iðnnám	  sé	  ekki	   síðri	   grunnur	   fyrir	  
háskólanám.	  Halla	  sem	  stundar	  háskólanám	  samhliða	  starfi	  sínu	  segir	  þó	  að	  
henni	  líði	  oft	  og	  tíðum	  eins	  og	  hún	  sé	  með	  vindinn	  í	  fangið	  í	  háskólanáminu,	  
hafandi	   bakgrunn	   sem	   iðnaðarmaður.	   Þrátt	   fyrir	   að	   vera	   með	   gríðarlega	  
reynslu	   í	   sinni	   iðn	  og	   stunda	  nám	   sem	   tengist	   hennar	   starfi	   beint	  og	   segir	  
hún	  að	  stundum	  finnist	  henni	  hún	  taka	  tvö	  skref	  áfram	  og	  eitt	  aftur	  á	  bak.	  

Baldur	  bendir	  á	  að	  iðn-‐	  og	  starfsnám	  sé	  nám	  sem	  nýtist	  í	  fjölbreytt	  störf.	  
Hann	   segir	   að	   námið	   krefjist	   þess	   að	   nemendur	   sýni	   frumkvæði	   og	   læri	   í	  
raun	  að	  búa	  sér	  til	  verkefni.	  Ársæll	  tekur	  fram	  að	  margar	  leiðir	  séu	  opnar	  að	  
loknu	  iðnnámi,	  þar	  á	  meðal	  séu	  allar	  leiðir	  opnar	  í	  háskólanám	  ef	  nemendur	  
kjósi	   það.	   Ársæll	   furðar	   sig	   á	   þeirri	   umræðu	   að	   standa	   þurfi	   vörð	   um	  
stúdentsprófið	   og	   veltir	   fyrir	   sér	   um	   hvað	   sé	   verið	   að	   standa	   vörð.	   Hann	  
segir	  að	  leggja	  þurfi	  meiri	  áherslu	  á	  það	  að	  standa	  vörð	  um	  það	  hvað	  inntak	  
náms	  ungs	  fólks	  í	  nútímanum	  eigi	  að	  vera,	  það	  hvað	  skipti	  ungt	  fólk	  máli.	  



 

58	  

Til	  þess	  að	  koma	  enn	  frekar	  til	  móts	  við	  nemendur	  í	  framhaldsskólanámi	  er	  
ætlunin	   að	   bjóða	   upp	   á	   nýja	   tegund	   stúdentsprófs	   sem	   hafi	   þriðjung	  
verklegra	  eininga.	  Ársæll	  segir:	  ,,Af	  hverju	  á	  stúdentspróf	  að	  vera	  latína	  eða	  
þýska,	  af	  hverju	  er	  stúdentspróf	  ekki	  forritun?	  	  

Allir	  nemendurnir	  höfðu	  orð	  á	  því	  að	  miklar	  kröfur	  væru	  gerðar	  til	  þeirra	  
í	  náminu,	  sérstaklega	  í	  verklegu	  áföngunum,	  þar	  sem	  ekki	  væri	  hikað	  við	  að	  
láta	  fólk	  byrja	  upp	  á	  nýtt	  ef	  verkið	  væri	  ekki	  nægilega	  vel	  unnið.	  Allir	  sögðu	  
að	   aðstaða	   væri	   til	   fyrirmyndar	   og	   flestir	   kennarar	   góðir	   og	   hæfir.	   Einn	  
viðmælenda	  vildi	  gera	  meiri	  kröfur	   til	  bóklegra	  greina	   í	   faginu,	  vildi	  hæfari	  
kennara	  í	  bóklegum	  fögum	  og	  að	  taka	  ætti	  próf	  í	  þeim	  í	  stað	  þess	  að	  vinna	  
verkefni.	  Hann	  telur	  að	  með	  próflausum	  áföngum	  leggðu	  nemendur	  minna	  
á	   sig.	   Þó	   kom	   fram	   að	   bóklegir	   áfangar	   væru	   og	   ættu	   að	   vera	   í	   beinum	  
tengslum	  við	  viðkomandi	  iðn	  en	  ekki	  ætti	  að	  vera	  að	  pína	  fólk	  í	  íslensku	  og	  
stærðfræði	   og	   fögum	   sem	   hefðu	   lítið	   sem	   ekkert	   með	   iðnina	   að	   gera.	  
Viðkomandi	   tók	   þó	   fram	   að	   áherslan	   væri	   algjörlega	   á	   verklegu	   hliðina	   í	  
náminu	  eins	  og	  það	  ætti	   að	   vera.	  Halldór	   segir	   verklegu	  greinarnar	   góðar,	  
skemmtlegar,	  áhugaverðar	  og	  krefjandi.	  Hann	  segir	  að	  þar	  sé	  oft	  stress	  og	  
að	   það	   hafi	   komið	   fyrir	   að	   fólk	   hafi	   brotnað	   niður	   undan	   álagi	   og	   að	   þar	  
reyni	   á	  og	  að	  nemendur	  þurfi	   virkilega	  að	   standa	   sig.	  Guðrún	   tók	   fram	  að	  
hún	   leggði	  meira	   á	   sig	   nú	   þegar	   hún	   stundaði	   nám	   sem	   hún	   hefur	   áhuga	  
fyrir	  og	  segir:	   ,,Þegar	  maður	   fer	   sjálfur	  að	  hafa	  áhuga	  á	  námi	  að	  þá	   leggur	  
maður	   auðvitað	   bara	  meira	   á	   sig“.	   Það	   er	   greinilegt	   að	   viðmælendur	   eru	  
tilbúnir	   að	   leggja	   mikið	   á	   sig	   til	   að	   ná	   þeim	   áherslum	   sem	   lagðar	   eru	   til	  
grundvallar	   í	  því	  námi	  sem	  þeir	  stunda.	  Þau	  vilja	  þekkja	  efni	  og	  aðferðir	  og	  
ná	  ákveðinni	  hæfni	  í	  sinni	  iðn	  og	  gera	  sér	  greinilega	  grein	  fyrir	  því	  að	  enginn	  
verður	  smiður	  í	  fyrsta	  sinn.	  

4.3 Það	  dansar	  enginn	  við	  sjálfan	  sig	  
Að	   vera	   hluti	   af	   samfélagi	   er	   flestum	   afar	  mikilvægt.	   Það	   að	   vilja	   tilheyra	  
hópi	   er	   manninum	   eðlislægt	   og	   flestum	   þykir	   mikilvægt	   að	   eiga	   í	  
samskiptum	  við	  umhverfi	  sitt.	  Í	  þessum	  samskiptum	  vilja	  verða	  árekstrar	  og	  
fólk	  er	  ekki	  alltaf	  sammála	  og	  það	  skiptir	  flesta	  máli	  hverjar	  skoðanir	  þeirra	  
sem	   í	   kringum	  þá	  eru	  hvort	   sem	  viðkomandi	   er	   sammála	  þeim	  eða	  ekki.	   Í	  
lýðræðissamfélagi	   tjáum	   við	   það	   sem	   okkur	   finnst	   rétt	   og	   það	   sem	   okkur	  
finnst	   rangt.	   En	   áhrif	   skoðana	   annarra	   hafa	   ekki	   aðeins	   áhrif	   á	   það	   hvað	  
okkur	  finnst	  um	  stóru	  málin	  eins	  og	  lýðræði,	  mannréttindi	  og	  þar	  fram	  eftir	  
götunum.	  Skoðanir	  þeirra	  sem	  næst	  okkur	  standa	  geta	  líka	  haft	  áhrif	  á	  það	  
hvað	   okkur	   finnst	   og	   á	   það	   hvað	   við	   gerum	   og	   áhrif	   á	   ákvarðanatöku	   um	  
nám	  eða	  störf.	  

4.3.1 Stuðningur	  heimafyrir	  

Spurðir	  að	  því	  hvort	  þeir	  hafi	  notið	  stuðnings	  sinna	  nánustu	  við	  val	  á	  námi	  
skiptast	  viðmælendur	  í	  tvennt.	  Annars	  vegar	  þeir	  sem	  nutu	  mikils	  stuðnings	  
frá	   sinni	   nánustu	   fjölskyldu	   og	   vinum	   og	   hins	   vegar	   þeir	   sem	   nutu	   minni	  
stuðnings	  en	  segja	  námsval	  sitt	  í	  iðnnámi	  hins	  vegar	  hafa	  verið	  virt.	  Viðmæl-‐
endur	   hafa	   flestir	   sterkar	   skoðanir	   á	   því	   hvaða	   viðhorf	   til	   iðnnáms	   séu	  
ríkjandi	   í	   samfélaginu.	  Guðrún	  virðist	  hafa	  notið	  einna	  mests	   stuðnings	  og	  
hún	  lýsir	  því	  hvernig	  fjölskylda	  hennar	  og	  vinir	  séu	  afar	  spenntir	  fyrir	  náminu	  
og	  að	  um	  leið	  og	  fólk	  heyri	  hvað	  hún	  er	  að	  fást	  við	  komi	  spurningaflóð	  þar	  
sem	  fólk	  vilji	  bara	  vita	  meira.	  Hún	  segir	  alla	  hafa	  hvatt	  sig	  áfram	  af	  heilum	  
hug.	   Ásgerður	   nýtur	   einnig	   mikils	   stuðnings	   fjölskyldu	   sinnar	   og	   vina	   og	  
tekur	  það	  sérstaklega	   fram	  að	   fjölskyldan	  sé	  ánægð	  með	  að	  hún	  hafi	  valið	  
eitthvað	  annað	  en	  fjöldinn.	  Helstu	  áhyggjur	  mömmu	  hennar	  séu	  að	  hún	  sé	  
svo	  önnum	  kafin	  í	  skólanum	  að	  hún	  hafi	  ekki	  tíma	  fyrir	  félagslíf	  en	  Ásgerður	  
hlær	  að	  því	  og	  segist	  ætla	  að	  uppskera	  seinna.	  Það	  er	  ekki	  annað	  hægt	  en	  
að	  fyllast	  innblæstri	  að	  sjá	  svo	  einbeitta	  unga	  konu	  sem	  veit	  upp	  á	  hár	  hvað	  
hún	   vill.	   Hún	   er	   þakklát	   fyrir	   stuðning	   fjölskyldunnar	   sinnar	   og	   tekur	  
stuðningnum	   ekki	   sem	   sjálfsögðum	   hlut.	   ,,Ég	   held	   líka	   bara	   að	   sumir	  
foreldrar	   hafi	   skoðun	   á	   því	   hvað	   krakkarnir	   þeirra	   eru	   að	   gera	   eftir	  
grunnskóla	  og	  leyfa	  krökkunum	  ekki	  að	  velja	  sjálf“.	  	  

Þórhildi	   finnst	   hún	   ekki	   njóta	   fulls	   stuðnings	   varðandi	   námsval	   en	   að	  
ákvörðun	   hennar	   sé	   virt.	   Hún	   virðist	   njóta	   meiri	   stuðnings	   varðandi	   það	  
hvað	   hún	   ætlar	   að	   gera	   eftir	   iðnnámið	   en	   hún	   ætlar	   sér	   að	   fara	   í	  
framhaldsnám	  erlendis	  og	  segir:	  	  

Það	  var	  í	  rauninni	  ekkert	  ótrúlega	  mikill	  stuðningur,	  afi	  minn	  er	  
alveg	  ennþá,	  langar	  að	  ég	  taki	  eitthvað	  plan	  B	  sko	  en	  aðrir	  voru	  
samt	   alveg	   ánægðir	  með	   að	   ég	  …	   væri	   búin	   að	   ákveða	   svona	  
hvað	  ég	  vil	  gera	  og	  líka	  að	  ég	  er	  búin	  að	  ákveða	  hvað	  ég	  vil	  gera	  
í	  framtíðinni,	  hvaða	  skóla	  ég	  vil	  fara	  í	  næst	  til	  að	  læra	  meira	  og	  
hvað	   ég	   vil	   vera	   og	   eitthvað,	   þau	   bara	   styðja	   það	   í	   rauninni	  
alveg	  en	  vilja	  samt	  að	  ég	  taki	  ,,business“	  eða	  eitthvað	  svoleiðis	  
til	  hliðar.	  	  

Það	   vekur	   athygli	   að	   aðstandendur	   Þórhildar	   vilja	   að	   hún	   taki	   annað	   nám	  
samhliða	  því	  námi	  sem	  hún	  stefnir	  á.	  Seinna	  í	  viðtalinu	  segist	  hún	  alveg	  geta	  
hugsað	  sér	  að	  læra	  viðskiptafræði	  samhliða	  en	  þá	  einungis	  til	  þess	  að	  læra	  
að	  selja	  vöruna	  sína	  og	  að	  hún	  gæti	  ekki	  hugsað	  sér	  að	  læra	  viðskiptafræði	  

eingöngu.	   Hún	   tekur	   þannig	   tillit	   til	   óska	   aðstandenda	   sinna	   en	   ætlar	   að	  
taka	  ákvarðanir	  á	  eigin	  forsendum.	  

Ásgerður	  segir	  sögu	  af	  vinkonu	  sinni	  sem	  fór	  í	  ákveðinn	  framhaldsskóla,	  
af	  því	   að	   fjölskyldan	  vildi	   að	  hún	  gerði	  það,	  ætlar	   að	  hætta	  því	  námi	   í	   vor	  
eftir	  tvö	  ár	  til	  að	  færa	  sig	  í	   iðnnám.	  Halldór	  tekur	  í	  sama	  streng	  og	  segir	  að	  
hann	  hafi	   í	  raun	  ekki	  haft	  neitt	  val,	  að	  allir	   í	  fjölskyldunni	  hans	  færu	  í	  sama	  
framhaldsskólann.	  Hann	  tekur	   fram	  að	  nú	  sé	  hann	  kominn	  á	  þann	  stað	  að	  
vera	  búinn	  að	  koma	  sér	  vel	  fyrir	  og	  nú	  geti	  hann	  leyft	  sér	  að	  gera	  það	  sem	  
hann	   langar	   til.	  Halldór	  er	   sá	  eini	   sem	   tjáir	   á	   afgerandi	  hátt	   að	   fjölskyldan	  
hans	  hafi	  haft	  áhrif	  á	  það	  hvaða	  nám	  hann	  valdi	  sér	  að	  loknum	  grunnskóla	  
og	  segir	  að	  það	  hefði	  ekki	  verið	  vel	  séð	  heima	  fyrir	  ef	  hann	  hefði	  sótt	  það	  að	  
fara	   í	   iðnnám	  strax	  að	   loknum	  grunnskóla	  og	   segist	   í	   raun	  aldrei	  hafa	  haft	  
val.	  Gefum	  Halldóri	  orðið:	  	  

Ég	  kem	  úr	  MR	  fjölskyldu	  og	  þú	   ferð	   í	  MR,	  bara	  svo	  einfalt,	  þú	  
ferð	  ekki	  í	  menntaskóla,	  þú	  ferð	  í	  MR,	  eða	  öllu	  heldur	  þú	  ferð	  í	  
menntaskólann!	  Það	  er	  enginn	  fjölbraut	  sko,	  þannig	  að	  MR	  var	  
svona	  alveg,	  mjög	  eðlilegt	  og	  sjálfsagt	  og	  í	  raun	  óumdeilt	  næsta	  
skref	  …	  Því	  það	  kom	  aldrei	   til	   greina	  annað	  en	  að	   fá	   sér	  hvíta	  
húfu	  …	  Það	  hérna,	   sama	  hvort	   ég	  ætlaði	   að	   verða	   læknir	   eða	  
lögfræðingur	  eða	  smiður	  eða	  hvað	  það	  nú	  er,	  ég	  yrði	  stúdent	  …	  
Þannig	  að	  það,	  það	  er	  bara	  fjölskyldan.	  	  

Halldór	   tekur	   það	   samt	   sem	   áður	   fram	   að	   hann	   sjái	   ekki	   eftir	   því	   að	   hafa	  
tekið	  stúdentspróf,	  það	  hafi	  verið	  góður	  tími	  og	  að	  honum	  hafi	  gengið	  vel.	  

4.3.2 Uppruninn	  og	  áhrif	  hans	  
Halla	  segir	  að	  hún	  búi	  alla	  tíð	  að	  því	  að	  hafa	  alist	  upp	  við	  það	  að	  vera	  látin	  
gera	  handverk	  og	  að	  það	  sé	  sér	  ómetanlegt	  og	  að	  fjölskyldan	  hafi	  haft	  áhrif	  
á	  það	  hvað	  hún	  lagði	  fyrir	  sig.	  Spurð	  út	  í	  það	  hvað	  hafði	  áhrif	  á	  það	  að	  hún	  
hélt	  ekki	  beint	  í	  iðnnám	  eftir	  grunnskóla	  segir	  Guðrún	  sem	  er	  utan	  af	  landi:	  	  

Af	   því	   heima	   að	   þá	   geturðu	   ekkert	   valið	   þér	   neitt	   margar	  
námsbrautir,	  ef	  það	  hefði	  verið	   í	  boði	  að	  taka	  listtengda	  braut	  
þá	   hefði	   ég	   gert	   það	   og	   ég	   hafði	   ekki	   efni	   á	   að	   flytja	   til	  
Reykjavíkur	  og	  framfleyta	  sjálfri	  mér	  og	  vera	  í	  skóla.	  	  

Síðar	  segir	  Guðrún	  að	  henni	  hafi	  á	  þeim	  tíma	  ekki	  dottið	  í	  hug	  að	  hún	  myndi	  
komast	  inn	  í	  námið	  og	  segir:	  	  

Þá	   var	   þetta	   bara	   blóð.	   Þú	   komst	   ekkert	   að	   nema	  pabbi	   þinn	  
væri	  [í	   iðninni]	  eða	  mamma	  þín,	  skilurðu,	  af	  því	  að	  það	  komst	  
enginn	   annar	   á	   samning,	   nema	   bara	   fólk	   sem	   að	   var	   bara	  
virkilega	  tengt	  þessum	  geira.	  	  

Halldór	  tekur	  í	  sama	  streng	  og	  segir	  að	  hann	  hafi	  upplifað	  ákveðið	  ráðaleysi	  
eftir	   grunnskóla	   þar	   sem	   nauðsynlegt	   hafi	   verið	   að	   vera	   á	   samningi	   til	   að	  
komast	   inn	   í	   námið.	   Guðrún	   og	   Halldór	   sem	   bæði	   eiga	   bóknám	   að	   baki	  
segjast	   bæði	   hefðu	   valið	   iðnnámið	   hefði	   þeim	   staðið	   það	   til	   boða	   á	   þeim	  
tíma.	  Eftir	  að	  hafa	  lokið	  öðru	  námi,	  og	  starfað	  við	  það,	  og	  komist	  að	  því	  að	  
þeim	   leiddist	   í	   vinnunni	   ákváðu	   þau	   að	   breyta	   til	   og	   snúa	   sér	   að	   því	   sem	  
þeim	   hafði	   alltaf	   langað	   til	   að	   læra.	   Þau	   tóku	   því	   slaginn,	   sóttu	   um	   og	  
komumst	   inn	   sér	   til	   mikillar	   gleði.	   Halldór	   segir	   að	   nú	   sé	   hann	   búinn	   að	  
koma	  sér	  og	  fjölskyldu	  sinni	  fyrir	  og	  nú	  sé	  tími	  og	  rúm	  til	  þess	  að	  læra	  það	  
sem	  honum	  hafði	  alltaf	  langað	  til	  að	  læra.	  Hann	  tekur	  fram	  að	  nú	  þurfi	  hann	  
ekki	   lengur	   að	   taka	  mark	   á	   hinum	   og	   þessum	   og	   að	   hann	   hafi	   ekkert	   að	  
sanna	   lengur	  og	  að	  það	  skipti	  hann	  engu	   lengur	  hvort	  einhverjir	  væru	  ekki	  
sáttir	   við	   hans	   ákvarðanir	   á	   námi.	   Hann	   hlær	   að	   því	   að	   fólki	   finnist	   þetta	  
samt	  sem	  áður	  hálf	  undarlegt	  val	  með	  hans	  menntun,	  bakgrunn	  og	  aldur	  og	  
segir:	  	  

En	   fólki	   finnst	  þetta	  vera	  undarlegt	  skref	  og	  svona	  hálfgerð	  u-‐
beygja	   og	   flestum	   finnst	   það	   mjög	   sniðugt	   og	   áhugavert	   og	  
flestir	   sem	   þekkja	   mig	   vita	   hvers	   lags	   föndrari	   ég	   er	   …	   Mig	  
grunar	  að	  margir	  haldi	  að	  ég	  hafi	  í	  raun	  bara	  fengið	  taugaáfall!	  
Að	  það	  hafi	   bara	   eitthvað	   ,,snappað“	   sko	  …	   sumir	   benda	  mér	  
kurteislega	   á	   það	   að	   ég	   sé	   nú	   algjörlega	   að	   henda	   öllum	  
tekjumöguleikum	  út	  í	  veður	  og	  vind	  og	  að	  þetta	  sé	  nú	  allt	  hálf	  
vonlaust	   hjá	  mér	   allt	   saman,	   það	   er	   þeirra	  mál	   …	   fólki	   finnst	  
þetta	   svona	   áhugavert	   og	   svona	   undarlegt	   skref.	   En	   ég	   bendi	  
bara	  alltaf	  á	  það	  að	  þetta	  er	  það	  sem	  mig	  langar	  til	  þess	  að	  gera	  
…	  Alltaf	  verið	  það.	  	  

Hann	  tekur	  fram	  að	  nú	  geti	  fjölskyldan	  samþykkt	  hvað	  hann	  ákveði	  að	  gera	  
og	  haft	   sig	  hæga.	  Um	   leið	  og	  Halldór	  er	  glaður	  að	  vera	  kominn	   í	  það	  nám	  
sem	  hann	  langaði	  alltaf	  í	  þá	  örlar	  á	  ergelsi	  hjá	  honum	  yfir	  því	  að	  hafa	  þurft	  
að	  bíða	  svona	  lengi.	  Hann	  tekur	  þó	  fram	  að	  fyrra	  nám	  hafi	  gert	  honum	  kleift	  
að	  koma	  sér	  vel	  fyrir	  og	  afkomuöryggi	  skiptir	  máli.	  

4.3.3 Viðhorf	  samfélagsins	  

Guðrún	   sker	   sig	   að	   mörgu	   leyti	   frá	   hópnum	   bæði	   varðandi	   afgerandi	  
stuðning	   fjölskyldu	   og	   vina,	   en	   ekki	   síður	   varðandi	   það	   hversu	   jákvæð	  
hennar	  upplifun	  er	  af	  viðhorfi	  til	  iðngreina.	  Hún	  telur	  að	  ein	  ástæða	  þess	  að	  
fólk	   velji	   ekki	   iðnnám	   sé	   að	   margir	   haldi	   að	   laun	   háskólamenntaðra	   séu	  
almennt	   hærri	   en	   iðnmenntaðra.	   Aðra	   ástæðu	   telur	   hún	   geta	   verið	   þá	   að	  
vinnutími	   iðnmenntaðra	   sé	   í	   sumum	   tilfellum	   óhagsstæður,	   að	   um	   meiri	  
kvöld-‐	  eða	  helgarvinnu	  sé	  að	  ræða	  og	  segist	  skilja	  það	  að	  einhverju	  leyti	  en	  
að	   það	   eigi	   ekki	   við	   allar	   iðngreinar.	   Hún	   segir	   þó	   sjálf	   að	   hún	   viti	   ekki	  
hvernig	  hennar	  vinnutíma	  verði	  háttað	  að	  loknu	  námi	  en	  að	  hún	  muni	  ekki	  
setja	   það	   fyrir	   sig	   í	   því	   að	   leggja	   á	   sig	   alla	   fram	   í	   vinnunni	   sem	   þurfi	   til.	  
Guðrún	  segist	  ekki	  verða	  vör	  við	  neikvæð	  viðhorf	  til	  iðnnáms	  og	  hún	  segir:	  	  

Það	  er	  engin	  stéttaskipting	  á	   Íslandi,	  miðað	  við	  á	  svo	  mörgum	  
öðrum	   stöðum	   og	   iðnmenntað	   fólk	   er	   oftar	   ekkert	  með	   verri	  
laun	   heldur	   en	   háskólamenntað	   fólk,	   það	   er	   þar	   að	   leiðandi	  
ekki	   litið	   niður	   á	   það	   á	   neinn	   einasta	   hátt,	   og	   ég	   held	   að	  
almennt	  sé	  ekkert	  litið	  öðruvísi	  á	  smið	  heldur	  en	  kennara.	  	  

Aðrir	   viðmælendur	   virðast	   margir	   hafa	   nokkuð	   neikvæðari	   reynslu	   af	  
viðhorfum	   samfélagsins.	  Halla	   sem	  eins	   og	   áður	   segir	   er	   í	   háskólanámi	   og	  
stundar	   rannsóknir	   á	   sinni	   iðngrein	   segist	   stundum	  upplifa	   viðhorf	   eins	  og	  
þau	  að	  hún	  sé	  ómenntuð	  og	  segir:	  ,,Af	  hverju	  líður	  mér	  illa	  með	  það,	  að	  vera	  
bara	  iðnaðarmaður.	  En	  er	  samt	  sem	  áður	  meistari?“	  Hún	  segist	  ítrekað	  hafa	  
rekið	  sig	  á	  það	  innan	  háskólans	  að	  hún	  hafi	  ekki	  nægilega	  sterkan	  bakgrunn	  
og	  að	  hún	  eigi	  ekki	  að	  hafa	  forsendur	  til	  að	  stunda	  rannsóknir	  og	  bætir	  við:	  

En	   þá	   sagði	   við	   mig	   prófessorinn,	   sem	   að	   var	   sem	   sagt	  
umsjónarmaðurinn	   að	   fyrra	   verkefninu,	   að	   ég	   skyldi	   prófa	   að	  
sækja	   bara	   strax	   um	   í	   meistaranámi,	   af	   því	   að	   raunverulega	  
ætti	  ég	  kannski	  alveg	  erindi	  þangað.	  Þá	  var	  ég	  rúmlega	  hálfnuð	  
í	   [BA	   náminu]	   og	   ég	   geri	   þetta	   …	   þá	   með	   meistararéttindi	   í	  
tveimur	   iðngreinum	   og	   með	   þennan	   langa	   feril	   að	   baki,	  
fimmtán	  ára	  feril	  við	  að	  vinna	  við	  [handverk].	  Og	  ég	  fékk	  bara	  
nei	  af	  því	  að	  ég	  var	  ekki	  með	  BA	  próf,	  ef	  ég	  hefði	  verið	  með	  BA	  
próf	   í	   tannlækningum	  eða	  bara	  einhverju	  öðru	  þá	  hefði	   þetta	  
verið	  sjálfsagt.	  	  

Spurð	   að	   því	   hver	   hún	   telji	   að	   séu	   viðhorf	   samfélagsins	   til	   iðnnáms	   segir	  
Þórhildur	   að	   hún	   telji	   að	   fólk	   geri	   sér	   almennt	   ekki	   grein	   fyrir	   því	   hvað	  



 

63	  

iðnnám	   geti	   í	   raun	   verið	   erfitt	   og	   segir:	   ,,Við	   erum	   ekki	   bara	   eitthvað	   að	  
leika	  okkur,	  það	  er	  alveg	  ótrúlega	  erfitt	  að	  gera	  þetta	  allt“.	  

Ásgerður	  ætlar	   ekki	   að	   taka	   stúdentspróf	   núna	   heldur	   leggja	   áherslu	   á	  
iðnina	  og	  finnst	  of	  mikið	  að	  taka	  stúdentinn	  samhliða.	  Hún	  segist	  heyra	  það	  
umhverfis	   sig	  meðal	   annars	   frá	   kennurum	   skólans	   að	   hún	   sé	   ekki	   að	   taka	  
rétta	   ákvörðun	   en	   hún	   segir:	   ,,...fólk	   svona	   æi,	   oh	   hún	   á	   ekkert	   eftir	   að	  
komast	  áfram	  í	  lífinu,	  hún	  er	  ekki	  með	  stúdentspróf“.	  Halldór	  hefur	  sterkar	  
skoðanir	  á	  stúdentsprófinu	  og	  segir	  að	  því	  sé	  gert	  allt	  of	  hátt	  undir	  höfði	  og	  
að	  það	  eigi	  ekki	  allir	  að	  taka	  stúdentspróf.	  Hann	  gengur	  svo	   langt	  að	  segja	  
að	  honum	  finnist	  það	  heimskulegt	  að	  opna	  framhaldsskólana	  þannig	  að	  það	  
sé	  orðin	  einhver	  grundvallarkrafa	  að	  allir	  eigi	  að	  taka	  stúdentspróf.	  Halldór	  
vill	   sjá	   sveinspróf	  hafa	   sama	  gildi	  og	   stúdentspróf	  og	  að	  ekki	   sé	   lögð	  þessi	  
ofuráhersla	  á	  menntaskólana.	  Honum	  finnst	  hann	  greina	  ákveðna	  fordóma	  
gagnvart	  iðnnámi	  í	  þeim	  skilningi	  að	  þeir	  sem	  það	  stunda	  séu	  eitthvað	  síðri.	  
Hann	  segist	  sjálfur	  leggja	  smið,	  rafvirkja	  eða	  pípulagningarmann	  að	  jöfnu	  við	  
lækni	  eða	  lögfræðing.	  Hann	  tekur	  fram	  að	  allir	  eigi	  að	  mennta	  sig	  í	  því	  sem	  
þeim	   hentar	   og	   langar	   til	   og	   að	   eitt	   eigi	   ekki	   að	   njóta	   virðingar	   umfram	  
annað.	   Hann	   vill	   sjá	   almenna	   viðhorfsbreytingu	   eiga	   sér	   stað	   og	   breyttar	  
áherslur	  og	  að	  hætta	  eigi	  að	  leggja	  ofuráherslu	  á	  að	  allir	  fari	  í	  menntaskóla	  
og	  að	  það	  eigi	  að	  kreista	  öllum	  þar	  í	  gegn.	  Hann	  álítur	  að	  hér	  sé	  um	  ákveðið	  
samfélagsmein	  að	  ræða.	  Halldór	  segist	  hafa	  alist	  upp	  við	  það	  í	  sínu	  umhverfi	  
að	   það	   var	   bara	   ákveðin	   tegund	   af	   fólki	   sem	   fór	   ekki	   í	   menntaskóla,	   það	  
voru	   tossarnir	   sem	  fóru	   í	   iðnnám	  eða	   fornám	  nemendurnir	   sem	  náðu	  ekki	  
samræmdu	  prófunum.	  Hann	  segir	  að	  nemendum	  hafi	  eflaust	  þótt	  þeir	  vera	  
utanveltu	  ef	  þeir	  fóru	  ekki	  í	  framhaldsskóla,	  hvaða	  skóli	  sem	  það	  var.	  Hann	  
segir:	  

Það	   eiga	   ekkert	   allir	   að	   fara	   í	   menntaskóla.	   Það	   hefur	   tvær	  
afleiðingar:	  A	  að	  iðnnám	  fær	  á	  sig	  stimpil	  að	  vera	  tossanám	  og	  
B	  …	  það	  er	  búið	  að	  gjaldfella	  stúdentsprófið.	  Það	  eru	  allir	  með	  
stúdentspróf;	   það	   eiga	   ekki	   allir	   að	   vera	   með	   stúdentspróf.	  
Stúdentspróf	  á	  að	  vera	  fyrir	  þá	  sem	  ætla	  lengra.	  Í	  háskólanám.	  	  

Halldóri	  er	  heitt	  í	  hamsi	  og	  tekur	  dæmi	  um	  vin	  sinn	  sem	  er	  afar	  hæfur	  
húsasmiður.	   Vini	   hans	   hafi	   aftur	   á	   móti	   gengið	   illa	   í	   bóknámi	   í	  
framhaldsskóla	  áður	  en	  hann	  fór	  í	  iðnnám.	  Halldór	  segir	  að	  vinur	  sinn	  
hafi	   verið	   stimplaður	   sem	   tossi	   fyrir	   að	   hafa	   ekki	   lokið	   námi	   til	  
stúdentsprófs.	  Hann	  bendir	  á	  að	  allt	  of	  margir	  séu	  að	   fara	   í	  bóknám	  
og	  séu	  svo	  sífellt	  að	  skipta	  um	  nám.	  Ég	  ætla	  að	  gefa	  Halldóri	  orðið	  að	  
nýju:	  

…	   síðan	   les	   maður	   greinar	   þar	   sem	   verið	   er	   að	   væla	   yfir	  
brotthvarfi	   úr	   menntaskóla,	   hvað	   ætli	   vandamálið	   sé?	  
Vandamálið	  er	  augljóslega	  það	  að	  það	  eru	  allt	  of	  margir	  að	  fara	  
í	  menntaskóla	  sem	  eiga	  ekki	  að	   fara	   í	  menntaskóla,	  brottfallið	  
er	  ekki	  af	  því	  að	  skólinn	  er	  svo	  erfiður	  eða	  lélegur,	  brottfallið	  er	  
þegar	  fólk	  er	  þar	  sem	  vill	  ekki,	  þarf	  ekki,	  og	  á	  ekki	  að	  vera	  þar.	  
Það	   fólk	  á	  að	  vera	  annars	   staðar.	  Að	   læra	  aðra	  hluti.	   Sem	  eru	  
hvorki	  betri,	  né	  verri	  heldur	  en	  það	  sem	  þú	  lærir	  í	  menntaskóla.	  	  

Ársæll	  telur	  að	  iðnnám	  hafi	  ágætis	  ímynd	  í	  sjálfu	  sér.	  Hins	  vegar	  telji	  allir	  að	  
börnin	   þeirra	   eigi	   að	   taka	   stúdentspróf	   áður	   en	   þau	   taka	   einhverja	   aðra	  
ákvörðun	   í	   lífinu	   sem	   sé	   skrítinn	   fasti	   í	   hans	   huga.	   Hann	   bendir	   á	   að	   fólk	  
almennt	  geri	  sér	  grein	  fyrir	  nauðsyn	  og	  mikilvægi	  iðn-‐	  og	  tæknigreina.	  Aftur	  
á	  móti	  hafi	  á	  einhverjum	  tímapunkti	  borið	  á	  því	  viðhorfi	  að	  allir	  gætu	  farið	  í	  
verknám	   sem	  ekki	   tóku	   stúdentspróf	   og	   sú	   ímynd	  hafi	   skapað	   iðngreinum	  
töluverð	  vandræði.	  	  

Ásgerður	  og	  Þórhildur	  höfðu	  báðar	  orð	  á	  því	  að	  Framhaldsskólakynningin	  
og	   Íslandsmót	   iðn-‐	  og	   verkgreina	   í	   Kórnum	   í	  Kópavogi	   í	  mars	   síðastliðnum	  
hafi	  verið	  góð	  viðbót	  sem	  kynning	  fyrir	  grunnskólanema.	  Ásgerður	  hefði	  þó	  
viljað	   sjá	   fleiri	   kynna	   sér	   iðnnámið	   og	   að	   hún	   hafi	   tekið	   eftir	   því	   í	  
sjónvarpsviðtölum	  eftir	  viðburðinn	  að	  fáir	  ætluðu	  sér	   í	   iðnnám.	  Hún	  vísar	   í	  
sjónvarpsviðtal	   og	   segir	   flesta	   viðmælendur	  hafa	  nefnt	   vinsælustu	   skólana	  
eins	  og	  MR	  og	  Versló	  og	  að	  enginn	  hafi	  sagst	  ætla	  í	  iðnnám.	  Hún	  segir:	  

Enginn	  sagði	   iðnnám	  en	  svo	  sagði	  …	  fréttakonan	   ,,en	  hvað	   líst	  
þér	   ekkert	   á	   þetta	   iðnaðar,	   eitthvað?	   Jú	   þetta	   er	   alveg	  
spennandi	  en	  ég	  veit	  ekki”	  …	  þannig	  að	  ég	  held	  að	  það	  sé	   líka	  
bara	  þú	  veist	  frá	  samfélaginu.	  Af	  því	  að	  það	  er	  svo	  litið	  niður	  á	  
iðnaðar	  …	  stéttir.	  	  

Spurð	  að	  af	  hverju	  hún	  haldi	  að	  litið	  sé	  niður	  á	  iðnaðarmenn	  segir	  Ásgerður	  
að	  hún	  upplifi	  neikvæð	  viðhorf	   til	   iðnnámsins.	  Hún	  hafi	   til	  að	  mynda	  verið	  
spurð	   hvort	   hún	   sé	   að	   mennta	   sig	   til	   fátæktar.	   Ásgerður	   segist	   ekki	   geta	  
annað	   en	   hlegið	   að	   slíku	   en	   það	   er	   greinilegt	   að	   henni	   sárnaði	   svona	  
athugasemdir.	  Á	  öðrum	  stað	  segir	  hún	  að	  hún	  verði	  pirruð	  þegar	  fólk	  segir	  
svona	  hluti	  og	  lítur	  niður	  á	  iðnnám.	  	  

Höllu	   finnst	   að	   búið	   sé	   að	   tala	   margar	   iðngreinar	   niður	   og	   það	   að	   fá	  
iðnaðarmann	  í	  vinnu	  snúist	  meira	  um	  að	  fólk	  vilji	  góða	  þjónustu	  án	  þess	  að	  í	  
raun	   viðurkenna	   mikilvægi	   þess	   að	   vera	   góður	   í	   handverki	   viðkomandi	  
iðnar.	   Halla	   furðar	   sig	   á	   því	   að	   þegar	  Myndlista-‐	   og	   handíðaskólanum	   var	  

breytt	   í	   Listaháskóla	   Íslands	   hafi	   allt	   það	   sem	   tengdist	   handverki	   verið	  
fjarlægt	  úr	  húsnæði	  skólans.	  Að	  námið	  hafi	  verið	  handverks-‐	  og	   listnám	  en	  
sé	   nú	   listnám	   á	   háskólastigi	   og	   nefnir	   í	   því	   sambandi	   að	   vefstólar	   og	  
brennsluofnar	   í	   leirkerasmíði	   hafi	   verið	   fjarlægðir	   úr	   húsakynnum	   skólans.	  
Halla	  veltir	  fyrir	  sér	  hvort	  ekki	  sé	  nauðsynlegt	  að	  hafa	  innsýn	  inn	  í	   iðn-‐	  eða	  
handverk	   sem	   tengist	   því	   hönnunarnámi	   sem	   nemendur	   leggja	   stund	   á.	  
Þórhildur	   talar	   um	   samskipti	   iðnaðarmanna	   og	   hönnuða	   og	   bendir	   á	   að	  
stundum	  geti	   verið	   erfitt	   að	   komast	   að	   niðurstöðu	   þar	   sem	  hönnuðir	   hafi	  
yfirleitt	   ekki	   bakgrunn	   í	   iðninni.	   Varðandi	   viðhorf	   samfélagsins	   segir	  
Þórhildur	   að	   hún	   og	   samnemendur	   hennar	   séu	   sammála	   um	   að	   þau	   njóti	  
ekki	  nægilegrar	  virðingar	  og	  segir:	  

Okkur	  finnst	  ekki	  allir	  bera	  virðingu	  fyrir	  okkur,	  hvað	  þetta	  er	  í	  
rauninni	   mjög	   erfitt	   að	   læra	   þetta,	   mikil	   vinna	   á	   bak	   við	   allt	  
saman.	  Þess	  vegna	  finnst	  okkur	  nottla	  skrítið	  ef	  einhver	  annar	  
er	   að	   ýta	   okkur	   í	   það	   að	   taka	   stúdent	   eða	   ,,business“,	   þegar	  
þetta	   er	   nógu	   erfitt	   ...	   Kennararnir	   eru	   nottla	  mjög	   harðir	   við	  
okkur	  og	  það	  er	  hægt	  að	  falla	  í	  þessu	  eins	  og	  öllu	  öðru.	  	  

Seinna	  segir	  hún	  hafa	  orðið	  hissa	  þegar	  hún	  komst	  að	  því	  að	  hönnuðir	  höfðu	  
yfirleitt	   engan	   bakgrunn	   í	   framleiðsluferlinu	   og	   furðar	   sig	   á	   því	   að	   það	   sé	  
stundum	   eins	   og	   um	   sé	   að	   ræða	   tvo	   aðgreinda	   heima,	   hönnun	   og	  
framleiðslu	   á	   vöru	   og	   að	   hún	   upplifi	   ákveðna	   stéttaskiptingu	   hvað	   það	  
varðar.	  

Baldur	   Gíslason	   bendir	   á	   að	   ímynd	   iðnnáms	   hafi	   breyst	   á	   síðustu	  
fimmtán	  árum.	  Hann	  segir	  þá	  nemendur	  sem	  koma	  í	   iðnnám	  bera	  virðingu	  
fyrir	   náminu	   sem	   iðnnemar	   þessarar	   rannsóknar	   gerðu	   einnig.	   Sömu	   sögu	  
segir	  hann	  vera	  af	  nemendum	  sem	  hann	  hefur	  hitt	  á	  kynningum	  á	  iðnnámi:	  

Það	  er	   allt	   annar	  handleggur	  hvort	   að	  nemandi	   ákveður	  …	  að	  
fara	  í	  langskólanám.	  Hann	  getur	  ákveðið	  það,	  hann	  þarf	  ekki	  að	  
líta	   niður	   á	   hinar	   greinarnar	   fyrir	   það	   og	   mér	   finnst	   það	  
eiginlega	   vera	   orðið	   [þannig]	   núna	   …	   ég	   finn	   ekki	   fyrir	   …	  
fordómum	   eða	   einhverju	   hjá	   unglingunum	   …	   mér	   finnst	  
krakkarnir	   núna,	   sem	   eru	   núna	   í	   tíunda	   bekk	   undanfarin	   ár,	  
vera	  bara	  frábær.	  	  

Baldur	  segir	  einnig	  sína	  upplifun	  vera	  að	  nemendur	  séu	  mun	  meðvitaðri	  um	  
þá	  ákvörðun	  að	  velja	  sér	  nám,	  að	  þeir	  átti	  sig	  betur	  á	  því	  að	  þeir	  séu	  að	  velja	  

til	  framtíðar	  og	  að	  honum	  þyki	  hlutirnir	  hafa	  breyst	  mikið	  síðustu	  ár	  að	  því	  
leyti.	  Hann	  telur	  að	  það	  sé	  hluti	  af	  því	  að	  ímynd	  iðnnáms	  hafi	  breyst.	  

…mér	   finnst	   þetta	   vera	   svona	   hluti	   af	   því	   að	   ímyndin	   hefur	  
breyst	  og	  þau	  koma	  hérna	  í	  skólann	  og	  þau	  eru	  bara	  að	  spyrja	  
…	  þau	  vilja	  vita	  og	  svona	  þannig	  að	  ég	  lít	  svo	  á	  að	  ímyndin	  hafi	  
breyst.	  	  

Baldur	   segir	   að	   atvinnulífið	   og	   Tækniskólinn	   hafi	   oft	   unnið	   saman	   í	   ýmis	  
konar	   herferðum	   og	   kynningum	   á	   iðnnámi	   og	   að	   atvinnulífið	   hafi	   hjálpað	  
helling	  til	  í	  þeirra	  ímyndabreytingu	  sem	  hafi	  átt	  sér	  stað.	  Baldur	  vill	  þó	  taka	  
fram	  að	  það	  sé	  svo	  álitamál	  margra	  að	  hversu	  miklu	  leyti	  atvinnulífið	  eigi	  að	  
hafa	   áhrif	   á	   skipulag	  og	  uppsetningu	  námsins	   og	   að	  það	  hafi	   farið	   svolítið	  
eftir	   iðngreinum.	   Með	   tilkomu	   starfsgreinaráðanna	   sem	   komu	   til	   fyrir	  
nokkrum	  árum	  hafi	  þetta	  samstarf	  breyst	  og	  að	  sum	  starfsgreinaráðin	  vinni	  
vel	  með	  skólunum	  en	  önnur	  ekki	  eins	  mikið.	  	  

Það	  er	  greinilegt	  að	  viðhorf	   samfélagsins	  hefur	  áhrif	   á	   viðmælendur	  og	  
að	   þeim	   er	   mikið	   í	   mun	   að	   neikvæð	   viðhorf	   til	   iðnnáms	   haldi	   áfram	   að	  
breytast	  til	  hins	  betra.	  Það	  fer	  ekki	  á	  milli	  mála	  að	  þau	  telja	  öll	  iðnnám	  vera	  
góðan	  og	  gildan	  kost	  bæði	  sem	  menntun	  og	  starfsvettvang	  og	  að	  kynna	  eigi	  
iðnnám	  sem	  góðan	  valkost	  að	  loknum	  grunnskóla.	  Það	  liggur	  í	  hlutarins	  eðli	  
að	   skoðanir	   samfélags	   hafa	   áhrif	   á	   þá	   sem	   því	   tilheyra,	   atvinnulífið	   hefur	  
áhrif	   á	   iðnmenntun	   og	   annað	   getur	   ekki	   án	   hins	   verið.	   Þess	   vegna	   er	  
mikilvægt	  að	  atvinnulíf	  og	  samfélög	  standi	  þétt	  að	  baki	  sinna	  skóla	  og	  hafi	  
hagsmuni	   einstaklinganna	   að	   leiðarljósi	   og	   þegar	   slíkar	   áherslur	   eru	   í	  
forgrunni	  er	  ljóst	  að	  það	  getur	  enginn	  dansað	  við	  sjálfan	  sig.	  Nauðsynlegt	  er	  
að	  sem	  flestir	  stígi	  út	  á	  gólfið	  og	  dansi	  í	  takti	  hver	  við	  annan.	  

4.4 Fleira	  þarf	  í	  dansinn	  en	  fagra	  skó	  	  
Það	  er	  ekki	  nóg	  að	  viðhafa	  fögur	  fyrirheit	  í	  umræðum	  um	  list-‐	  og	  verkgreinar	  
á	  hátíðis-‐	  og	  tyllidögum.	  Niðurstöður	  benda	  eindregið	  til	  þess	  að	  greinarnar	  
skipta	   viðmælendur	   máli	   og	   geta	   haft	   áhrif	   á	   það	   hvaða	   nám	   nemendur	  
velja	   sér	   að	   loknum	   grunnskóla.	   Það	   er	   greinilega	   mikilvægt	   að	   viðhafa	  
jafnvægi	   á	  milli	   bóklegra	   og	   verklegra	   greina	   í	   grunnskólanum	   til	   þess	   að	  
koma	  til	  móts	  við	  áhuga	  nemenda.	  	  

4.4.1 Dulda	  námskráin	  

Niðurstöður	  benda	  eindregið	  til	  þess	  að	  of	  mikil	  áhersla	  sé	  lögð	  á	  bókgreinar	  
á	   kostnað	   verklegra	   greina	   í	   samfélaginu	   og	   skólakerfinu	   og	   að	   slíkt	   hafi	  

áhrif	   á	   nemendur	   sem	   eru	   sterkir	   í	   verklegum	   greinum	   að	   þrennu	   leyti.	   Í	  
fyrsta	   lagi	   fá	   nemendur	   skilaboð	   um	   að	   bókgreinar	   séu	   á	   einhvern	   hátt	  
mikilvægari	   en	   verklegar	   greinar.	   Það	   stemmir	   við	   íslenskar	   og	   erlendar	  
rannsóknir	   um	   virðingu	   verkgreina.	   Í	   öðru	   lagi	   getur	   slíkt	   litað	   viðhorf	  
nemenda	   til	   sjálfs	   sín	   og	   til	   hvers	   annars	   eftir	   því	   í	   hvaða	   tegund	   af	  
námsgreinum	   nemendur	   eru	   sterkir.	   Í	   þriðja	   lagi	   eiga	   nemendur	   síður	  
möguleika	   á	   því	   að	   taka	   upplýsta	   ákvörðun	   um	   námsval	   að	   loknum	  
grunnskóla	   þar	   sem	  mjög	   hallar	   á	   reynslu	   þeirra	   í	   verklegum	   greinum.	   Þá	  
benda	  niðurstöður	  til	  þess	  að	  mikilvægt	  sé	  að	  kanna	  áhugasvið	  nemenda	  og	  
taka	  tillit	  til	  óska	  þeirra	  og	  væntinga	  til	  námsins	  og	  styðja	  þá	  til	  þess	  að	  taka	  
ákvarðanir	   fyrir	   sjálf	   sig	   á	   sínum	   forsendum.	   Síðast	   en	   ekki	   síst	   sýna	  
niðurstöður	  að	  verklegar	  greinar	  eru	  nemendum	  mikilvægar.	  	  

4.4.2 Snemma	  beygist	  krókurinn	  

Góðir	   verkgreinakennarar	   hvetja	   nemendur	   og	   styðja	   við	   áhugasvið	   þeirra	  
og	  hafa	  jafnvel	  áhrif	  á	  það	  hvað	  nemendur	  ákveða	  seinna	  að	  leggja	  fyrir	  sig	  í	  
lífinu.	   Annar	   og	   stærri	   áhrifavaldur	   er	   viðhorf	   fjölskyldunnar	   sem	   í	   tilfelli	  
Halldórs	  hafði	  áhrif	  á	  það	  hvaða	  nám	  varð	  fyrir	  valinu	  að	  loknum	  grunnskóla	  
í	   stað	   þess	   að	   hann	   fylgdi	   áhuga	   sínum.	   Athygli	   vekur	   jafnframt	   hversu	  
snemma	  nemendur	   voru	   komnir	  með	  hugmyndir	   um	  það	  hvað	  þá	   langaði	  
að	  leggja	  fyrir	  sig	  í	  lífinu	  og	  að	  þær	  hugmyndir	  séu	  nú	  orðnar	  að	  veruleika.	  	  

4.4.3 Allar	  skoðanir	  skal	  endurmeta	  um	  leið	  og	  ný	  viðhorf	  myndast	  

Athygli	   vekur	   að	  þrír	   af	   fjórum	   iðnnemum	  og	   iðnaðarmaðurinn	  höfðu	  allir	  
neikvæðar	   upplifanir	   af	   viðhorfum	   samfélagsins	   til	   iðnnáms.	   Niðurstöður	  
sýna	   einnig	   að	   iðnnemar	   finna	   fyrir	   kröfu	   um	   að	   taka	   stúdentspróf	   og	  
viðhorfum	  þess	  efnis	  að	  stúdentspróf	  fjölgi	  þeim	  valmöguleikum	  sem	  standi	  
ungu	  fólki	  til	  boða	   í	  námi	  og	  starfi	  umfram	  þau	  réttindi	  sem	  iðnnám	  veitir.	  
Þá	   sýna	   niðurstöður	   að	   það	   iðnnám	   sem	   nemendurnir	   stunda	   er	   vandað,	  
krefjandi	   og	   áhugavert	   og	   stendur	   undir	   væntingum	   nemendanna.	   Einnig	  
kom	   skýrt	   fram	   að	   víða	   er	   mikill	   metnaður	   lagður	   í	   að	   vanda	   til	   verka	   í	  
kennslu	   verkgreina	   á	   framhaldsskólastigi	   og	   að	   skólastjórnendur	   leggja	   sig	  
mjög	  fram	  við	  að	  leita	  leiða	  við	  að	  kynna	  nám	  á	  sviði	  iðn-‐	  og	  starfsnáms	  og	  
leitast	  við	  að	  mæta	  óskum	  og	  væntingum	  nemenda	  sinna.	  

	  





 

69	  

5 Umræður	  –	  Erja	  má	  jörð	  er	  ávöxt	  skal	  bera	  

Tilgangur	  þessarar	  rannsóknar	  var	  að	  skoða	  á	  hvern	  hátt	  grunnskólinn	  gæti	  
þjónað	  betur	  þörfum	  þeirra	  nemenda	  sem	  hafa	  áhuga	  á	  list-‐	  og	  verkgreinum	  
og	  gætu	  haft	  áhuga	  á	  að	  mennta	   sig	  á	   sviði	   iðn-‐	  og	   starfsgreina.	  Ég	   tel	   að	  
rannsóknin	   gefi	   vísbendingar	   um	  hvaða	   áhrif	  mikið	   vægi	   bóknámsgreina	   á	  
kostnað	   list-‐	  og	  verkgreina	  hefur	  á	  þá	  nemendur	   sem	  eru	  sterkir	   í	  og	  hafa	  
áhuga	   á	   list-‐	   og	   verkgreinum.	   Ég	   vonast	   til	   að	   rannsóknin	   hvetji	   til	   frekari	  
rannsókna	  á	  þessu	  sviði	  og	  vekji	  skólafólk	  til	  umhugsunar	  um	  mikilvægi	  þess	  
að	  allir	  nemendur	  fái	  verkefni	  við	  hæfi	  hvers	  og	  eins	  og	  að	  leitast	  verði	  við	  
að	   koma	   til	   móts	   við	   áhugasvið	   nemenda.	   Ég	   tel	   þetta	   vera	   mikilvægt	   til	  
þess	   að	   sem	   flestir	   geti	   tekið	   upplýsta	   ákvörðun	   um	   nám	   að	   loknum	  
grunnskóla.	  Lagt	  var	  upp	  með	  rannsóknarspurninguna:	  

•	   Hvað	  einkennir	   viðhorf	   nemenda	   í	   iðnnámi	   til	   eigin	   skólagöngu	  og	  
hvað	  hefur	  mótað	  þau?	  	  

Undirspurningar	  fjölluðu	  um	  viðhorf	  til	  grunnskólans,	  hvernig	  komið	  var	  
til	  móts	   við	   áhugasvið	   nemenda	   í	   grunnskólanum,	   áhrifavalda	   á	   ákvörðun	  
um	   nám	   að	   loknum	   grunnskóla	   og	   viðhorf	   til	   iðngreina	   út	   frá	   sjónarhorni	  
iðnnemans.	   Þá	   voru	   skólastjórnendur	   spurðir	   út	   í	   þróun	   iðnnáms	   og	  
framtíðarsýn.	  

5.1 Verkgreinar	  eru	  mikilvægar	  

Verkgreinar	  hafa	  minna	  vægi	   í	  skólakerfinu	  en	  bókgreinar.	   Jafnframt	   liggur	  
fyrir	   að	   þegar	   komið	   er	   upp	   á	   unglingastig	   hallar	   enn	   meira	   á	   verklegar	  
greinar	   (Brynjar	   Ólafsson,	   2009).	   Ábyrgð	   skóla	   er	   mikil,	   ekki	   einungis	  
varðandi	   það	   hvað	   er	   kennt	   en	   ekki	   síður	   hvað	   er	   ákveðið	   að	   kenna	   ekki	  
(Eisner,	   2002b).	   Ef	   nemendur	   fá	   ekki	   tækifæri	   til	   að	   kynnast	   fjölbreyttum	  
námsaðferðum	  og	  námsgreinum	  þá	  er	   ljóst	   að	  þeir	  hafa	  ekki	   forsendur	   til	  
þess	   að	   nýta	   sér	   þær	   (Eisner,	   2002b).	   Þeir	   nemendur	   sem	   rætt	   var	   við	  
ákváðu	  allir	  mjög	  ungir	  hvað	  þá	  langaði	  til	  að	  læra	  og	  í	  öllum	  tilfellum	  varð	  
sú	   hugmynd	   að	   veruleika.	   Tveir	   luku	   bóknámi	   áður	   en	   leið	   þeirra	   lá	   í	  
iðnnámið	  sem	  þá	  langaði	  allan	  tímann	  að	  leggja	  stund	  á.	  Þeir	  sáu	  þó	  alls	  ekki	  
eftir	   að	   hafa	   farið	   bóknámsleiðina	   fyrst,	   það	   hafi	   verið	   eitthvað	   sem	   þá	  
langaði	  að	  gera	  þá.	  Þau	  stunda	  nú	  öll	  það	  iðnnám	  sem	  óskir	  þeirra	  stóðu	  til.	  

Viðmælendum	  bar	  saman	  um	  að	  mun	  meiri	  áhersla	  væri	  lögð	  á	  bóklegar	  
greinar	   í	  grunnskólanum.	  Allir	  hefðu	  þeir	  viljað	   fá	  mun	  meiri	  kennslu	   í	   list-‐	  

og	  verkgreinum.	  Það	  var	  greinilegt	  að	  verklegar	  greinar	  skiptu	  þá	  miklu	  máli	  
og	   þeim	   fannst	   þær	   mikilvægar.	   Slíkt	   kom	   ekki	   einungis	   fram	   í	   svörum	  
viðmælenda	  heldur	  öllu	  viðmóti	  og	  líkamstjáningu.	  Þeir	  lögðu	  allir	  áherslu	  á	  
að	  bókgreinar	  henti	  ekki	  öllum	  og	  að	  koma	  hefði	  mátt	  til	  móts	  við	  áhugasvið	  
þeirra	  í	  ríkari	  mæli	  og	  styðja	  við	  þá	  hæfileika	  sem	  þau	  búa	  yfir	  á	  verklegum	  
sviðum.	   Þvert	   á	   móti	   upplifðu	   nemendur	   ofuráherslu	   á	   bókgreinar	   og	  
mikilvægi	  þeirra	  í	  grunnskólanum	  og	  að	  honum	  loknum.	  

Þá	  kom	  fram	  að	  hin	  mikla	  áhersla	  á	  bókgreinar	  hafi	  einnig	  áhrif	  á	  viðhorf	  
til	   iðnnáms.	   Viðmælendur	   lögðu	   áherslu	   á	   gríðarlegt	   mikilvægi	   þess	   að	  
bjóða	  upp	  á	   iðnnám	  sem	  raunverulegan	  og	  góðan	  valkost	  eftir	  grunnskóla	  
og	  hvetja	  nemendur	  til	  þess	  að	  velja	  það	  nám	  sem	  þeir	  hafa	  mestan	  áhuga	  
á.	   En	   til	   þess	   þurfi	   þeir	   að	  hafa	   forsendur	   til	   að	   velja.	   Í	   nýrri	   Aðalnámskrá	  
grunnskóla	   er	   fjallað	   um	   jafnrétti	   nemenda	   til	   þess	   að	   ,,finna	   hæfileikum	  
sínum	  farveg“	  með	  ,,jafnvægi	  á	  milli	  bóklegs	  og	  verklegs	  náms“	  (Mennta-‐	  og	  
menningarmálaráðuneytið,	  2013).	  Þeir	   iðnnemar	  sem	  rætt	  var	  við	  í	  þessari	  
rannsókn	   upplifðu	   ekki	   jafnvægi	   á	   milli	   bóklegs	   og	   verklegs	   náms.	  
Arngunnur	   Hafstað	   Sigurþórsdóttir	   (2013)	   bendir	   á	   að	   textílkennarar	   og	  
skólastjórnendur	  séu	  almennt	  ánægðir	  með	  lotukerfið	  sem	  hefur	  breiðst	  út	  
og	  er	  orðið	  almennt	   form	  á	   framboði	   list-‐	  og	  verkgreina	  á	  grunnskólastigi.	  
Engar	   rannsóknir	   liggja	   fyrir	   um	   viðhorf	   nemenda	   til	   lotukerfisins	   en	   í	  
þessari	  rannsókn	  kom	  fram	  að	  þeir	  nemendur	  sem	  rætt	  var	  við	  hefðu	  viljað	  
sjá	   verkgreinar	   eiga	   sinn	   stað	   í	   stundaskránni	   í	   stað	   þess	   að	   skiptast	   á	  
stundum	  við	  aðrar	  list-‐	  og	  verkgreinar.	  	  

5.2 Þeir	  sem	  skapa	  hinar	  skapandi	  greinar	  

Það	   kom	   greinilega	   fram	   að	   góðir	   kennarar	   í	   öllum	   greinum	   skipta	   máli.	  
Iðnnemarnir	   töluðu	   allir	   um	   eftirminnilega	   kennara	   í	   grunnskólanum.	  
Sérstaklega	  var	  áberandi	  hversu	  miklu	  máli	  það	  virtist	  skipta	  þá	  að	  hafa	  haft	  
kennara	  sem	  hvöttu	  þá	  til	  að	  standa	  á	  eigin	  fótum	  og	  láta	  hugmyndir	  sínar	  
verða	  að	  veruleika.	  Þeir	  nefndu	  kennara	  sem	  hvöttu	  til	  sköpunar	  í	  stað	  þess	  
að	   lögð	   væri	   áhersla	   á	   að	   búa	   til	   ákveðinn	   hlut	   eftir	   fyrirmynd	   eða	  
leiðbeiningum	  og	  þetta	   stemmir	   við	  niðurstöður	  Pöllänen	   (2009)	   sem	  vildi	  
líta	  til	  sköpunarferlisins	  í	  stað	  loka	  afurðar.	  Viðmælendum	  fannst	  mikilvægt	  
að	  hafa	  kennara	  sem	  hvöttu	  til	  sjálfstæðis	  og	  tjáningar	  sem	  kemur	  heim	  og	  
saman	   við	   niðurstöður	   Hetland	   (2006)	   sem	   sagði	   mikilvægt	   að	   kennarar	  
leggðu	   áherslu	   á	   sjálfstæði	   nemandans	   og	   hvettu	   hann	   til	   listrænnar	  
hugsunar,	  tjáningar	  og	  þess	  að	  taka	  ákvarðanir	  sínar	  sjálfur.	  

Þörfin	  fyrir	  að	  búa	  eitthvað	  til	  með	  höndunum	  virðist	  vera	  mjög	  ríkjandi	  í	  
huga	   viðmælenda	  og	   athygli	   vakti	   hvernig	   lifnaði	   yfir	   viðmælendum	  þegar	  

talið	  barst	  að	  handverki	  af	  hvaða	  tagi	  sem	  er.	  Það	  er	  greinilegt	  að	  handverk	  
er	   stór	  hluti	   af	   tilveru	  viðmælenda	  á	  margan	  hátt.	  Halla	  gekk	   svo	   langt	  að	  
segja	   að	  það	   sé	  heilun	   í	   handverki	   og	   að	   fleiri	   en	   einn	  nemandi	   hjá	   henni	  
hafi	   stundað	   handverk	   sér	   til	   heilsubótar.	   Þetta	   er	   mjög	   athyglisverður	  
punktur	  sem	  vert	  væri	  að	  skoða	  betur	  í	  framtíðar	  rannsóknum.	  Handverkið	  
er	  áhugamálið,	  námið,	  vinnan,	  bara	  hluti	  af	  því	  að	  vera	  til	  eins	  og	  Karppinen	  
(2008)	  komst	  að.	  Gildið	  er	  ekki	   í	   lokaafurðinni	  heldur	   í	  vinnunni	  sjálfri.	  Það	  
mátti	   sjá	   að	   viðmælendur	   sáu	   verðmæti	   handverksins	   í	   ferlinu.	   Eins	   og	  
Eisner,	   (2002a)	   bendir	   á	   efla	   listir	   innri	   áhugahvöt	   þar	   sem	   verðlaun	  
vinnunnar	   koma	   innan	   frá	   með	   öllu	   því	   sem	   sköpunarferlið	   gaf	   og	   að	  
listamenn	   séu	   ekki	   í	   listsköpun	   fyrir	   launin	   heldur	   fyrir	   það	   hvað	  
sköpunarferlið	   gefur	   þeim	   (Eisner,	   2002a).	   Það	   var	   greinilegt	   að	  
viðmælendur	   deila	   ákveðinni	   þörf	   fyrir	   handverk,	   því	   að	   vinna	   með	  
höndunum	  og	  tilhlökkunin	  leyndi	  sér	  ekki	  þegar	  rætt	  var	  um	  verkefnin	  sem	  
þeir	  voru	  að	  takast	  á	  við	  í	  skólanum.	  Einn	  viðmælandi	  lýsti	  tilhlökkuninni	  við	  
að	  komast	  á	  verkstæðið	  og	  takast	  á	  við	  þau	  verkefni	  sem	  biðu	  hans	  og	  því	  
að	  fá	  tækifæri	  til	  þess	  að	  leysa	  þrautina	  sem	  beið	  hans	  þann	  daginn.	  Hér	  er	  
greinilega	   um	   nemendur	   að	   ræða	   sem	   lifa	   fyrir	   það	   að	   finna	   lausnir	   og	  
útfærslur	   og	   búa	   til	   eitthvað	   nýtt.	   Hvort	   að	   slíkar	   hvatir	   eru	   list-‐	   og	  
verkgreinum	  að	  þakka	  er	  ekki	  hægt	  að	   fullyrða	  um	  en	  það	  er	  greinilegt	  að	  
áhuginn	   og	   þörfin	   er	   til	   staðar	   hjá	   öllum	   viðmælendum.	   Með	   gæða	  
verkgreinakennslu	   er	   þó	   ljóst	   að	   ekki	   þarf	   að	   velta	   fyrir	   sér	   hvaða	  
yfirfærslugildi	   verklegt	   nám	   hefur	   á	   aðrar	   námsgreinar	   eins	   og	   Brynjar	  
Ólafsson	  bendir	  á,	  verkgreinar	  hafi	  nægt	  gildi	   í	   sjálfu	  sér	  án	  þess	  að	   leggja	  
þurfi	   áherslu	   á	   yfirfærslu	   á	   aðrar	   námsgreinar	   (Brynjar	   Ólafsson,	   2009).	  
Verklegt	  nám	  hefur	  gríðarlega	  mikið	  gildi	  fyrir	  viðmælendur	  og	  greinilegt	  að	  
það	   er	   þeim	  mikilvægt	   að	   vera	   komin	   á	   þann	   stað	   að	   geta	   notið	   þess	   að	  
hugur	   og	   hönd	   vinna	   saman.	   Það	   eru	   því	   augljóslega	   tækifæri	   í	  
grunnskólanum	  til	  þess	  að	  hvetja	  nemendur	   til	  þess	  að	   leita	  að	  áhugasviði	  
sínu,	  rækta	  það	  og	  láta	  sér	  hlakka	  til	  þess	  að	  velja	  sér	  nám	  og	  starf	  við	  hæfi.	  

5.3 Iðnnám	  sem	  góður	  og	  gildur	  kostur	  

Athygli	   vekur	   að	  þrír	   af	   fjórum	   iðnnemum	  og	   iðnaðarmaðurinn	  höfðu	  allir	  
neikvæðar	  upplifanir	  af	  viðhorfum	  samfélagsins	  til	   iðnnáms.	  Þetta	  stemmir	  
við	  fyrri	  rannsóknir.	  Goodson	  (1997)	  bendir	  á	  að	  minni	  virðing	  hafi	  í	  gegnum	  
tíðina	  verið	  borin	  fyrir	  verknámi	  sem	  var	  ætlað	  börnum	  verkafólks	   í	  kjölfar	  
iðnbyltingarinnar.	  Hann	  bendir	  á	  nauðsyn	  þess	  að	  skoða	  hvað	  liggur	  að	  baki	  
mismunandi	   vægi	   námsgreina	   til	   þess	   að	   vera	   vakandi	   fyrir	   því	   félagslega	  
óréttlæti	   sem	  misræmið	   er	   sprottið	   úr	   og	   ekki	   síst	   til	   þess	   að	   hafa	   vökul	  
augu	  fyrir	  sams	  konar	  misrétti	  í	  nútímanum	  (Goodson,	  1997).	  	  

Athyglisvert	  er	  að	  einn	  viðmælandi	  upplifði	  neikvæð	  viðhorf	  til	  nemenda	  
sem	  völdu	  verkgreinar	  í	  grunnskóla,	  að	  það	  að	  velja	  til	  dæmis	  smíði	  þýði	  það	  
að	  viðkomandi	  gangi	  illa	  í	  bóknámi	  og	  sé	  þar	  að	  leiðandi	  eitthvað	  síðri.	  Taka	  
skal	  fram	  að	  töluvert	  er	  síðan	  viðkomandi	  lauk	  grunnskóla	  og	  ekki	  hægt	  að	  
segja	  til	  um	  hvort	  slík	  viðhorf	  séu	  enn	  við	  líði.	  Hér	  væri	  áhugavert	  að	  skoða	  
hvort	  það	  ef	  nemendur	  fá	  styrkleika	  sína	  og	  val	  viðurkennt	  í	  skólanum	  hafi	  
áhrif	   á	   sjálfsmynd	   þeirra.	   Hér	   koma	   áhrif	   duldu	   námskrárinnar	   einna	   best	  
fram	  þar	  sem	  viðhorf	  til	  ákveðinna	  greina	  og	  vægi	  þeirra	  í	  námskránni	  hafa	  
mótandi	   áhrif	   á	   viðhorf	   nemenda	   til	   hver	   annars	   (Eisner,	   2002b;	   Jackson,	  
1968).	  Halldór	  benti	  á	  að	  nemendur	  hafi	  fælst	  frá	  því	  að	  velja	  smíði	  þar	  sem	  
þeir	  sem	  völdu	  smíði	  voru	  álitnir	  slakari	  námslega.	  Hann	  talaði	  einnig	  um	  að	  
eiga	   fjölskyldu	   sem	   leggði	   áherslu	   á	   bóknám	   umfram	   verknám	   sem	   hann	  
segir	   að	   hafi	   haft	   áhrif	   á	   það	   nám	   sem	  hann	   valdi	   að	   loknum	   grunnskóla.	  
Þessi	   rannsókn	  mun	  ekki	   leiða	   í	   ljós	  hvaða	  áhrif	  viðhorf	   fjölskyldunnar	  eða	  
umhverfi	  skólans	  hafði	  á	  viðhorf	  nemendanna	  til	  hvers	  annars.	  Atur	  á	  móti	  
er	   áhugavert	   hvað	   viðkomandi	   hefur	   sterkar	   skoðanir	   á	   því	   að	   leggja	   skuli	  
áherslu	  á	  iðnnám	  sem	  góðan	  og	  gildan	  kost.	  	  

Iðnnemum	   og	   skólastjórnendum	   bar	   saman	   um	   það	   að	   ábyrgð	  
grunnskólans	   sé	   mikil	   varðandi	   það	   að	   nemendur	   geti	   tekið	   upplýsta	  
ákvörðun	   um	   námsval.	   Viðmælendur	   sögðu	   þá	   áherslu	   sem	   lögð	   sé	   á	  
bóklegar	   greinar	   hefði	   áhrif	   á	   það	   hvaða	   nám	   nemendur	   velji	   að	   loknum	  
grunnskóla	   og	   að	   ábyrgð	   grunnskólans	   í	   þeim	   efnum	   væri	   mikil,	   bæði	  
kennara	   og	   náms-‐	   og	   starfsráðgjafa.	   ,,Ég	   held	   að	   grunnskólinn	   hafi	   mjög	  
mikil	   áhrif,“	   segir	   Baldur	   og	   bætir	   við	   að	   hann	   sjái	   það	   helst	   á	   þeim	  
iðnnámskynningum	   sem	   hann	   hafi	   tekið	   þátt	   í.	   Það	   kom	   ítrekað	   fram	   að	  
iðnnemar	  vissu	  ekki	  hvaða	  nám	  stæði	  þeim	  til	  boða	  að	   loknum	  grunnskóla	  
út	  frá	  þeirra	  áhugasviði	  og	  að	  sú	  kynning	  sem	  þeir	  höfðu	  fengið	  á	   iðnnámi	  
hefði	   verið	   mjög	   lítil.	   Svo	   virðist	   sem	   hér	   séu	   tvímælalaust	   tækifæri	   fyrir	  
náms-‐	  og	  starfsráðgjafa	  til	  þess	  að	  bæta	  þjónustu	  við	  grunnskólanemendur.	  
Þetta	   stemmir	   við	   niðurstöður	   Guðbjargar	   Vilhjálmsdóttur	   (2000)	   sem	  
sýndu	   að	   nemendur	   sem	   fengu	   sérstaka	   náms-‐	   og	   starfsfræðslu	   í	   tíunda	  
bekk	   ættu	   auðveldar	   með	   að	   velja	   sér	   líklegt	   framtíðarstarf	   og	   voru	  
upplýstari	  um	  í	  hverju	  líklegt	  framtíðarstarf	  fólst.	  Í	  svari	  við	  fyrirspurn	  minni	  
til	  Þóreyjar	  Þórarinsdóttur,	  náms-‐	  og	  starfsráðgjafa	   í	  Hlíðaskóla	   í	  Reykjavík,	  
kom	   fram	   að	   hingað	   til	   hafi	   ekki	   tíðkast	   að	   náms-‐	   og	   starfsráðgjafar	   hafi	  
unnið	   saman	   að	   framhaldsskólakynningum	   en	   að	   það	   sé	   eitthvað	   að	  
breytast.	   Hún	   segir	   að	   menntamálaráðuneyti	   bjóði	   nú	   kynningarefni	   fyrir	  
námsráðgjafa	   til	   að	   kynna	   framhaldsskólanám.	   Hún	   telur	   að	   hjá	  
námsráðgjöfum	  og	   framhaldsskólum	  sé	  mikil	   vakning	  um	  að	  halda	   iðn-‐	  og	  

verkgreinum	  betur	  á	  lofti	  fyrir	  nemendur	  og	  að	  leggja	  áherslu	  á	  að	  þeir	  séu	  
að	  velja	  sér	  nám	  en	  ekki	  skóla.	  

Bættar	   kynningar	   væru	   tvímælalaust	   skref	   í	   rétta	   átt	   en	   þar	   með	   er	  
vandinn	   ekki	   leystur.	   Það	   er	   sérstaklega	   umhugsunarvert	   að	   Þórhildur	   og	  
Ásgerður	   skáru	   sig	   úr	   að	   því	   leyti	   að	   þær	   virðast	   upplifa	   sterkari	   neikvæð	  
viðhorf	   til	   þess	   að	   hafa	   valið	   iðnnám.	   Þetta	   vekur	   athygli	   þar	   sem	   þær	  
stöllur	  eru	  yngstu	  viðmælendurnir.	  Þær	  eru	  einstaklega	  einbeittar	  í	  námsvali	  
og	  segjast	  ekki	  ætla	  að	  láta	  neitt	  stoppa	  sig	  í	  að	  láta	  drauma	  sína	  verða	  að	  
veruleika.	   Þær	   eru	   einnig	   þeir	   viðmælendur	   sem	   töluðu	   um	   að	   hafa	   haft	  
kennara	   sem	   hvöttu	   þær	   áfram	   í	   sköpun	   og	   þeir	   nemendur	   sem	   fengu	  
hvatningu,	  sérstaklega	  í	  verkgreinum.	  

Skólastjórnendum	  og	  Halldóri	  bar	   saman	  um	  að	   svo	  virðist	   sem	   litið	   sé	  
frekar	   á	   iðnnám	   sem	   kost	   fyrir	   þá	   sem	   eigi	   erfitt	   með	   að	   læra	   á	   bókina.	  
Athygli	  vekur	  í	  því	  sambandi	  að	  eftir	  að	  Iðnskólinn	  í	  Hafnarfirði	  fór	  að	  bjóða	  
upp	   á	   valáfanga	   fyrir	   tíunda	   bekk	   í	   iðngreinum	   fór	   það	   að	   skila	   skólanum	  
námslega	   sterkari	   nemendum	   beint	   úr	   grunnskóla.	   Þetta	   er	   mjög	  
athyglisvert	  þar	  sem	  í	  rannsókn	  Jóns	  Torfa	  og	  Kristjönu	  Stellu	  Blöndal	  (2002)	  
kom	   fram	  að	  einkunnir	   á	   samræmdu	  prófi,	   bæði	   í	   stærðfræði	  og	   íslensku,	  
hafa	  sterkt	  forspárgildi	  um	  námsstöðu	  fólks	  við	  24	  ára	  aldur.	  Því	  betur	  sem	  
fólki	   gekk	   á	   grunnskólaprófi	   því	   líklegra	   er	   að	   það	   hafi	   lokið	   stúdentsprófi	  
við	   24	   ára	   aldur.	   Þessi	   tengsl	   eru	   ekki	   til	   staðar	   hjá	   þeim	   sem	   lokið	   hafa	  
verknámi	   og	   bendir	   rannsóknin	   til	   þess	   að	   fólki	   sem	   gengur	   hvað	   best	   í	  
grunnskóla	  leggur	  síður	  fyrir	  sig	  verknám	  (2002).	  Þetta	  er	  einnig	  athyglisvert	  
með	   tilliti	   til	   þess	   að	   þeir	   iðnnemar	   sem	   rætt	   var	   við	   og	   höfðu	   skilað	   sér	  
seint	  í	  iðnnám	  þau	  Halldór	  og	  Guðrún	  litu	  bæði	  á	  sig	  sem	  sterka	  námsmenn	  
og	  völdu	  bæði	  að	   fara	  bein	   í	  bóknám	  að	   loknum	  grunnskóla	  þó	   svo	  hugur	  
þeirra	  leitaði	  annað.	  En	  í	  rannsókn	  þeirra	  Jóns	  Torfa	  og	  Kristjönu	  Stellu	  kom	  
einnig	  fram	  að	  þó	  svo	  að	  nemendur	  hafi	  mikinn	  áhuga	  á	  ýmsum	  verklegum	  
þáttum	  þá	  velji	  þeir	  ekki	  að	  fara	  í	  verknám.	  Það	  er	  því	  greinilegt	  að	  reynsla	  
nemenda	  af	  verknámi	  skiptir	  máli	  varðandi	  námsval	  að	  loknum	  grunnskóla,	  
það	  er,	  nemendur	  eiga	  að	  fá	  tækifæri	  til	  þess	  að	  kynnast	  fjölbreyttu	  námi	  til	  
þess	  að	  geta	   tekið	  upplýsta	  ákvörðun.	  Það	  er	   ljóst	  að	  þeir	  sem	  skipuleggja	  
iðn-‐	   og	   starfsnám	   þurfa	   áfram	   að	   vinna	   að	   því	   að	   bæta	   ímynd	   námsins	  
samhliða	  því	  að	  grunnskólanemendum	  standi	  til	  boða	  vandað	  verknám.	  Ekki	  
síður	  er	  mikilvægt	  að	  grunnskólanemendur	  fái	  góða	  kynningu	  og	  reynslu	  af	  
því	   í	   hverju	   iðn-‐	   og	   starfsnám	   felst	   og	  þeim	  möguleikum	   sem	  námið	   færir	  
þeim.	  

5.4 Það	  sem	  koma	  skal	  

Mörg	  tækifæri	  eru	  greinilega	  fyrir	  hendi	  á	  sviðum	  tengdum	  verkgreinum.	  Til	  
dæmis	   eru	   tækifæri	   fyrir	   grunnskólann	   til	   að	   hvetja	   nemendur	   sína	   til	   að	  
leita	  að	  því	  sem	  þeim	  finnst	  áhugavert	  og	  spennandi	  á	  hvaða	  sviði	  sem	  er.	  Í	  
kjölfarið	  ætti	  grunnskólinn	  að	  gefa	  þeim	  tækifæri	   til	  þess	  að	   taka	  upplýsta	  
ákvörðun	  um	  nám	  að	  loknum	  grunnskóla	  þar	  sem	  reynsla	  og	  þekking	  er	  til	  
grundvallar	   þeirri	   ákvörðun	   sem	   tekin	   er.	   Grunnskólinn	   hefur	   einnig	  
tækifæri	  til	  þess	  að	  gera	  enn	  betur	   í	  því	  að	  bjóða	  nemendum	  sínum	  upp	  á	  
fjölbreytt	   verkefni	   á	   sviði	   list-‐	   og	   verkgreina.	   Framhaldsskólinn	   hefur	  
tækifæri	   til	   að	  bjóða	  nám	  á	   sviði	   iðn-‐	  og	   starfsnáms	  og	  að	  kynna	  nám	  sitt	  
betur	   fyrir	   verðandi	   nemendum.	   Framhaldsskólinn	   hefur	   ennfremur	  
tækifæri	  til	  þess	  að	  upplýsa	  núverandi	  nemendur	  um	  möguleika	  sína	  í	  starfi	  
og	   áframhaldandi	   námi.	   Það	   virðist	   sem	   enn	   séu	   nokkrar	   hindranir	   sem	  
standa	   í	   vegi	   þegar	   iðnmenntaðir	   vilja	   afla	   sér	   frekari	   menntunar	   og	  
greinilegt	   var	   að	  viðmælendum	   fannst	  ekki	   allar	   leiðir	  opnar	   í	   háskólanám	  
eins	   og	   kom	   fram	   í	   skýrslu	   OECD	   (2013)	   um	   að	   leiðir	   væru	   opnar	   fyrir	  
iðnnema	   í	   háskólanám.	   Iðnnám	   er	   krefjandi	   nám	   sem	   hentar	   ekki	   öllum	  
frekar	   en	   bóknám.	   Sumir	   hafa	   þörf	   fyrir	   að	   lesa,	   drekka	   í	   sig	   þekkingu	   í	  
bókmenntum	  og	   fræðiritum,	  aðrir	  hafa	  þörf	   fyrir	  að	   leita	   lausna	  og	  búa	   til	  
eitthvað	  nýtt.	  Enn	  aðrir	  hafa	  þörf	  fyrir	  að	  skipuleggja,	  hanna,	  kenna,	  annast,	  
lækna	  eða	  stjórna.	  Svo	  eru	  þeir	  sem	  eru	  eins	  og	  Guðrún	  og	  hafa	  þessa	  ,,þörf	  
fyrir	   að	   þurfa	   að	   vera	   að	   gera	   eitthvað	  með	   höndunum“.	  Mergur	  málsins	  
verður	  samt	  alltaf	   sá	  sem	  Halldór	  bennti	   svo	  réttilega	  á,	  að	  eitt	  er	   ,,hvorki	  
betra	  né	  verra“	  en	  annað.	  

6 	  Lokaorð	  

Markmið	  rannsóknarinnar	  var	  að	  varpa	  ljósi	  á	  viðhorf	  nemenda	  í	  iðnnámi	  og	  
skoða	   hvaða	   þættir	   hafa	   haft	   áhrif	   á	   námsval	   þeirra	   og	   viðhorf	   til	   náms.	  
Meðal	  annars	  var	  kannað	  hvaða	  hlutverki	  grunnskólinn	  gegndi	  í	  því	  að	  móta	  
viðhorf	  viðmælenda,	  hvort	  viðmælendur	  nutu	  stuðnings	  við	  námsval	  sitt	  og	  
hvernig	  viðhorf	  samfélagsins	  til	  iðn-‐	  og	  starfsnáms	  birtast	  þeim.	  

Fræðilegur	  grunnur	  rannsóknarinnar	  byggir	  á	  fræðum	  og	  rannsóknum	  á	  
sviði	  list-‐	  og	  verkgreina	  með	  tilliti	  til	  gildi	  og	  stöðu	  greinanna	  þar	  sem	  sýnt	  er	  
að	  list-‐	  og	  verkgreinar	  hafa	  gildi	  óháð	  yfirfærslu	  á	  aðrar	  námsgreinar.	  Fjallað	  
var	   um	   stöðu	   iðn-‐	   og	   starfsnáms	   og	   aldurskiptingu	   nemenda	   á	  
framhaldsskólastigi	  með	  tilliti	  til	  brotthvarfs	  og	  námsloka.	  

	  Meginniðurstöður	  benda	  til	  þess	  að	  iðnnemum	  finnist	  áhersla	  á	  list-‐	  og	  
verkgreinar	   í	   grunnskólanum	   ekki	   nægileg.	   Þeir	   telja	   að	   verja	   þurfi	   meiri	  
tíma	  í	  greinarnar	  og	  í	  það	  að	  veita	  nemendum	  fjölbreyttari	  tækifæri	  til	  þess	  
að	   leita	   að	   áhugasviði	   og	   hæfileikum	   á	   sviði	   verkgreina.	   Iðnnemar	   upplifa	  
þekkingarleysi	   og	   neikvæð	   viðhorf	   til	   iðnnáms	   og	   telja	   að	   almennt	   vanti	  
þekkingu	  á	  því	  í	  hverju	  iðnnám	  felst.	  

Veikleikar	  rannsóknarinnar	  felast	  fyrst	  og	  fremst	  í	  því	  að	  um	  fáa	  fulltrúa	  
fárra	   iðngreina	  er	   að	   ræða	  með	   tilliti	   til	   þess	   að	   iðngreinar	  eru	  margar	  og	  
fjölbreyttar.	  Þá	  endurspeglar	  kynjahlutfall	  rannsóknar	  ekki	  fjöldann	  þar	  sem	  
meirihluti	  iðnnema	  eru	  karlmenn	  en	  meiri	  hluti	  iðnnema	  í	  þessari	  rannsókn	  
voru	  aftur	  á	  móti	  konur.	  Eins	  og	  fram	  hefur	  komið	  er	  rannsóknin	  eigindleg	  
og	  því	  ekki	  hægt	  að	  alhæfa	  um	  niðurstöður.	  Aftur	  á	  móti	  gefa	  niðurstöður	  
hugmyndir	   um	   viðhorf	   nemenda	   í	   iðnnámi,	   hugmyndir	   sem	   hægt	   er	   að	  
byggja	  frekari	  rannsóknir	  á.	  

Hagnýtt	   gildi	   rannsóknarinnar	   felst	   fyrst	  og	   fremst	   í	   því	   að	  hún	  ætti	   að	  
vera	  hvatning	   til	   yfirvalda	  að	   leggja	   línur	   fyrir	  meiri	   kennslu	  á	   sviði	   list-‐	  og	  
verkgreina	  til	  að	  koma	  til	  móts	  við	  ólíkar	  þarfir	  nemenda.	  Hún	  felur	  einnig	  í	  
sér	   hvatningu	   til	   skólastjórnenda	   og	   kennara	   til	   þess	   að	   bjóða	   upp	   á	  
fjölbreyttar	  og	  vandaðar	  list-‐	  og	  verkgreinar	  á	  öllum	  aldursstigum,	  ekki	  síst	  á	  
unglingastigi.	   Jafnframt	   ætti	   hún	   að	   hvetja	   skólafólk	   til	   þess	   að	   leggja	  
áherslu	  á	  það	  að	  nemendur	  fái	  reynslu	  af	  verknámi	  og	  séu	  upplýstir	  um	  það	  
nám	   sem	   þeim	   stendur	   til	   boða	   að	   loknum	   grunnskóla,	   ekki	   síst	   út	   frá	  
áhugasviði	   þeirra.	   Rannsóknin	   felur	   einnig	   í	   sér	   ákveðin	   skilaboð	   til	   þeirra	  
sem	   standa	   að	   skipulagi	   iðnnáms.	   Skilaboð,	   um	   það	   að	   iðnnemar	   virðast	  

ekki	   telja	   að	   þeim	   standi	   allir	   vegir	   opnir	   að	   loknu	   iðnnámi,	   en	   ekki	   síður	  
skilaboð	  um	  það	  að	  þeir	   iðnnemar	  sem	  rætt	  var	  við	  eru	  afar	  ánægðir	  með	  
það	   nám	   sem	   þeir	   stunda	   og	   telja	   það	   krefjandi,	   vandað	   og	   áhugavert.	  
Síðast	   en	   ekki	   síst	   er	   rannsóknin	   staðfesting	   á	   því	   að	   góðir	   kennarar	   hafa	  
áhrif,	   styðja	  og	  efla	   sköpun	  nemenda	  og	  geta	   verið	  nemendum	  hvatning	   í	  
náms-‐	  og	  starfsvali.	  

Viðauki	  1	  Upplýst	  samþykki	  

Upplýst	  samþykki	  fyrir	  viðtali	  vegna	  eigindlegrar	  rannsóknar	  í	  lokaverkefni	  
Unu	  Guðrúnar	  Einarsdóttur	  til	  M.Ed.	  gráðu	  í	  Náms	  og	  kennslufræði	  list-‐	  og	  
verkgreina	  við	  Menntavísindasvið	  Háskóla	  Íslands.	  
	  

• Rannsóknin	  byggir	  á	  eigindlegum	  viðtölum	  við	  iðnnema	  á	  Íslandi.	  
• Markmið	   rannsóknarinnar	   er	   að	   varpa	   ljósi	   á	   viðhorf	   nemenda	   í	  

iðnnámi.	   Skoðað	   verður	   hvaða	   þættir	   hafa	   haft	   áhrif	   á	   námsval	  
þeirra	  og	  viðhorf	  til	  náms.	  

• Viðmælanda	   ber	   ekki	   skylda	   til	   að	   taka	   þátt	   og	   er	   frjálst	   að	   hætta	  
hvenær	  sem	  er	  í	  rannsóknarferlinu.	  

• Viðmælanda	  er	  frjálst	  að	  neita	  að	  svara.	  
• Notast	   verður	   við	   gerfinöfn	   og	   verður	   ekki	   hægt	   að	   rekja	   svör	   til	  

viðmælenda.	  
• Mér	   hefur	   verið	   kynntur	   tilgangur	   þessarar	   rannsóknar	   og	   í	  

hverjuþátttaka	  mín	  er	  fólgin.	  Ég	  er	  samþykkur	  þátttöku.	  

